
ВОДЗКЫВ

«Войтöлöн чиршöдлöмъяс» небöг петöм бöрын уджъёртöй, Канева Та-
мара Арсеньевна, шуис: «Колö аньяс йывсьыс гижны, кодъяс колхозъясас 
дорисны Вермöмсö, мамъяс йылысь, кодъяс медбöръя нур чирсö вомсьыс 
сетлiсны ныв-пиныслы, дорйисны орт гыжъясысь, эз шыблавны, быдтiс-
ны-видзисны батьтöг кольöмъясöс».

Ёна жö нин лöсьыд вöлi эськö овны нелямынöд вояс заводитчигöн: 
1937-öд восянь нёль во дорвыв «Вöр фронт» колхоз быд гектар му вылысь 
босьтiс ид да шобдi кызь центнерöн, а рудзöгсö и сыысь на унджык. Бур 
боксянь асьнысö петкöдлiсны и скöт дорын уджалысьяс: содiс йöв, яй, уна 
сдайтiсны государстволы и вурун да кучик.

1940-öд вося февраль 20-öд лунö сиктса медбур уджалысьяс, Глике-
рия Илларионовна да Евдоким Иванович Уляшевъяс, весиг вöлiсны Мос-
кваын, ВДНХ вылын. Ачыс Ставроссияса старöста, Михаил Иванович 
Калинин, паныдалiс найöс Кремльын. Кутшöма волнуйтчисны колхозни-
къяс, кор найöс чукöстiсны трибуна вылö да торжественнöя сетiсны «Вöр 
фронт» колхозлы Трудöвöй Гöрд Знамя орден, козьналiсны вит сюрс шайт 
да грузöвик. Сиктса комсомол организациясö премируйтiсны «Крестьянка» 
радиоприёмникöн. Игнатов Николай Александровичлы вичмис ичöт за-
рни, а Уляшев Павел Ивановичлы – ыджыд эзысь медаль. Найö кыкнанныс 
вöлiны видз-му овмöсса бригадиръясöн. Ылöдз нималiсны, аддзывлiсны жö 
Москва да Кремльтö и фермаöн веськöдлысь Парасковья Ивановна да кол-
хозса председатель Фёдор Степанович Уляшевъяс.

Виччысьтöм гым-чардöн пансис вир кисьтана чорыд война. Пеж фа-
шистъяслы паныд сувтiс став страна. Сё кызь кывъя войтырлöн лоис öти 
мог: пасьвартны-чегны вöрöглысь сьылiдзирсö, дорйыны чужан му.

Вöльдiн сиктысь, Öнись Иван да Расыб грездъясысь война вылö мунiс 
201 морт. Сиктö колисны пöрысь-посни да нывбабаяс. А уджсö колö вöлi 
вöчны сы мында жö, дай унджык на. Война водзса майбыр олöмыс вежсис 
адöн. Трудöвöй Гöрд Знамя ордена «Вöр фронт» колхоз весьтö öшйис сьöд 
вой. Сиктса йöзкöд уджавны-велöдны, индавны да и стрöга требуйтны ков-
мис сиктсöветлы и коммунистъяслы, комсомоллы и велöдысьяслы. Асланыс 
примерöн найö петкöдлiсны, кыдзи уджавны тайö сьöкыд кадас, ышöдiсны 
веритны Победаö, матыстны сiйöс.

1941-öд воö сиктсöвет бердын воссисны активистъясöс велöдан сё часа 
курсъяс. Дасьтiсны на вылын нывбаба-трактористъясöс, удж котыртысьясöс. 
Пансис бригадаяс да торъя уджалысьяс костын социалистическöй ордйысьöм.

Сиктын котыртсьö нывбаба-трактористъяслöн бригада, кодöн öта-мöд 
бöрсяыс веськöдлöны Лидия Васильевна да Елизавета Ивановна Уляше-

ваяс. 1944-öд воын Лидия Васильевнаöс райком наградитö переходящöй 
мандатöн: сезонся плансö тыртöма 172 % вылö, 1946 воын Победа шедöдан 
воö ыджыд урожай босьтöмысь (гектар вылысь 13 центнер пыдди 14 да 
джын центнер), колхозса 3-öд бригадаöн веськöдлысь Уляшева Мария Ти-
мофеевна сiдз жö босьтiс переходящöй мандат.

Велöдысьяс да сиктса комсомолечьяс юöртöны фронтвы-
вса вежсьöмъяс, странаын, районын да сиктын лоöмторъяс йылысь. 
Вöльдiнсаяс казьтывлöны эня-нылаöс: велöдысь, коммунист Троше-
ва Мария Фёдоровнаöс да активнöй комсомолка Уляшева Аделаида 
Владимировнаöс. Тшöтш и таысь Мария Фёдоровнаöс 1944-öд воын на-
градитiсны «За трудовое отличие» медальнас.

«Ставсö фронтлы, ставсö Победалы!» да «Вежам верöсъясöс, 
батьясöс, вокъясöс, пиянöс производство вылын!», – чукöстчис Рöдина, 
и Ольга Семёновна Игнатова (Уляшева) лоис верöс пыддиыс кузнечöн, 
Матрёна Андреевна Уляшева – конюкöн, Евдокия Митрофановна Уляше-
ва – бригадирöн да с.в.

1942-öд воын Пластияын восьтöны сир вийöдан да скипидар вöчан 
лесохимическöй артель, кодöн веськöдлiс Иван Егорович Уляшев.

«Вöр фронт» колхозса председатель Уляшев Александр Андреевичöс 
вöлi пасйöма республикаса Почёт пöв вылын. Колхозникъясысь район пась-
та нималiсны Анастасия Артемьевна да Екатерина Николаевна Уляшеваяс, 
Михаил Николаевич Игнатов. Бöръяыс 1941-öд вося 8 тöлысьöн тыртöма 
550 трудодень, а 1942-öд вонас, война вылö мунтöдзыс, – 275. Шуöны, мый 
сiйö вöлöма зэв бур организаторöн.

Колхозникъяс уджалiсны кад ни вын жалиттöг, усурмунтöдз, но 1942-öд 
вося арын эз удитны ас кадö идравны няньсö, да арсяньыс нин вöльдiнсаяс 
кутiсны тшыгъявны.

Война кадö ёна кулалiсны челядь, кöть эськö сиктсаяс зэв бур кывйöн 
казьтывлöны сэкся фельдшер Аня Латкинаöс: и бур медик, и бур комсомольскöй 
вожак, и видз вылад куим тысяча1 пыдди сизимöс ытшкывлö, а гортас кык че-
лядь, дай кага видзысьыс – ачыс на кага, квайт арöса Семен Лидьö.

1942-öд восянь комсомол организацияöн Аня Латкина пыдди веськöдлiс 
Уляшева Александра Егоровна.

Война бöрын Коми АССР-са Верховнöй Сöвет наградитiс 60 саяс 
колхозникöс «За доблестный труд в Великой Отечественной войне 1941–
1945 г.г.» медальöн.

Вöльдiн сиктса ветеранъяс сöветöн веськöдлысь, 
Коми республикаса аслуженнöй ветеран Уляшева П.А.

1 «Тысяча» – сюрс квадратнöй метр; гектарлöн дасöд пайыс. Гöрбушöн 
ытшкысьлöн лунся нормаыс – куим сюрс.

В ознаменование одержанной победы над фашисткой Германией  
Президиум Верховного Совета СССР Указом от 6 июня 1945 года учредил 
медаль» За доблестный труд в Великой Отечественной войне 1941–
1945 гг.». В указе говорится, что данной медалью награждаются:

– рабочие, инженерно-технический персонал, служащие промышлен-
ности и транспорта;

– колхозники и специалисты сельского хозяйства;
– работники науки, искусства и литературы;
– работники советских, партийных, профсоюзных и других обществен-

ных организаций;
– организации, обеспечивающие своим доблестным и самоотвержен-

ным трудом победу Советского Союза над Германией в Великой Отечест-
венной войне.

Указом утверждено положение и порядок награждения этой медалью.

Медаль «За доблестный труд».



6

«ЗА ДОБЛЕСТНЫЙ ТРУД В ВЕЛИКОЙ 
ОТЕЧЕСТВЕННОЙ ВОЙНЕ 1941–45 гг.» 

МЕДАЛЬÖН НАГРАДИТÖМЪЯС:

1. БРЕХУНОВА ТАТЬЯНА ГЕОРГИЕВНА
2. ИГНАТОВА АНАСТАСИЯ ФЁДОРОВНА
3. ИГНАТОВА ЛИДИЯ ДМИТРИЕВНА
4. ИГНАТОВА ОЛЬГА СЕМЁНОВНА
5. КАРМАНОВА МАРИНА ИВАНОВНА
6. КАРМАНОВА (УЛЯШЕВА) ПАВЛА АНДРЕЕВНА
7. НАДУТКИНА РАИСА НИКОЛАЕВНА
8. ПОПОВА (УЛЯШЕВА) ФЕДОСЬЯ СЕРГЕЕВНА
9. ТОКАРЕВА НИНА ИОСИФОВНА
10. ТРОШЕВА МАРИЯ ФЁДОРОВНА
11. УЛЯШЕВ АЛЕКСАНДР АНДРЕЕВИЧ
12. УЛЯШЕВ ЕВДОКИМ ИВАНОВИЧ
13. УЛЯШЕВ ПРОКОПИЙ ПАВЛОВИЧ
14. УЛЯШЕВА АГНИЯ АЛЕКСАНДРОВНА
15. УЛЯШЕВА АГНИЯ ЕФИМОВНА
16. УЛЯШЕВА АКСИНИЯ ИЛЛАРИОНОВНА
17. УЛЯШЕВА АКУЛИНА ИЛЬИНИЧНА
18. УЛЯШЕВА АЛЕКСАНДРА ВАСИЛЬЕВНА I
19. УЛЯШЕВА АЛЕКСАНДРА ЕГОРОВНА
20. УЛЯШЕВА АНАСТАСИЯ АРТЕМЬЕВНА
21. УЛЯШЕВА АНАСТАСИЯ ЕГОРОВНА I
22. УЛЯШЕВА АНАСТАСИЯ СЕМЁНОВНА
23. УЛЯШЕВА АННА ДМИТРИЕВНА
24. УЛЯШЕВА АННА ЕГОРОВНА
25. УЛЯШЕВА АННА ИВАНОВНА
26. УЛЯШЕВА АНФИСА ИВАНОВНА
27. УЛЯШЕВА ВАРВАРА АНДРЕЕВНА
28. УЛЯШЕВА ГЛИКЕРИЯ ДМИТРИЕВНА
29. УЛЯШЕВА ГЛИКЕРИЯ ИЛЛАРИОНОВНА

30. УЛЯШЕВА ЕВДОКИЯ ВАСИЛЬЕВНА
31. УЛЯШЕВА ЕВДОКИЯ ИВАНОВНА III
32. УЛЯШЕВА ЕВДОКИЯ МИТРОФАНОВНА
33. УЛЯШЕВА ЕКАТЕРИНА ВАСИЛЬЕВНА
34. УЛЯШЕВА ЕЛЕНА ДМИТРИЕВНА
35. УЛЯШЕВА ЕЛЕНА ЕФИМОВНА
36. УЛЯШЕВА ЕЛЕНА ИВАНОВНА
37. УЛЯШЕВА ЕЛИЗАВЕТА ФЕДОСИЕВНА
38. УЛЯШЕВА КЛАВДИЯ ДМИТРИЕВНА
39. УЛЯШЕВА КЛАВДИЯ ИВАНОВНА
40. УЛЯШЕВА КЛАВДИЯ ПЕТРОВНА
41. УЛЯШЕВА КЛАВДИЯ ТЕРЕНТЬЕВНА
42. УЛЯШЕВА ЛАРИСА АЛЕКСАНДРОВНА
43. УЛЯШЕВА ЛИДИЯ ВАСИЛЬЕВНА
44. УЛЯШЕВА МАРИЯ ТИМОФЕЕВНА
45. УЛЯШЕВА МАТРЁНА АНДРЕЕВНА
46. УЛЯШЕВА НАТАЛЬЯ ИВАНОВНА
47. УЛЯШЕВА НАТАЛЬЯ НИКОЛАЕВНА
48. УЛЯШЕВА НАТАЛЬЯ СЕМЁНОВНА
49. УЛЯШЕВА НИНА ФЁДОРОВНА
50. УЛЯШЕВА ОЛЬГА НИКОЛАЕВНА
51. УЛЯШЕВА ПАРАСКОВЬЯ ИВАНОВНА
52. УЛЯШЕВА ПАРАСКОВЬЯ ИВАНОВНА
53. УЛЯШЕВА ПАРАСКОВЬЯ МИТРОФАНОВНА
54. УЛЯШЕВА ПЕЛАГЕЯ ЕГОРОВНА
55. ЧИСТАЛЁВА МУЗА ВЕНИАМИНОВНА
56. ШАХОВА КЛАВДИЯ ИОСИФОВНА
57. ШАХОВА ЛИДИЯ АЛЕКСАНДРОВНА
58. ШАХОВА МАРИЯ АЛЕКСАНДРОВНА

БРЕХУНОВА ТАТЬЯНА ГЕОРГИЕВНА

В Вольдинскую школу приеха-
ла работать в 1943 году. В одно вре-
мя вела сразу 5 предметов: русский 
язык и литературу, географию, хи-
мию и биологию.

С 1945 года стала директором 
нашей школы. Она и уроки вела гра-
мотно, и как руководитель показала 
себя с положительной стороны.

«На учителей возлагалась 
очень благородная и ответствен-
ная задача: поддерживать добрый 
дух у населения, вселять в них веру 
в силу нашей Родины, уверенность 
в нашу победу», – писала нам кол-
лега Татьяны Георгиевны – Тюсина 
(Сиськова) Александра Борисовна.

Директор школы постоян-
но требовала ответственного от-
ношения учителей к обучению 

и воспитанию детей. Сама принимала активное участие в обществен-
ной жизни села.

П.А. Уляшева

ИГНАТОВА АНАСТАСИЯ ФЁДОРОВНА

Война сувтiгöн ми олiм Расъюдорын. Бать вöлi охотоведöн.
Меным сэки дас öти вöлi да, война кадсö бура помнита. Война öзъян 

вонас и нуöмаöсь батьнымöс. Мам ки вылö колис вит ныв: Лина меды-
джыд, Дианалы – öкмыс арöс, Сималы – сизим, Машалы – куим, Роза – 
арöса.

Квайт кынöм колö вердны, а отсасьысь некод на абу. Öти каганас сэки 
сьöкыд вöлi-а, витнас мый вöчны, кыдз овны? Думыштан, да юрсиыд сувтö! 
Мам охотбазаас стöрöжалiс, пусис-пöжасис, чышкис-мыськис, мöс видзис. 
Тшöтш и мужик уджсö ковмывлiс вöчны. Весиг миянöс, гырысьджыкъяссö, 
босьтлiс кражъясьны.

Ветлывлім и Расъю пос дорö петшöрла. Петшöрсьыс гынсапöг дöмны 
гартлiсны нырагез. Дианакöд петкöдлiм, кыскавлiм чой паныд быдса кило-
метра, сэсся ещö километра бокö: туй кузяыс.

Брехунова Татьяна Георгиевна

Овны Расъёльдорас зэв сьöкыд 
вöлi. Первой кöть мужик кыйсьы-
сьяс вöлiны, а сэсся и некод эз ло, 
сöмын нывбабаяс öти во кежлö 
волiсны кер лэдзны. Волывлiсны 
дзескыдiнысь пышъялысьяс. Коркö 
ми, чой чукöр, ризъялам, а петiс-
ны кыкöн, улыс дöрöм-гачаöсь. 
Некодöс эз вöрзьöдны. Мыйöнкö 
вермим эг юксьыштны, ог тöд. Мам 
зэв шань вöлi да, дерт, мыйкö се-
тыштiс.

Розалöн кокыс доймис, Троиц-
кöйöдз ковмылiс нулыны. Мöсным 
пышйис, мамö бöрдö. Бать самöй 
ёна ранитчöм бöрын воис. Мамлöн 
пиньыс висьмис, öти мужик клещиöн 
перйис. Телепон кöкъямыс кило-
метра ылнаын. Бать уджалыштic 
сиктсöветын, вöчис и налöгöвöй 
агентлысь удж, но миянöс Расъюдо-
рысь Вöльдiнö вайны эз вермы. Эз 
и бурд, а бöр нуисны фронт вылö. Ас 

пыддиыс колис пузчужöм Елена нылöс. Сэсся батьöс эг нин аддзылöй.
«Вöр фронт» колхозö вуджöм бöрын посни чойясöс сетiсны яслиö, 

Ленаöс эз на босьтны, да сылы йöг тасьтiöн петкöдлывлiм яслисьыс 
рунь рок.

Менö босьтлiсны ясли-садъяс уджавны, но тöлысь мысти вöзйыси 
вöрö. Садъяс уджавны босьтiсны Дианаöс. Сэки няняясыс зэв тшöкыда веж-
ласисны.

Мамнымкöд удитöдчывлім на ытшкыны, вундыны, агсасьны, куйöд 
петкöдны. Шöркодя быд во мам нажöвитліс 300–350 трудодень. Уджсьыс 
сетлiсны 300 граммöн морта пай быд лун, сы вöсна удж вылö кыскывліс 
Симаöс и Машаöс.

Аръяснад Сима да Маша кöть и пув вотны котöртласны, но эз лэдзны: 
шеп öктыны колö. Став гортса уджъяссö сэки вöчлiсны войяснас.

Война кадö ки рудзинь да коквежынь пукавны некор. А мыйтта синва 
кисьтліс мамным, некод оз тöд. Шензян, кытысь да коді сетлöма та мында 
вынсö, терпенньöсö дöвалы. Ставнымöс быдтіс-велöдіс, мортöдз вайöдіс.

М.А. Уляшева (Игнатова)

Игнатова Анастасия Фёдоровна

ИГНАТОВА (УЛЯШЕВА) ЛИДИЯ ДМИТРИЕВНА

Нэмöвöйся колхознича. Чест-
нöя вöчис быд удж. Зэв зiль ны-
вбаба, соцсоревнованиеын вексö 
водзмöстчывлiс. Вонас тыртлывлiс 
шöркодя 300–375 морта лун. Вой-
на дырйиыс быдтiс Валя нылöс. 
Öлексей вокыс кулiс Вöль туй вылö 
командировкаысь локтiгöн. Лиза 
чойыс веськалiс пу улö да доймалiс 
кувмöныс. Мужикыс, Ёгор Öлек-
сан Миколай, тышкасис война пан-
сьöмсяньыс помöдзыс. Война бöрас 
гозъя уджалiсны да быдтiсны квайт 
челядьöс.

П.А. Уляшева

ИГНАТОВА (УЛЯШЕВА) ОЛЬГА СЕМЁНОВНА

Микита Семен Ольгаöс сиктса 
олöма йöз тöдлiсны, кыдз кузнечöс.

Ачыс сiйö ыджыд семьяысь: 
вöльдiнса Микита Семенлöн да изь-
васа Педот Марпалöн вöлöмаöсь 
Миш, Вась, Опонь, Наталь, Ольга, 
Дарья, Марья. Вась пиыс кулöма 
верстьööн, кольöма Елена нима 
ныв. Опоньöс томöн на öшыбкаöн 
виöмаöсь мöд морт пыдди. Миш 
воюйтiс, колис ловйöн, олic Ук-
раинаын. Нёльнан нывсö сиктын 
казьтывлiсны бур уджалысьясöн. 
Куимсö на пиысь Рöдина пасйöма 
ыджыд наградаясöн.

Семен Ольга войнаöдзыс олic 
Öльöксан Ёгор Игнатовкöд, быдтic 
Социалина нывсö. Ёгор колхозын Игнатова (Уляшева) Ольга Семёновна

Игнатова Лидия Дмитриевна

кузнечалiс, Ольга учётчицаалiс. Вöвлiс и бригадирöн. Война заводитчис, 
верöссö босьтicны. Гöтырыс шамыртiс мöлöт, вежис Ёгорушкосö кузне-
чаын. Водзын аддзывлiс верöсыслысь уджсö, сюркнявлiс ставсö пель саяс, 
кöть и эз кужлы думыштны, мый коркö ковмас аслыс дорччыны, мужик 
удж вöчны. Мелi да небыд сьöлöма ань кутiс бергавны чорыд кöрт дорын. 
«Кор ыджыд кöсйöм эм, сэк судзсяс и юр-вем», – шулöны комияс. Мудзлiс 
жаявтöдзыс дорччысь, но ёнмис сьöкыд мöлöт лэпталысь киыс. Киссьö сола 
пöсь, доналö сьöлöмыс, сотö чужöмсö кöрт сывдысь би. Гöр амысьяс, агас 
пиньяс, косаяс да пуртъяс лунысь-лун артмывлiсны пыр бурджыка. Некор 
некод эз элясьлы, мый коланторйыс артмöма кийывсöн. Ставсö дорлiс ас 
кадö, сöмын гырысь трактор часьтъяс нулывлiсны Помöсдiнö. Кузьнеча гор 
куслывлic зэв гэжöда, да и сэк Ольга аддзывлic öтувъя колхоз удж. Вося 
шöркодь нажöткаыс усьлic 390–490 трудоденьöдз.

Эз во Ёгорыс война вылысь, пуктiс юрсö Рöдина вöсна.
Верöсыслöн мунöмсянь дас во бöрын нывбаба йитö олöмсö пузласа аг-

роном Миколай Семен Уляшевкöд. Чужтiсны-быдтiсны квайт ныла-пиаöс.
Ыджыд котыр – ыджыд нок, но гозъя эз шогсьыны: Семен конюкалiс, 

Ольга – рядöвöй колхознича, сэсся заводитiс яслиын чередитны кагукъясöс. 
Нэмсö олiсны уна скöтöн. Пызан выв век вöлi тыр йöла-яя сёянöн. Челядь 
век мичаöсь, сöстöмöсь, ставныс бура велöдчисны. Мам-батьныс кодь жö 
сюсьöсь. Менам паметьö нэм кежлö ставныс кольöны зэв пыдди пуктанаöн.

П.А. Уляшева

КАРМАНОВА МАРИНА ИВАНОВНА

Иван Марин, югыдтыдорса ань, йитлiс олöмсö вöльдiнса Викул Вась 
Иванкöд. Войнаöдзыс олiсны бура, вöчлiсны быдсяма сиктса уджсö. Иван 
вöлi дзик Öлексей да Гриша вокъясыс кодь вежавидзысь, раминик, шань 
мортöн.

Заводитчöм ыджыд войнаыс сьöд визьöн вуджис гозъялысь олöмсö. 
Вокъяс мунiсны вöрöгкöд тышкасьны. Гриша лоис вöльдiнса медводдза 
лётчикöн, сынöдсянь гындiс кык кока зьверъясöс. Иван да Öлексей весь-
калісны фашистъяс гыжйö.

Марин уджалiс «Вöр фронт» колхозса МТФ-ын, чередитiс мöсъясöс. 
Ме думысь, сэки скöт дор удж вöлi кер дор удж бöрын мöдöн. Кöть кутшöм 
сьöкыд эз вöв, но ань век зiлис, мед эськö йöв эз чин, ёна старайтiс ассьыс 
пемöсъяссö, сылöн мöсъяс и йöртöдъяс век вöлiны сöстöмöсь.

Шöркодя быд во тыртлiс 380–460 трудодень, öд кымын сьöкыдджык 
вöлi фронт вылын, сымын ёнджык ковмис уджавны тылын. Удитліс и че-

лядь быдтыны, Петюкöс да Анукöс. Кор сикт кутiс тырны дöваясöн да 
сирöтаясöн, öтув шогсисны, öтув шогнысö пальöдлiсны, коркö и сьылöмöн.

Маринлы Енмыс шуöма шогавны сьöкыдджык шог. Верöсыс гортас эз 
во, немеч пленысь веськалiс миян лагеръясö. Ог тöдöй, кутшöм мыж вöчöма 
Иван, но 1967-öд воын на, усьöм воинъяслы обелиск вöчигöн, военкомат эз 
лэдз гижны казьтылан пöв вылас сылысь овсö, а öнi Иванöс абу казьтыштöма 
ни öти «Паметь книгаын».

Отсöг Марина Ивановналы некытысь эз во, весиг эз мездыны военнöй 
налогсьыс. Вöльдiнын овны лоис зэв сьöкыд, и ань бöр кайö рöдвуж дорас. 
Бöрыннас шулывлöма, эг кö пö кайöй Югыдтыдорад, кулiм эськö тшыгла.

П.А. Уляшева

КАРМАНОВА ПАВЛА АНДРЕЕВНА

Мамö, Павла Андреевна, 
помöсдінса. Подмосковьеын помав-
лöма бухгалтер курсъяс. Аддзы-
сьöмаöсь батькöд Эжвадор вöр учас-
токын. Батьö, Николай Андрианович, 
вöлöма сэн технорукöн. Воöмаöсь 
Вöльдінö. Лэптöмаöсь керка. 
Чужтöмаöсь куим нылöс. Миля – 1936-
öд вося, ме – 1938-öд, а Зина – 1941-
öдся. Асьныд арталöй, гырысьöсь-ö 
вöлім ми война пансигас. Бать муніс 
вöрöгъяскöд тышкасьны. Мам лун 
и вой колхоз удж вылын. Рыт-асылыс 
мамнымлöн скöт дорын да пач вом до-
рын кольö, а колö на и пелькöдчыштны, 
песласьны, мыськасьны… Сэсся 
мамöлы колхоз правленньö шуöма: 
«Либö бухгалтерö пуксьы, либö вöрö 
кай». Мам сöгласитчöма бухгалтерав-
ны. Вöлі колхозса счётоводöн. Сійö 

кывкутöмöн вöчис ассьыс уджсö. Бригадиръяссянь требуйтіс стöч да ас кадö 
артасьöм да отчётъяс. Шöркодя вонас нажöвитліс 460–520 трудодень. Уджаліс-
ны Ёгор Настакöд. Йöз ошкывлісны мамöс, мый пö юалан, ставсö висьталас 
бура. Война бöрас мам-бать уджалісны «Вöр фронт» колхозын. Содтöд чужис-
ны Ваньö да Машö. Мамлöн вöлі «Медаль материнства».

А.Н. Семёнова

Карманова(Уляшева) Павла Андреевна

НАДУТКИНА РАИСА НИКОЛАЕВНА

Раиса Николаевна локтіс уджавны Öнись Иванö 1939-öд воö, 1944-öд 
восянь кутіс заведуйтны начальнöй школаöн. Уна вöчис, мед содтыны ас-
сьыс да челядьлысь тöдöмлунъяс. Заочнö помаліс педучилище. Сетліс бур 
урокъяс. «Вöлі ыджыд авторитета велöдчысьяс да грездса олысьяслы», – 
тадз гижлiс тылын уджалысь йылысь М.К. Игнатов. А со кыдз висьталіс 
Раиса Николаевна да мукöд велöдысьяс йылысь Öнись Иванын чужлöм 
Дина Егоровна Тюрнина: «Миян учительяс зэв бурöсь вöлісны Öнись Ива-
нас. Раиса Николаевна Надуткина ид кыш тойö, зэв сьöкыда олö, тшыг 
нисьö пöт.

Вера Ивановна Шахова зэв мичаа сьылö. Оз бара тэрмась гортас. Ли-
верий вок ФЗО-ö велöдчыны мунліс. Вачкалöмаöсь сэн, да пышйöма – вошис. 
Вера Ивановна корсьöма (неуна пö гадайтыштны кужöма да):

– Настук, эн бöрд, сюрö Ливерийыд, баб ордын олö.
(И збыль сюрис детинаыд). Вöльдінö велöдны на лэччыліс Вера  

Ивановна, но Москваö артистö босьтісны».
Медбур, кор 60–70 во мысти казьтывлöны найöс татшöм шаня, шоныда. 

Тайö-ö абу медыджыд донъялöм велöдысьлы?

П.А. Уляшева.

ПОПОВА (УЛЯШЕВА) ФЕДОСЬЯ СЕРГЕЕВНА

Менам ыджыд мамöй, Попова Федосья Сергеевна, 1947-öд воöдз уд-
жавліс Руч сиктса «Большевик» колхозын.

Сэки тылын уджалысьяс вöдитісны сю. Вундісны чарлаöн. Быд удж вы-
лын вöлі сьöкыд: и скöт дорын, и вöр лэдзанінын.

Кор заводитчис война, сылысь верöссö, Илья Герасимович Поповöс, 
босьтісны фронт вылö. Кык во мысти ыджыд мамлы воис похоронка. 
Кольöма дöваöн, ки вылас кык челядьöн: Лиза (менам мам) да Полина. Поля 
ичинь зэв на дзоля, мам 11 арöса, но петкöдлісны нин субöтникъяс вылö. 
Кор Лиза вайліс 3–4 сёркни (лунся удждон) воссьыліс праздник. Быдлунъя 
сорва дорö содтöд, вом вежöд. Öтнаслы, ыджыд мамлы, быдтысьны вöлі зэв 
сьöкыд. Сёйисны ньыв кырсь, пелысь кор, шомакор, идзас жуг.

Война кадö тыртіс 1411 трудодень. 1947-öд воын ыджыд мам челядьнас 
локтöма Вöльдінö. Быд удж вöчис бура. Пенсия вылö петіс совхозсянь нин.

Ыджыд мамöс «За доблестный труд…» медаль кындзи наградитлісны 
и юбилейнöй медальясöн.

Лида Уляшева.

ТОКАРЕВА НИНА ИОСИФОВНА

Нина – Помöс Мöдлапöвса 
Вась Иван Öсиплöн да Öнись Иван-
са Иван Макридалöн ныв. Уджалöма 
«Югöр» колхозын. Тöдмасьöма 
роч стрелоккöд – Токарев Николай 
Александровичкöд.

1936-öд воын чужö Коля пи.  
Дзоля каганас мунлöмаöсь Токаревлöн 
гортас, роч муö. Казьтывлöма Нина, 
мый верöсыс вöлöма гаж радейтысьöн. 
Частö аскöдыс босьтлывлöма гажъ-
яс вылас и Нинаöс. Энькаыс татшöм 
рытъяснас видзöма каганысö, а вот 
уджалiганыс – абу.

Заводитчис война. Николай 
Александровичöс босьтiсны фронт 
вылö, Нина каганас локтö Öнись 
Иванö. Честнöя, став сьöлöмсяньыс, 
кад жалиттöг уджалö «Югöр» колхо-

зын 1941-öд восянь война чöжыс, 350–400 трудодень воöн усьліс.
Верöсыс война вывсьыс воис сöмын 1946-öд вося декабрын. Гозъя, кол-

хозын кындзи, уджавлiсны и экспедицияын.
1962-öд вося августын Токарев-бать мунiс овны Волгоград обласьтö. 

Семьяыс кольччис Комиö.

Г.Ф. Уляшева

ТРОШЕВА МАРИЯ ФЁДОРОВНА

«Учительница Вольдинской семилетней школы, работала с 1928 года. 
За самоотверженный труд по обучению и воспитанию детей была награж-
дена медалью “За трудовое отличие”. Напряжённо работала весь период 
войны и имела хорошие результаты. Проводила агитационно-массовую ра-
боту среди населения. Была одной из самых активных и лучших пропаган-
дистов и агитаторов района. Хорошо владела словом».1

Сама я приезжая, так же, как и Марию Фёдоровну, в своё время, меня 
направили в Вольдинскую восьмилетку учить начальные классы. Надо 
было скорее сойтись с сельчанами, с детьми, узнать, какого они роду-пле-

1 Игнатов М.К. «Усть-Куломский район в годы Великой Отечественной войны. 
Труженики тыла». Сыктывкар, 2015. С. 202.

Токарева Нина Иосифовна

мени, и встретила я замечательную 
женщину. Мария Фёдоровна уже не 
работала в этой школе да и жила уже 
не здесь, но каждый год приезжала 
в свой дом, в своё гнездо, что когда-
то свили здесь с Владимиром Ан-
дриановичем Уляшевым, бывшим 
партизаном, секретарём волисполко-
ма, одним из первых комсомольцев 
села, первым председателем объ-
единённого колхоза «Вöр фронт».

Познакомились мы, и поняла я, 
что не бывает учительница бывшей, 
что нет между нами особой разницы 
в возрасте, зато нашлась мудрей-
шая наставница, советчица, коллега, 
к которой я всегда могу обратиться 
с любым интересующим меня воп-
росом. Стали мы приглашать её на 
сборы дружины. Рассказывала Ма-

рия Фёдоровна очень интересно. Через неё мы, как воочию, познакомились 
с красными партизанами: Вениамином Тимофеевичем Чисталёвым (Тима 
Венем), братьями Иваном Андриановичем и Владимиром Андриановичем, 
будённовцами Ефимом Ильичом и Алексеем Фёдоровичем Уляшевыми. Уз-
нали, когда и как были организованы колхозы «Туган» и «Эжва йыв», кото-
рые потом объединились в «Вöр фронт», об их первых председателях: Иване 
Александровиче, Алексее Степановиче и Владимире Андриановиче. Расска-
зывала, как было построено первое советское школьное здание, как в 1932-
ом Мария Фёдоровна завела свои вторые-четвёртые классы туда по двум 
доскам коридора в самый светлый, тёплый и уютный кабинет, а через год 
перешли в следующие два класса. Мария Фёдоровна работала до 1938 года 
с Павлой Петровной (по мужу Уляшевой). Напарники менялись, а Трошева 
оставалась на посту до 1960 года. Вспоминала, как стали уходить на фронт 
мужчины, как трудно стало жить оставшимся в селе старикам, женщинам, 
подросткам, детям войны, как страшно было получать извещения о гибели 
или пропаже родных, отцов, мужей, братьев. Рассказывала о послевоенных 
годах. После её рассказов мы стали приглашать фронтовиков, тружеников 
тыла, детей войны (хотя нас так ещё не называли).

А потом получилось так, что я попала на переподготовку в Инту, 
и оказалось, что она с семьёй дочери Аделаиды Владимировны (тоже учи-
тельницы) и с сыном трагически погибшей дочери Розы живут на одной 

Трошева Мария Фёдоровна

лестничной площадке с семьёй моего крёстного – Вурдова Георгия Анд-
реевича, к которому я и поселилась. С появлением новых общих знакомых 
появились и новые темы для разговоров, чисто бытовые. Это ещё больше 
сблизило нас.

Очень жалела я, что Мария Фёдоровна потеряла трёх родных: мужа, 
дочь Розу и сына Владислава. Все они трагически погибли, но эту тему за-
трагивать я никогда не смела, не хотела задевать её израненную душу.

В этом году нашему селу исполнилось 310 лет, а школе – 115. Оформляя 
альбомы, стенды в музейной комнате, перечитывая письма и рассказы уче-
ников Марии Фёдоровны, видим, какая она была строгая, но справедливая.

Спасибо Тебе, Великая женщина, что Ты была и есть в моей жизни.

П.А. Уляшева

УЛЯШЕВ АЛЕКСАНДР АНДРЕЕВИЧ

Уляшев Александр Андреевич – 
менам чож. Помнита, зэв шань да 
зіль вöлі. Колхоз предъяс сьöрсьöн-
бöрсьöн муналісны вöрöгкöд тыш-
касьны, и «Вöр фронт» колхозöн 
веськöдлыны индісны Öньö 
Öлексанöс. Медся сьöкыд кадас! 
Нывбабаясöн, челядьöн да пöль-
пöчьясöн!

Сідзсö эськö Александр Анд-
реевич 1931-öд вося май тöлыссянь, 
кор «Туган» да «Эжва йыв» 
öтлаасьöмаöсь, бригадиралöма 
нин первой бригадаын, сэки нин 
эз ёна кокни вöв. Елиса нылыс 
висьтавлывліс, мый ыджыд зыкъ-
яс эз вöвны, но öшиньö стöканöн 
ывласяньыс лыйлöмаöсь, стеклöсö 
жугöдлöмаöсь.

«Видз-му вöдитöм кузя мед-
воддза могöн вöлі посни муторъяс костысь бырöдны боръяс, вöчны öти 
ыджыд му, медым водзö позис уджавны трактор-машинаясöн. Сэк жö мед-
бур, медъён том йöзсö, тшöтш и единоличникъясöс, ыстывлісны вöр лэд-
зны, пуръясьны, кылöдчыны, колльöдны моль бöж. Ёна ковмис уджавны 
ставлы, öні дзик мöд серпас», – казьтывліс вöвлöм велöдысьТрошева Ма-
рия Фёдоровна.

Уляшев Александр Андреевич

Александр Андреевичöс сиктса йöз зэв ёна ошкöны. Вöлі пö требуй-
тысь, стрöг, но эз лёк.

1942-öд вося июль 16-öд лунö республикаса Почёт дöска вылö вöлі 
пасйöма и «Вöр фронт» колхозöс, сэки веськöдліс нин сыöн Öньö Öлексан.

Война первой воас вöльдінсаяс сдайтісны государстволы госпоставка 
да фронтлы мöдöдісны 200 центнер нянь, 50 центнер яй, 200 центнер йöв, 
200 гоз кепысь-носки, уна кучик, шабді, уна сюрс шайт деньга.

Медуна сюравліс чожлы уполномоченнöйяссянь. Локтасны да корöны 
содтöд нянь.

– Ми плансьыс унджык нин сетім, – шуас пред.
– Мед, тіян эм на.
– Сэсся мый тулыснас кöдзны кутам? – дорйысьö Александр Андреевич.
– Тэ – вредитель, враг народа! – кулакнас пызанö швачöдны кутас упол-

номоченнöй либö картуз кöзырсö босьтöмöн шваркнитас-лэдзас ныр вылас.
– Тулыснас кö кöйдысыс оз ло, да ог кöдз, сэки лоа вредительöн, а öні 

абу на, – оз сетчы председатель.
Аслам синмöн унаысь аддзылі.
Елиса чойö сельпоын складовщикöн вöлі, да мед тусьсö оз гусявлы-

ны, асьным тöлöдчим. Овлывлö вöлі, мый менö и курьер пыдди кытчöсюрö 
котрöдлывлісны. Колхоз правленньöад частö пыравлі, кöть дзоля на вöлі. 
Гортсаясыс да рöдвужыс век тіралісны – пуксьöдöмысь полісны, сэки öд уна 
предöс тюрмаясад нуисны, но Ен видзис.

Кöть стрöжитіс начальство, но и зэв бур пыдди пуктіс, öд Александр 
Андреевич эз уськöд колхозлысь войнаöдзса славасö, 540–660 трудоденьöдз 
тыртліс вонас.

М.А. Уляшева

УЛЯШЕВ ЕВДОКИМ ИВАНОВИЧ

Колхозын уджалöма дзик öтувтчöмсяньыс. Первой скöтсö йöртöмаöсь 
частнöй гидъясö. Колöны вöлі öтувъя мöс да ыж гидъяс, конюшня. Лоис 
ёна стрöитчыны. Сэсся тöвъяснас Помöсдінса вöр пунктö кер лэдзны 
чукöртлісны 70 гöгöр мортöдз и колхозникъясöс, и единоличникъясöс. 
Кодкö пöрöдчис, увйысис, кодкö кыскасис.

Шуöны вöлі, мый первойяясыслы и делянкасö бурджыкöс сетлісны, 
и нормаыс дзоляджык вöлі. Колхознöй нормаыс кö тырö, ай улов петавлiс-
ны и вöравны.

Кор классöс вайöді Евдоким Иванович дорö юасьыштны сиктса 
крестьянаыслöн воддза олöм йывсьыс, миянöс паныдаліс дзормöм нин, зумыд 
тэчаса, быгалöм дöрöм-гача, гынсапöга (кöть и сентябр на вöлі) пöль. Клас-

сын вöлі 8 зон да 4 ныв, гашкö, сійöн 
сёрнисö нуöдіс зьвер-пöтка кыйöм 
йылысь: «Быд прамöй мужиклöн 
вöлі чöс туй, коді вуджліс батьсянь 
пилы. Томджыкъяс кыйсисны ылын-
джык, олöмаджыкъяс – матынджык. 
Вöр керка да тшамъя стрöитлісны 
чериа ю-ты дорöджык. Кыйсим чöс, 
лэч, петля (дзуг) да нальк отсöгöн. 
Öта-мöдлысь гусясьöм мода эз вöв. 
Кыйим ур, сьöдбöж, тулан, руч, кöч, 
йöра, ош… Чöс туй вылад ёна эз 
лыйсьыны, мед угöддьöсьыс зьвер-
пöткаыс эз пышйы. Эз лэдзны, мед 
сісьмас шедöмторйыс – сы вöсна жö.

Чери кыйисны гымгаöн, 
ветельöн. Восьса ва дырйи – тывйöн, 
азьласöн. Гортö вайлісны, кор 
чукöрмывліс нин кыйдöсыс. Тöвнас 
кыскывлісны нортöн, гожöмнас 
кылöдлісны пыжöн. Кучик, гöн, 
чери-яй – пöшти ставсö сдайтісны 

заготскотö. Дерт, мыйтакö кольлісны и колхозö, и аслыныс. Война дырйи 
кыйсисны и нывбабаяс».

Евдоким Иванович дорын кык час овсьöма, а эг и тöдлöй кад мунöмсö. 
Сэтшöм интереснöя ставсö киöн и кокöн артист моз висьталіс. А ещö шуöны, 
мый сыысь бур «контрольыс» сиктас абу вöлöма. Быдтор казявлöма, бур 
сöветъяс весиг начальстволы сетлöма. Дерт, пуктывтöмтортö босьтысьяслы 
абу ёна кажитчывлöма. Век жö йöзыс бурöн и öні на казьтывлöны.

Чöвтöма, потшсьöма, ыб йöр видзöма. Ачыс война вылö абу ветлöма, но 
4 пиöс ас пыддиыс мöдöдлöма. Öлексей да Вась усьöмаöсь, Иван да Öлексан 
волöмаöсь гортас, но Вöльдінысь бокын олісны. Öні меддзоля Степан 
письыс кындзи некод нин абу ловъя. Йöвдöким вонас шöркодя нажöвитлöма 
380–390 трудодень.

Войнаöдз олiсны бура, но война ставсö торкис. Ыджыд вокъяс война 
вылö мунöм бöрас 10 арöса Стёпук колис гортас. Агсасис тулыс и ар. Кор 
восьтiсны 7-öд класс, бöр пырис велöдчыны. «Сёян вöлi лёк: кöк куз да шко-
лаысь няньтор 100–200 граммöн, сетлiсны (1941–1942 öд во заводитчигöн). 
Öти парта сайын пукалiм куимöн: Тима Коля, Шахов Ливер да ме. 8-öд 
классö, Помöсдiнö эг мун. Та вылын велöдчöм помасис. Бать босьтiс 
участокö, Дiасёръяö. Вась Елена пусьö, Степан Дина уберитчö. Ми Яков 

Уляшев Евдоким Иванович

Виталейкöд шывина1 кералам. Бур кер молльöн лэдзöны, а пес вöрсö пурйöн 
кылöдöны», – висьталö мен Степан Евдокимович.

1948–öд воын Степанöс ыстiсны велöдчыны трактористö, 3 тöлысь 
весиг велöдчис Горьковскöй областьын, скöрöдумса Зосимкöд, Сергей 
Мишкöд, да вöльдiнса жö Африканкöд. Сэсся Диксон дi вылын во служитiс. 
Висьöм кузя демобилизуйтiсны, и велöдчис киномеханикö. Дас кöкъямыс 
во петкöдлiс Вöльдiнас и орчча сиктъясас интереснöй фильмъяс, ыстывлiс-
ны и вöр лэдзысьяс дорö. Первойсö öд передвижка на вöлi.

Пенсия водзас петiс уджавны совхозö. Пастукалiс Епим Öлексейкöд.

П.А. Уляшева

УЛЯШЕВ ПРОКОПИЙ ПАВЛОВИЧ

Бать менам колхоз лоöм бöрын 
регыд и пырöма сэтчö. Керис видз-
му удж, вöлі и колхозса чери кыян 
бригадаын, сельпокöд шöрипöв ву-
завлісны черисö.

Кужис вöчны пыжъяс. Пöвъяссö 
пилитлім кыкöн: батьö кока вылас, 
а ме уліас. Кык во чöж батя-ныла пи-
литчим, эг сöмын тьöс, но и плака, 
брус, полубрус. Пыж вöчны велöдіс 
и Öлексей писö. Зэв шань мужик 
вöлі, эз бара видчыв миянöс, сöмын 
шуліс: «Эн öмöй на пöтöй луннас 
дурöмсьыс?» Вина эз ю и вокъяслы 
эз сетлы.

Война дырйи веськöдліс «Заря» 
колхозöн, война чöжöн 2104 трудо-
день аслас. Кыдзи председатель, ас 
кадö век нуöдліс гöра-кöдза. Колхоз 

быд во тыртліс государстволы поставка планъяс. Вöлі ас дорас и йöз дорö 
зэв требовательнöй, кужис кывны колхозникъяслысь сьöлöм дойяссö. Ачыс 
кыйис чери и яй мужик уловкöд, мед йöзыслы пуыштны вöлі сорва.

1947-öд воын батьöс вежис Уляшев Николай Аврамович (пузласа зон). 
Оз на вöлі йöзыс Вöльдінад лэдзны, зэв пö шань да.

Меным бур верöспуöс синъявліс. Воліс корасьны переселенечьяс 
пöвстысь немеч, зэв уджач, мелі да шань зон да, эз сет: «Марья, дыр на 

1 Шывина – пур йитысь вомöна тасъяс.

Уляшев Прокопий Павлович

йöзыдлöн немецкöй фашистъяс дорад лёклуныс оз вун, оз-оз дай кодкö 
шуöмнас дойдыштны вермас, немеч гöтыр пö. Эн пет».

Гортö воöм бöрас бать ёна висьмывліс: гражданскöй война дырйи 
ранитчывлöма, мöс бугыль ыджда дойыс вöлöма и ёна висьöма.

Сэсся ньöбим Иван Öлексейлысь важ керкасö да стрöитчим. Бать бара 
вöчаліс пыжъяс колхозлы и йöзлы; Öлексей пöгибнитіс фронт вылын, отса-
сис нин Ёгор. Ёгорöс жö батьыс велöдіс гындыны гынсапöгъяс, гынъюръяс, 
ной. Дзоля пиыслы и колис гындысян кöлуйсö.

Менам верöс сайö петігöн бать ловъя на вöлі. Öлексей Вась – бадьёль-
йывса зон – батьтöм-мамтöм. Öти-кö, ёна жалитіс менö. Мöд-кö, юра, бы-
дтор ачыс вöчö, тысячник. «Бур мужик тай веськалöма», – ошкывліс бать. 
Пывсянын юыштасны вöлі да, сьывлывласны на.

Бать эз сöмын пиянсö уджас велöд, Вась Иван Кöсьтакöд на ёна уджав-
лісны, да сійöс на унаторйö велöдіс.

Менам паметьын бать колис медбуръяс пöвстсьыс на медбурöн.

М.П. Игнатова

А вот кыдзи гижö Марья Прокопьевна йылысь нин сылöн ыджыд 
мамöн шуысьыс:

«Менам ыджыд мам, Прокö Марья, олö Вöльдiн сиктын. Кöть бать-
ыс, Павел Прокö, вöлöма Пузла грездын колхоз предöн, олöмаöсь сьöкыда. 
Ыджыд мамлы удайтчöма помавны сöмын 4 класс. Пырис уджавны 
колхозö. Сэки тай эз юасьны, кымын арöс тэныд. Марьяысь öтдор семьяын 
вöлiны кык ичöтджык вок: Ёгор да Öлексей.

Кыдз казьтывлö ачыс, первойсö колхозын индывлöмаöсь кокниджык 
уджъяс вылö. Но 15 арöс тырöм бöрын сэсся ыстöмаöсь Козулаö кер 
дорö. Тулыснас быгльöдлiсны керъяссö юö, та бöрын петiсны моль бöжöн 
Лёкшор дорöдз. Сэнi налы и висьталiс Иван Николаевич Игнатов война 
заводитчöм йывсьыс. Сiйö вöлöм сувтöдö антенна чом дорас, медым кыв-
зыны радио. И буретш лёк юöр кылöма. Эновтöмаöсь уджсö да лэччöмаöсь 
гортаныс. Шемöсöсь ставныс «война» кывсьыд: сысянь öд он буртор вич-
чысь. И збыльысь: öти бöрся мöдöс кутiсны нуавны фронт вылö. Недыр 
мысти воис медводдза похоронка…

Сiйö жö воас ыджыд мамöс мöдöдöмаöсь Скöрöдумö кер пöрöдны. 
Бригадирнас вöлöма Вера Анисимовна Уляшева (Шахова). Тöвбыд 
пöрöдчöмаöсь. Ыджыд мам бурöн казьтывлö Митрей Каретинöс да Мит-
рей Парасьöс. Зiльлунсьыныс да бур сьöлöмсьыныс. А сэсся быд тулыс – 
пуръяс кылöдöм. Вöрыс, висьталö, уна сорт кывтöма, но медуна вöчисны 
«авиа». Трёхозёркаöдз и Белöй Борöдз, а Алёшкинскöй запаньöдз нёльысь 
волöма. Кер кылöдiгад унаысь веськавлöма йиа кöдзыд ваад. Висьталö 

ветлöмсö: нёль пур пö öтлаалам, шöрас чом да бипур. Берегö ляскöмысь 
ёна полiсны да лун и вой öчередьöн некымынöн дежуритiсны. Багыръясöн 
мыйтакö и йöткасьлöмаöсь. Сьöкыд. Кöдзыд. Паськöмыд оз и косьмывлы.

Ыстывлöмаöсь баба чукöрöс и запань нюжöдны. Сэсся Пузлаын лэд-
зисны 1,5–2 метра кузьта кыдз чуркаяс. Тшуписны срубъяс, сы пытшкö 
сюявлiсны чуркаяссö да срубъяснас и кылöдлiсны Кулöмдiнöдз. Помöсдiнын 
нывъяслысь примитiс Васька Кöсьта, а Кулöмдiнын сiйö сдайтлiс Подле-
гаевлы.

«1943-öд воын Вöлльын рубитчим. Сiйö арö жö, ноябр помын, Öлексей 
вокöс босьтiсны война вылö. Сöмын на помалiс ФЗУ, öдва 17 арöсыс ты-
рис. Эм сы йылысь «Паметь книгаын» скупиник гижöд: «…служил 953 СП. 
Умер от ран 14.01.45 г. Захоронен в Москве». Да, куйлöма госпитальын, ра-
наяссьыс заразитчöмысь и кувсьöма. Кремируйтöмаöсь да 201 номер улын 
сюйöмаöсь Кремлёвскöй стенаö, – казьтывлö ыджыд мам. – 1944 вонас су-
долес да авиалес бара лэдзисны. Сюрлiс и дольнöй пилаöн Елесь Надежкöд 
пилитчыны, мед вöр лэдзан баракъяс стрöитны. И тадзи война чöж ни 
праздник, ни шойччöг».

Уналаö шыбитлöма олöмыс сiйöс, уна сьöкыд удж вöчöма. Норма пыр 
тыртлöма аслас зiльлуннас. Эмöсь наградаяс ВДНХ вывсянь, юбилейнöй 
медальяс.

Победа йылысь кылöма Вöльдiнын. Первой весиг эз вермы эскыны. 
А сэсся кодлы праздник кодь юöрыс лои, а кодлыкö – шог: кылiс сьылöм 
и бöрдöм.

Уна кад коли сэсянь, уна ва визувтiс. Война бöрас ыджыд мам коню-
калiс – 33 юрöдз видзис.

1953 воын петöма верöс сайö, том демобилизованнöй салдат, 
бадьёльйывса Öлексей Вась сайö. Гозъя олiсны первой Ягкöджын, 5 ныв-
пиöс быдтiсны. Совхозö на пыралiс, 15 во кукань видзис. Сылысь нимсö 
пасйöма совхозлöн почёт книгаö.

Ми, тэнад ныв-пиыд, внук-внучкаясыд, ыджыд рöдвужыд шуам: Побе-
да шедöдöмын эм тэнад тшöтш ыджыд пай. Победалöн юбилейöн! Ов на, 
дона ыджыд мам, дыр на миянлы радлун вылö».

А. Игнатова, 2015 во.

А Прокопий Павловичлöн Ёгор пи йывсьыс висьталö Саня нылыс:
«Ёгор вокыс Марья чойсьыс вит воöн дзоляджык. Челядьдырыс колис 

Пузла грездын. Велöдчыны вермис нёль класс. Вöльдiнö велöдчыны эз лэччы, 
и ковмис «Заря» колхозын мöсъясöс йирöдны-пастукавны. Пöскöтинаяс эз 
вöвны, скöт ветлiсны вöръясöд. Эз вöв ёна кокни быд мöс бöрся кыйöдчыны 
да чукöртны детинкаыдлы.

Быдмыштöм бöрын кайис кер лэдзны Визъёльö. Мамö казьтывлiс, ми 
пö, нывъяс, пывсям, а зонъяс сёрмöмаöсь. Гузь пывсянад пырисны, пока ми 
чилзiм, найö корöсясисны, став пöсь ватö видзисны и петiсны, быттьö эз 
и вöвны. Миянлы кöдзыд ванас и ковмис мыссьыны. Сiдзсö миян коми зонъ-
ясыд зэв шаньöсь вöлiны, некор некодöс эз öбижайтлыны.

Зэв дыр Ёгор «Вöр фронт» колхозын стрöитчис. Семьитчис, челядь 
быдмöны, колö и аслыныс юр сюянiн лэптыны. Свестяыс, Дерновая (Уля-
шева) Нина Ивановна корис уджавны Ягкöджö. Сэнi Ёгор вöлi и стрöитчан 
бригадаса веськöдлысьöн, вежлавлiс и прорабöс.

Пöлучайтлiс премияяс, снимайтлiсны Почёт пöв вылö, эмöсь соцсорев-
нованиеясын вермысьлöн 1974 да 1976-öд вося пасйöдъяс, сюрисны удосто-
верениеяс (дружинниклöн документъяс) да юбилейнöй медальяс».

А.Е. Уляшева

УЛЯШЕВА АГНИЯ АЛЕКСАНДРОВНА

Тайö вежонсö вöлi шуöма 
Мирлöн вежонöн, и ми кöсъям 
пасйыштны сиктса прöстöй аньяс 
йылысь, кодъяс асланыс быдлу-
нъя уджöн дорисны мир Великöй 
Отечественнöй война дырйи.

На пиысь öтиöн лоö Уляшева 
Агния Александровна. Вит чоя-вока 
водз колисны батьтöг. Кык во мысти 
Агниялы да Павеллы ковмис кайны 
кер дор йирны.

«Мыйта вылö медасян, сы мын-
да и ковмас вöчны. Норма век тыр-
тлiм. Колхозбердса уджысь некор 
эг сайласьлы. Война заводитчöмсö 
кывлiм видз вылын. Нарошнö волiс-
ны висьтавны. Ставöн шайпай-
мунiм», – казьтывлö ань.

Верöсыс мöд öчередас и мунiс, 
сэсся кытчöкö вошис дай, эз и волы гортас. Челядь весиг эз коль – дор 
горöдысь эз вöв.

«Война кусiгас Чудинты вомын бона вöчим. Терень Веня, мастер, 
юöртiс, война пö кусöма! Ёна и бöрдiм, и радлiм. Илля Наталькöд гортын 
и Öнись Иванын куканьяс видзим. Шондi петтöдзыс на лэдзалам – весиг öд 

Уляшева Агния Александровна

чир абу коньöръяслы сетны вой кежлас. Кöмтöмöсь ми, лысваыс кокнымöс 
чепöльтö. Мед неуна шонтысьыштны, кудзалам кок выланым. Луннас 
йöвсö юктасьнысö видз вылöдзыс нуам. Муртса кутас лымйыс сылыштны, 
Иван Маринкöд курасям. Даддьöн зорöд улысь зорöд улö ветлöдлам. Оз на 
век и сюр турун колясыд. Аслыд нинöм сёйны, скöтöс нинöмöн вердны. 
Митрей Лизакöд куканьяс видзим. Куканьясным вöрас вошöны, абу öд öнiя 
моз торйöдöм пöскöтинаяс. Пемыдас кияснаным кок туйяссö видлалам, 
вожа гыжъя абу-ö мунöма. Зэв гажтöмтчысь ме вöлi, но корсьысигъясын 
век кодкö быттьö отсасис. Ни öти кукань эг воштöй. 330–410 трудодень 
вонас вöчлім».

Видзис куканьтö и Иван Санякöд, и Педöсь Марьякöд.
Ёна жö шань, рам, небыд сьöлöма тайö аньыс. Сiдз и окота сiйöс 

дзигöдлыны. Öнi абу нин ловъя.

Люба Ермолина, 1995 во.

УЛЯШЕВА АГНИЯ ЕФИМОВНА

Сиктса ногöн Сöлö Агния (ма-
мыс – Соломония) öтка мамлöн 
ныв. Верöс саяс петтöдз кутшöмкö 
кад овлöма Карп Илляын, видзöма 
ка га яснысö. Сюсьлуннас, сям-ве-
жöр     нас, вежавидзöмнас, зiльнас, 
идöр нас кажитчöма Карп Илля да 
Епим Таттян гозъялы, и кор Епим 
пиыслы воöма гöтрасян кад, абу 
ёна и корсьысьöмаöсь гöтырпутö: 
коралöмаöсь Агнияöс. Ныв абу 
повзьöма ыджыд семьясьыс – 
сöгласитчöма. Колхозö пырöм 
бöрын Агния Ефимовналы синсьыс 
би петмöн лоис уджавны боръяс 
косялiгöн комынöд воясын. Быд удж 
вылö сюсь вöлi. Сэсся уджалöма 
МТФ-ын, Ёгор Тима бригадаын.

Гозъя быдтiсны вит ныла-
пиаöс, да Наста нима ныв кувлöма. 
Верöсыс кыйис-виис, овны вöлi 
кокниджык нин, но ставсö дзугис-

разöдiс ёрöм война. Епим бара мунiс воюйтны (сiйö и гражданскöй война-

Уляшева Агния Ефимовна

вывса участник, будённовец). Мöснысö мырддисны, кöть и батьныс воюйтö. 
Гырысьджык ныв-пи (гырысь-ö нö эськö и вöлiсны? Лизалы – дас сизим 
арöс, Анналы – дас вит, Виталейлы – дас куим) колисны уджалысьяснас: 
öтилаысь мöдлаö сöмын шыблалiсны найöс.

Анна да Виталей кер дорö сетчисны, вöр пунктö. Елиса сир вийöдан 
базаын мыр бертiс, сэсся ыстывлiсны пуръясьны Мылдiнö. Öтчыд сiйö 
Вöлльын муртса эз пöд, кор Семен Епраккöд усисны йиа ваö. Дорйысь эз ло 
да, керйö кутчысьöмöн, кык километра кылалiсны. Коркö эськö и кутысья-
сыд сюрисны, но кынмöмыс кылiс сэсся нэм чöж: юкалiс ки и кок.

Эз тай и мамнысö удж вылад ыстiгöн юасьны, кытчö пö коляс квайт 
арöса Мишуксö да куим арöса Лёшуксö. Лун и вой ачыс Агния удж вылын. 
Весиг öд Визъёльö узьöмöн мöдöдлывлöмаöсь кызь вöлаöдз. Сэсся вайöм 
турунсö Дiасёръяö катöдасны, бара бöра-водза öти лунöн он во. Гожöмнас 
Öлексан Лидия, Семен Наста, Сöлö Агния, Митрей Каретин чöвтлiсны. 
А медпосни пияныс сартаса биаöсь, асьныс пач ломтöны. Енмыс видзöма 
сотчöмысь-кольмöмысь, биысь-ваысь, лёк йöзысь.

Верöсыс эськö Агниялöн и ловйöн волiс, но регыдöн кулiс (1951 воын).
Агния Ефимовна вöлi и коляс сиктсаяслöн паметьö шаньöн-бурöн, 

зiльöн-уджачöн. Ас кодьыс быдмисны и челядьыс.
Со, шуам, Виталейыслöн бур удж йылысь висьталöны наградаясыс. 

«Лучший шофёр Коми АССР», «Почётный мастер заготовки леса и лесо-
сплава», «Ударник коммунистического труда и быта», «За доблестный 
труд в Великой Отечественной войне 1941–45г.г.», «Знак Почёта» орден, 
«Ветеран труда». Виталий Ефимовичöс пасйöма Помöсдiн вöрпромхозлöн 
Почёт Книгаö. Эмöсь «Ударник 9-й, 10-й, 11-ой пятилеток», «Победитель 
соцсоревнований в 1974, 1975, 1977, 1978, 1979, 1980-х годов» морöсвывса 
пасъяс, сизим Почётнöй грамота: профсоюз обкомсянь, Коми АССР-са 
Верховнöй Сöветлöн президиумсянь, вöрпромхозсянь.

Аслас Агниялöн вöлiс кык медаль.

П.А. Уляшева

УЛЯШЕВА АКСИНИЯ ИЛЛАРИОНОВНА

Мамöй чужлöма 1901-öд воын, 9 чоя-вока пöвстын. Евдокия Ивановна 
мамыс 98 арöсöдзыс оліс, а Öксинь нылыслöн нэмыс дженьыд вöлöма.

Школаын эз велöдчы, но лыддьысис да гижис. Зэв öкуратнöй вöлі. 
Öксинь пö катыдöдзыс ветлас, да весиг кöм пыдöсыс оз няйтöссьы, – шулы-
влісны сиктын. А войдöр öд Вöльдін няйт йывсьыд весиг частушкаяс сьыв-
лісны, сэтшöм лёк вöлі туйыс.

Батьöй, Василий Семёнович, медводз пырöма колхозö, нуöма Карко 
вöлöс, телега-одноколка да вуж додь. Жаль первойсö гöтырыслы вöлöма, но 
сэсся кажитчöма öтув уджыд. Быд удж вöчлöма. Видз-му вылын мырсьöма, 
Öсип Сандрöкöд 200 порсь видзлöмаöсь. Менö вöлі корласны: «Елюк, 
волы!» Гудрыштасны йöвтор пиö кыд, да и паньыштан, век нин абу кач. Во-
нас 400–430 трудодень вöчліс. Активнöя участвуйтіс соцсоревнованиеын, 
уджаліс «по-фронтовому».

Кöть водз колис дöваöн, мöдысь верöс сайö эз петавлы.

Е.В. Уляшева

УЛЯШЕВА АКУЛИНА ИЛЬИНИЧНА

Уляшева Акулина Ильинична, 
1910 г.р., из многодетной семьи. Род 
Акулины был знаменит на всей ок-
руге: прадед – Петыр Епим – верх-
невычегодский ведун, дед – Епим 
Карп – наставник и старообрядчес-
кий книжник.1

Большая семья из четырнадца-
ти человек (родители, старый и уже 
слепой дед – Карп, сестра Ильи Кар-
повича – незамужняя Матрёна Кар-
повна, девять детей, сирота-нянька) 
нуждалась в большом хозяйстве. 
Много было пахотной земли – весь 
Уллянму (ныне восемь дворов), 
Карп коздор, много лугов (Карп 
куръядор), коровники, конюшня, 
овчарня… Мельницы и кузницы 
не было. Дом был традиционного 
вычегодского типа: зимняя и лет-

няя половины, разделённые сенями. Во время гражданской войны белые 
отобрали часть скота и имущества, а при советской власти реквизировали 
восемь коров с нетелями, семью раскулачили. Сыновья Степан и Васи-
лий уехали на Печору, на лесозаготовки, Ефим – участник гражданской 
войны, будёновец, женился и обзавёлся собственным хозяйством, стар-
шие дочери (Марина, Марья, Ольга) вышли замуж, младших (Акулину 

1 Панюков А.А. Вöльдiнса тöдысь Епим Карп // Парма гор. 15.08.2000; Тима 
Вень. Коми сиктъясöд. Вöльдiн: Историко-библиографическöй очерк.

Уляшева Акулина Ильинична

и Пелагею) по этапу отправили на кирпичный завод в Чов, Наталья была 
на лесоучастках, почти не бывала дома. Всем хозяйством управляли по-
жилая тётка Матрёна и мать, Татьяна Ефимовна. Хозяин больше пропадал 
в тайге, охотился на сельский кооператив. Себя считал сочувствующим 
новой власти, но его поля, тем не менее, отобрали под строительство час-
тных жилых домов.

«В числе 58 награждённых медалью «За доблестный труд в Великой 
Отечественной войне 1941–45 годов» была и моя бабушка, Уляшева Акули-
на Ильинична. Она в годы войны работала в колхозе конюхом: «Страшно 
трудно было, – вспоминала она. Лошадей много, но самых лучших и самых 
сильных взяли на фронт. Оставшиеся должны были и пахать, и возить 
дрова, сено, навоз, и на лесозаготовках работать вместо тракторов. По-
этому лошади должны были быть всегда хорошо накормленными. Самое 
лучшее сено выбирали для лошадей. Овса не было. За сеном зимой ездила 
сама, до того, как начинали топиться печи. Весной, когда особенно трудно 
бывало с кормами, вдвоём, кого пошлют в помощники, поднимались вверх 
по Вычегде, строили плот и на плоту сплавляли сено с дальних лугов», – 
писал в школьном сочинении в 1976 г Олег Уляшев.

Акулина Ильинична с мужем, Никитой Егоровичем, вырастили шесте-
рых детей: Светлану, Ивана, Раису, Капитолину, Василия, Петра.

Акулина всю жизнь работала в колхозе. Награждена двумя медалями.

П. А.Уляшева

УЛЯШЕВА АЛЕКСАНДРА ВАСИЛЬЕВНА I

Вась Сандрö – Уляшев Александр Андреевичлöн гöтыр, а колхозöн 
веськöдлысь гöтырлöн некутшöм право эз вöв ни висьöм, ни доймöм 
вылö. Пырысь пыр эськö верöсыслы и чуткисны, ассьыд пö гöтыртö ысты, 
сiйöс кесйöдлы.

Александр Андреевич да Александра Васильевна гозъялöн вöлiны кык 
ныв: Елиса да Нина, быдтiсны гозъя и гражданскöй война вылын усьöм 
Öньö Педöсьöй вокныслысь, Коля писö.

Война дырйи Коля эз нин вöв гортас: 1939-öд восянь служитiс Дальньöй 
Востокын, видзис японскöй милитаристъясысь сöветскöй граница.

Нина велöдчис, пырис комсомолö да лоис медся активнöй комсомолка-
ясысь öтиöн.

Елиса школаас велöдчигöн на вöлöма зэв сюсьöн. Пöдругаясыскöд 
лöсьöдлöма частушкаяс да сьывлöма концертъяс вылын. Ёсь частушка-
яссьыс весиг нöйтны грöзитчывлöмаöсь. Велöдчöма сöмын вит во, но 
велалöма быдторйö: и грамотаö, и кысьыны, и вышивайтчыны, и вурсьыны.



27

1937–41 воын медпунктын санитаркаалöма, 1941-öд воын – сиктсöветын 
секретаралöма, пионервожатöялöма, юрнуöдöма комсомольскöй ячейкаöн, 
налогöвöй агенталöма, тшöкыда ветлöма командировкаясö, веськöдлöма 
клубöн. Сылы и тшöктывлöмаöсь восьтыны клубсö школабердса изба-чи-
тальня пыдди. Клубсö лэптiсны баракъясысь. Быд дас лун сэн вöчлöмаöсь 
гажöдчан рытъяс. Наысь ёна ошкывлiсны Елизавета Александровна, Ма-
рия Фёдоровна, Анастасия Тимофеевна, Александра Павловна, Евлампия 
Семёновна, Ида Владимировна, Нина Александровна (чойыс), Галина Фё-
доровна, Маргарита Ивановна, Елизавета Алексеевна, Владимир Ивано-
вич Уляшевъясöс да Мария Ивановна Нефёдоваöс. Комсоргнас сэки Елиса 
пыдди Алексей Андреевич Уляшевöс нин бöрйывлöмаöсь.

«Сьöкыд вöлi, дерт, – казьтывлiс Елизавета Александровна, – но код-
лы нö сэки вöлi кокни?! Ставыслы сьöкыд. Пöшти став комсомолецыс 
пöгибнитiс фронт вылын. Босьтлiсны и нывъясöс. Кулöмдiнысь нуисны 
куим машина тыр санитаръясöс, медикъясöс, связистъясöс. Миян сиктысь 
нуисны сöмын Анна Фёдоровна Уляшеваöс. Менö босьтлiсны куимысь, но 
век сетлiсны бронь». Уджалiс Елизавета Александровна и райфинотделын, 
и сельпоын, дас сизим во вöлi МТФ-са заведующöйöн. Эм Ленин юбилей 
кузя сетлöм да «Ветеран труда» медальяс.

Мамныслöн, Александра Васильевналöн, век тырлiсны быдлунся удж 
нормаясыс. Вонас шöркодя лолiс 260–360 трудоденьöдз. Зэв уна бур кыв Ва-
сильевна йылысь кывлi война кадö быдмöм катыдса да шöрсиктса батьтöм 
нывъяссянь. Кöть кор пö локтан, век мыйöнкö гöститöдас: чериторйöн, 
чериняньöн, шаньгаöн, дерт, эз прамöй пызьысь. А ме тöда сiйöс, кыдз зэв 
бур сьылысьöс. «Вöльдiнса важ свадьбаад» 1936–1941 воясын сьылöма-
ворсöма, радиожурналистъяс гижöмаöсь сылысь, Öньö Варöлысь, Илля 
Öкульлысь, Илля Натальлысь, Иван Лапиралысь, Сава Паладьлысь, Педöсь 
Марьялысь, Öлексан Лидьöлысь да мукöдлысь сьылöмнысö 1963-öд воын. 
Частö на и кывзывлам семьякодьöн.

Некод нин абу ловъяöсь. Югыдiн да шоныдiн ставныслы 
мöдаръюгыдын.

П.А. Уляшева

УЛЯШЕВА АЛЕКСАНДРА ЕГОРОВНА

Частö волывлi Александра Егоровна Уляшева ордö. 91 арöснад уна-
тор и аддзылiс да тöдлiс, вöлiс ловъя энциклопедия кодь. Школа йылысь 
материалъяс корсигöн, «Паметь Книга» «пожналiгöн» (книгаас Вöльдiн 
сиктсöветсянь став призывайтчылöмсö гижöмаöсь Вöльдiн сиктсаöн). 
Сергей Терентьевичкöд да Александра Егоровнакöд стöчмöдалiм, некод 

бокö эз коль. «За доблестный 
труд в Великой Отечественной 
войне 1941–1945г.г.» медальöн 
наградитöмъясöс корсигам бара 
отсöгла Александра Егоровна дорö 
мунi. Енмыс бур паметь сетлöма 
да, ставсö на помнитiс. Алек-
сандра Егоровнаяс вит чоя-во-
ка вöлöмаöсь. Война водзас карö 
корлöмаöсь: волöма ыджыд строй-
ка вылö повестка. Пароходöн пö 
кывтам – палуба вылын гудöка, быд 
сикт дорын кайлам палуба вылас. 
Карсянь косöдiсны бöр, война пö 
пансьöма. Мöдарö катiгöн быд при-
станьын бöрдöм – фронт вылö быд 
сикт колльöдö пиянсö. Кольöдiсны 
уджавны Кулöмдiн райисполкомö, 
кадръяс отделö.

«Регыд уджыштi: Иван Сте-
пан Öлексей, сиктсöветса пред, 

гортö корис. Оз пö тырмыны уджалысьяс ни сиктсöветын, ни пошта 
вылын. Кык час войын райвоенкоматсянь звöнитöны, повесткаяс гижны 
тшöктöны, нёль часын – райисполком сводка корö. Лун ни вой телепон 
кольны оз позь. Гежöдика Миколай Таюк, сиктсöветса секретар, вежлы-
влiс. А сэки менам кага ни баля эз на вöв, мый не уджавны! Медводз сик-
тысь мунiсны Иван Павел Степан, Öлексей Миколай, Сергей Серö, Миколай 
Кöсьта, Миш Иона. Сэсся и быд керкаысь батьяс и пиян мунавны кутiс-
ны. Босьтлiсны и нывъясöс: Öлексан Елисаöс, Öньö Иван Лизаöс, Павел 
Саньööс, Семен Пияöс, но бöр косöдiсны. Павел Саньö кольччис трактор 
курсъяс вылö. Вöльдiнсянь воюйтiс сöмын Педöр Анна», – казьтывлiс Алек-
сандра Егоровна.

Ань сэсся нэм чöж уджалiс почта вылын, сöмын некымын во кежлö пе-
талiс школа да интернат завхозö. Верöсыскöд быдтiс вит челядьöс. Водзвы-
лас кыкöн жö нин эновтiсны таладор югыдсö. Абу ловъя и верöсыс, вöвлöм 
велöдысь, Великöй Отечественнöй войнаса участник, Уляшев Владимир 
Иванович.

Книга дасьтігкості Александра Егоровна эз ло, но миян паметьö нэм 
кежлö кольö.

П.А. Уляшева.

Уляшева Александра Егоровна

УЛЯШЕВА АНАСТАСИЯ АРТЕМЬЕВНА

Приближается светлая, радос-
тная и вместе с тем грустная дата – 
60-летие Победы. Ветеранов вой-
ны и работников тыла остаётся всё 
меньше и меньше. Я хочу рассказать 
о своих прабабушке и прадедушке. 
Началась война, и моя прабабушка, 
Уляшева Анастасия Артёмовна, про-
водила на войну своего мужа, Уля-
шева Василия Андреевича.

Она осталась с маленьким сы-
ном Кимом. В годы войны нелегко 
пришлось тем, кто жил и работал 
в тылу. Не было у них выходных, 
работали день и ночь, 380–400 тру-
додней в год нарабатывали. Прихо-
дилось женщинам работать и за му-
жиков. Прабабушка стала вдовой: не 
вернулся с войны муж, пропал без 
вести, как многие другие, которые 
сложили головы за Родину. После 
войны моя прабабушка взяла к себе 

моего прадедушку, Уляшева Михаила Ивановича. Он тоже из села Вольди-
но. В начале войны он работал в Троицко-Печорске на сплаве, оттуда и за-
брали его на войну. Домой он пришёл раненным, но не стал сидеть, сложа 
руки, делал тёплые валенки для жителей села и других соседних деревень. 
Когда они ещё были живы, их часто приглашали в школу на встречу со 
школьниками. Они были почётными гостями.

Иван Шахов, 2005 во.

УЛЯШЕВА АНАСТАСИЯ ЕГОРОВНА I

Епим Ёгор Наста сиктас медводз босьтлöма ыджыд грамота. Епим Иван 
Параськöд (сиктса ног – Антук Парась) воча чойыскöд пырисны Вöльдінса 
училищеö 1911-öд воын. Сійöс помалöм бöрын Антук Парась, Ёгор Наста 
да Степан Вась пырисны водзö велöдчыны Помöсдінса училищеö, но зон-
лы регыд дышöдіс котравны 8 км сайö подöннад, а, гашкö,и бать-мамыс 
дугöдісны, горт гöгöрад уджыс вöлі тырмö да. А нывъяс помалісны кык 
тшупöда велöдчанін.

Уляшева Анастасия Артёмовна

Анастасия Егоровна зэв бура 
тöдіс Вöльдінлысь историясö, ку-
жис висьтавны грамотнöя да вöлі 
школаын зэв колана гöсьтöн. Торъя 
нин бура висьтавліс еджыдъяслысь 
Вöльдінö волöм, «Эжва йыв» да 
«Туган» колхозъяс, Вöльдін учили-
ще да Отечественнöй война дырся 
олöм йылысь. Уна ми сылысь па-
съявлім.

Анастасия Егоровна 
гражданскöй война дырйи велöдліс 
и миян школаын. Но колхозъяс 
öтувтчöм бöрын 1939-öд восянь вöлі 
«Вöр Фронт» колхозын счетоводöн, 
видзöдіс колхознöй эмбур да 
сьöм видзöмын, ас кадö отчётъ-
яс примитöм-сдайтöмын пöрадок 
бöрся. Требуйтіс стöча артавны 
быд колхозниклысь морта лунъяс. 

Велöдіс артасьны том нывъясöс – Семен Öлексей Линаöс, Öлексан Елисаöс, 
Рöман Лидьööс…

Война кадö Насталöн вöлі куим челядь да пöрысь бать, вöчліс 450–
620 трудоденьöдз во. Öтнас ковмис кыскыны вит морта додь, да и ичиньöн, 
обöн шуысьяссö на отсалыштіс. Водзвылас Тамара да Борис кулісны,  
1946-öд воын батьсö гуаліс. Фаинакöд кыкöн эня-ныла кольлісны. Ачыс 
кузь олöм оліс, нылыслысь ныв-писö быдтіс.

П.А. Уляшева

УЛЯШЕВА АНАСТАСИЯ СЕМЁНОВНА

Войнаöдз бать-мам уджалісны «Вöр фронт» колхозын.
Мамлы, Анастасия Семёновналы, колхозын бура уджалöмысь 

вайлöмаöсь «Знак Почёта» орден. Сиктса нарошнöй, Степан Толей, волöма 
корны, мед орденысла сиктсöветö пыравлас, но мам абу мунöма, сідз нин пö 
лун и вой уджалам, а ордентö босьтан да удж вылад кувны ковмас. Война 
помас наградитöмаöсь «За доблестный труд в Великой Отечественной вой-
не 1941 – 1945 гг.» медальöн.

Батьöс, Миколай Кöсьтаöс, война пансьöм бöрас регыд и нуисны. Нёль 
во чöж тышкасис фашистскöй оккупантъяскöд. Воис 1945-öд воын.

Уляшева Анастасия Егоровна

Мам ки вылö колим куим чоя-
вока. Сьöкыд, дерт, вöлі олöмыд, 
но мам быд лун петліс колхоз удж 
вылö да тыртліс лунся нормаяс, во-
нас шöркодя босьтліс 320–330 тру-
додень. Вöчліс разнöй удж: мырсис 
муяс вылын тулыс-аръясын, видзьяс 
вылын – гожöмъясын, а тöвъясын 
ваяліс турун-пес, петкöдліс куйöд.

Шуда вöлöмаöсь гозъя: бать 
воис война вылысь ловъя-дзоньвид-
за. Виччысим кокниджык олöм, но 
война бöрас чужис ещö нёль ныв-
пи. Сизим чоя-вокаысь колим сöмын 
нин кыкöн: ме да Золина.

Мам чорыда висьмис да кол-
хозын уджавны эз нин вермы, 
а бать уджаліс-мырсис: шопераліс, 
веськöдліс колхозöн да сиктсöветöн, 
райкиноöн, доротделöн…

И.К. Уляшев.

УЛЯШЕВА АННА ДМИТРИЕВНА

Анна Дмитриевна тöдіс нин 
война йывсьыд: Вöльдін пыр ед-
жыдъяс мунiгöн вöлі нин 9 арöса. 
Со мый висьтавліс та йылысь 
чожиньöй: «Водз асылын ми пе-
тім куйöд петкöдны. Друг кутіс-
ны лыйсьыны. Ми, дерт, повзим, 
пырим кöбрегö. Пырисны миянö 
кык белогвардеец да юалöны, эм-ö 
-абуöсь керкаын гöрдъяс. А ми-
янын и збыльысь оліс öти крас-
ноармееч, но удитіс мунны, эз 
вöрзьöдны миянöс, челядьпиянöс. 
И еджыдъяс пöвстад шаньясыд 
вöлісны. Изьва-Печерасаяс ёна 
лёксисны».

Уляшева Анастасия Семёновна

Уляшева Анна Дмитриевна

Лар Евлог да Митрей Анна Уляшевъяслöн Ыджыд война заводитчигас 
вöлі нин вит пи.

Евлогий Илларионович 1941-öд вося июньын муніс вöрöгкöд тышкась-
ны, а стöч во мысти и пуктіс Рöдина вöсна ассьыс юрсö.

И колис Анна Дмитриевна чожиньöй пияныскöд, кодъяс отсасьны вер-
мисны сöмын на пызан сайын. Сёйöны вöвкуз турун, шомакор. Кöлуй киссьö, 
а выль абу, ставыс рит-рот. Чожинь луннас уджалö колхозын. Шöркодя во-
нас нажöвитліс 300–337 трудодень. Некор оз öткажит бригадирлы, кытчö 
ыстасны, сэтчö и мунö, а войнас стöрöжалö сиктсöветын. Челядьпиянсö 
сэн и узьтöдлö, гортас ветлывлö сöмын ломтысьны: луннас челядьыс гортас 
либö садикын. Ни öтикöс детдомö эз сдайтлы. Челядь быдмисны, прамöй 
йöзöн лоисны, сöмын тай нэмныс ставныслöн дженьыдджык вöлöма-а.

Е.В. Уляшева

УЛЯШЕВА АННА ЕГОРОВНА

1993-öд воö миян водзö сувтiс мог: тöдмасьны, кодöс жö Тима Вень 
босьтiс прототипöн Трипан Васьлы.

Овлöма Вöльдiнын сэтшöм нима мортыс. Ловъяöсь на сэки вöлiны 
пöльöн шуысь кык ань: Ёгор Анна да Ёгор Паладь. Сёрниаджык вöлöма 
Анна Егоровна чойыс. Со мый сiйö миянлы юöртiс: «Тима Вень аслас «Три-
пан Вась» гижöдас висьталöма менам бать – Трипан Вась Ёгор йылысь.

Георгий (Ёгор) Васильевич гöтырсö босьтöма Бадьёльйылысь. 
Сетöмаöсь нывсö мырдöн. Вöтаси пö, висьтавлiс мамö, кыпöдчис зi поз, 
чушкö-чушкö. Ачыд пö веськалан «зi позйö», ыджыд семьяö, шуöма мамö. 
Сiдз и лоöма. Ёгоръяс ордö пырöма дас кыкöд мортöн, приданнöй пыдди – 
кöлуй палич.

Гожöмъяснас Ёгор гозъя олöмаöсь гортас, уджавны ёна вöлi колö: 
гöрны-кöдзны, ытшкыны-куртны, вундыны-вартны, тöвъяснас жö 
вöтлывлöмаöсь патераö. Патерасяньыс и стрöитчöмаöсь куим во. Сiйö 
местаас ме дырйи олiс нин Трипан Вась Марья Öлексейлöн семьяыс».

Трипан Вась чукöрлöн прöзвищеыс – Кöч рöд. Бара жö, Анна казьтывлö:
«Пöль да бать ёна кыйисны кöчьястö. Öшинь улын вöлi загон (сувöд), 

кытчö тöвнас кöчьяссö тэчлiсны чипöсö, пес моз, чукöртлiсны Микöла яр-
марка вылö, Помöсдiнö нуöм вылö, уна челядя семьяыдлы öд ставыс уна 
колö: кöм и пась, сёян и юан, сэсся пуля-порок, карасин, … сысянь и чужис 
прöзвищеыс».

Анна бура помнитö тшыг нисьö пöт олöмсö, торъя нин гражданскöй 
война кадъясö; помнитö батьыслысь ю йылö чери кыйны, нин кульны 
катöмсö. А вот кöйдыс йывсьыс весиг некод абу тöдöма. Помнитö бать-

ыслысь шой вайöмсö: «Ю йылö катысьяс аддзöмаöсь батьлысь пыжсö, 
а пыжсьыс и асьсö, кöзяинсö. Кылöдiсны. Гортö пыртны эз нин шог-
мы: кынöмыс кач сёйöмысь дундöма, чужöмыс ном-лöдз курччалöмсьыс 
пыкталöма, да и шой дукыс ёна нин кылö. Сувöд увсяньыс и дзебим. А кöдза 
йывсьыс нинöм эг кывлöй». Кодсюрö, коми литература велöдысьяс, шуöны, 
абу пö тайö конкретнöй морт – обобщённöй образ. Дерт. Вöльдiнын ещö 
öти морт, Ёгор Микайлö, кынöмпöт корсигöн пыжас кулöма. Перевоз дорын 
пыжсö кутöмаöсь, Вöльдiнöдз абу вайлöмаöсь, сэсянь и дзебöмаöсь. А сiйö 
кадö тшыгъялiс став сиктыс.

Дзолясянь ковмис Анналы чой-вокыскöд удж мыркны. Весиг ыджыд 
война эз чег ни Аннаöс, ни Паладьöс, ни öстальнöй чой-воксö. Куим вок 
тышкасисны вöрöгкöд, чойяс пыкисны тыл. Вошис юöртöг дона верöсыс 
Павел Иван. Колис батьтöг Васюк пиыс, кодлы батьыслöн война вылö мунi-
гас вöлi сöмын арöсöн-джынйöн.

Эз öтдортчыв Анна Егоровна некутшöм колхоз уджысь, некор эз 
öткажитлы бригадирлы: кытчö ыстылiсны, сэтчö и мунлiс. Тыртлiс и вев-
тыртлiс лунся нормаяссö, сытöг эськö вонад 400–450-öдзыд шöркодь трудо-
деньыд эз чукöрмыв. Век Аннаöс сиктас пример пыдди пуктiсны.

Война бöрас Ёгор Анна ещö кык эзысь пиöс чужтiс. Куимнан пиыс, 
Вася, Коля, Ваня, быдмисны зэв шаня. Нэмсö уджалiсны колхоз-совхо-
зын механизаторъясöн. Эз янöдны ассьыныс мамнысö, вöлiны сы кодь жö 
зiльöсь, сюсьöсь, уджачöсь. Öнi Ванюк пиыс абу жö нин ловъя. Мунiс ма-
мыс бöрся му вывсьыс. Югыдiн да шоныдiн мöдаръюгыдын, а Васялы да 
Колялы – дзоньвидзалун.

П.А. Уляшева

УЛЯШЕВА АННА ИВАНОВНА

Анна Ивановналöн батьыс, Иван Егорович Уляшев, революцияöдзыс 
вöлöма Вöльдін сиктса старöстаöн. Зэв активнöя уджалöма (гижасьöма) 
чужан сиктас училище восьтöм кузя. Кöсйöмыс збыльмис: 1902 воын 
Вöльдінын воссис велöдчанiн! Участвуйтöма воддза Мирöвöй война вылын. 
Часовня кисьттöдзыс звöнаралöма.

Мамыс, Степанида Тимофеевна – скöрöдумса ань. Сiйö кадас, позьö 
шуны, грамотнöй жö вöлöма: корöма, мед челядьыслы верöс воюйтігкості 
петіс пособие, и вермöма öд корнытö. Грамотнöй бать-мам дорад и челядьыс 
дзик неграмотнöйöн эз вöвны.

Еджыдъяс волiгöн челядьöс дзеблöмаöсь картупель гуö. Сöмын Öлексей 
пö вöлі дзувкнитлö-петавлö, выльторъясöн юксьö.

1931-öд восянь Анна верöсыскöд, Зосима Васильевичкöд, уджалöмаöсь 
колхозын. 1939 воын чужис Веня пи, но Ыджыд война мырддис пиукыслысь 
шуда челядьдырсö.

Бать муніс фашистъяскöд тышкасьны, и колисны мама-пиа гортаныс. 
Мунісны фронт вылö и Анналöн вокъясыс – Öлексей да Митрей. Öтувмоз 
и олісны Анна да Лидьö чойяс. Кагаяснысö ёнджыка видзис ыджыд мамныс.

Зэв уджачöн вöлі Анна Ивановна. Быд удж сяммис вöчны. Во гöгöрнас 
шöркодя нажöвитліс 320–370 трудодень. Сы йылысь висьталö и медальыс.

П.А. Уляшева

УЛЯШЕВА АНФИСА ИВАНОВНА

Иван Аньписа, Микита Митрей Ёгор гöтыр. Гозъялöн вöлi нин куим 
арöса Вася, кык арöса Виталей да арöса Ювеналей. Олiсны йöз дорысь эз 
омöля.

Тöдлытöг торксис ставыс: мунiс Ёгор вöрöгкöд тышкасьны, колис 
Анфиса челядьыскöд да пöрысь мамыскöд ас пыддиыс и верöс пыддиыс 
«Югöр» колхоз пыкны.

Мамыслы, Митипер Анналы, ковмис коран мешöк öшöдны. Уналы 
тай сэки ковмывлiс корнытö петавны. Челядьöс на тшöтш босьтлывлiс Вöр 
Черйöдз, новлöдлiс и чöдлач вотны. Митипер Аннаöс машина кувмöныс 
талявлöма.

Анфиса, Митрей Наста, Макö Сандрö да мукöд аньяс кöйдысла ли ещö 
мыйлакö Вöльдiнöдз пыжöн 75 косьт вомöн зiбйöн-пелысöн вуджлöмаöсь. 
Тöлын вöла доддьöн соблöмаöсь. Скöт Öнись Ивансянь Кулöмдiнöдз подöн 
лэччöдлывлöмаöсь. «Вомынбöжын Марин обöясын узям, – казьтывлö Д.Е. 
Тюрнина, – и бара водзö. Öтчыд видз вылö вуджтöдз мамö горзö: «Ёгор 
чожтö вайисны, контузитчöма война вылас! Локтöй!» – водзö висьталö 
Дина. – Миян радыд! Батьным эз во, да кöть нин Ёгор чож ловъя воис! 
А гöтырыс, пияныс кутшöм радöсь!»

Но эз дыр нимкодясьны гортсаяс: мыйöн бурдыштiс, эновтiс Анфисаöс 
шег кодь пияныскöд, скöрöдумса ань мусмöма, сэтчö пышйис Ёгор. Горш 
дiныс гöрдзасис, морöсыс курзис Анфисалöн, но овны колiс водзö.

Гöрöны-кöдзöны, скöт видзöны, кыдзи и быд колхозын. Тöвъяснас 
кер лэдзöны. Шöркодя Анфиса Ивановналöн вося нажöткаыс 260–
270 трудоденьöдз.

«Апрельын Крутöйö совла мунiм. Кевмам, мед эськö сэсся войнаыс 
кусас жö нин. Воим, а збыльысь кусöма. «Кусöма! Кусöма!» – чеччалам 
кöмтöг. Шахов Миш – колхозлöн веськöдлысь – ид бöж (жебиник коляс 
нянь) сеталiс. Пöжасим-пусим, празднуйтiм. Мый юрö колис, сiйö кык 

предöс орччöн сувтöдöм. Со Ёгор Öлексан Миколай Игнатов, кодi миянöс, 
челядьöс, зэв ёна жалитiс: бипуртö öзтас, кöть öтиöн, а картупель пе-
ченча пöжалас, кынмам-шошаöд кутöмöн котрöдлыштас. А Рöдь Öндрей 
Миш Шаховыд, бадь увъяссьыс кö ки тыр турун босьтам, мырддяс. Борйö 
пуксьöмöн кыйöдчö – эштö тай! Вундiгöн содз тыр ки костын «вар-
тыштам» шепсö да бипур вылас жаритыштам гусьöник, а предыд горзö. 
А öд миян сiйö и öбедыс вöвлi, пуны нинöм абу-а, тулысын кöть чöскыд сир 
кöра коляоз няклявлiм. Ме вöлi ур моз пу вылас кая да коз лапъяссö шыблала. 
Öтчыд Мишыд миянöс зэв ёна öбидитiс, да шуим водзöс босьтны. Вич-
чысим, кор ланьтас. Менö, меддзолятö, ыджыдджык ныв-зон велöдiсны, 
асьныс полiсны чорыда накажитöмысь. Сэки вöвъясным зэв тойöсьöсь 
вöлiны, быд шойччигöн шлёчйöдлам-виалам. Ме спички кöрöбö чукöртi 
тойтö да сылы юр вылас и кисьтi. Садьмис Мишыд да нинöм оз гöгöрво, 
сöмын чашйысьö-гыжъясьö. Сьмек и грек! Мед мöдаръюгыдын прöститас 
миянöс, но сэки том вежöрнад, гашкö, и эг гöгöрвоöй, мый предъясыдлысь 
требуйтöны жö. Но öд Öлексан Миколайыс пред жö вöлi, а сiйöс Öнись 
Ивансаыс öнi на бурöн казьтывлöны», – ёна нин бокö кежöмöн помалiс ас-
сьыс висьтсö Дина Егоровна. Позьö сiйöс таысь прöститны.

А Иван Аньписа сэсся петöма верöс сайö Гöрба Копытин сайö да 
мунöма овны Крутöйö.

П.А. Уляшева

УЛЯШЕВА ВАРВАРА АНДРЕЕВНА

Война каднас уджалiс дояркаöн 
Иван Лапиракöд напару. Быд ги-
дын лысьтысьысьяс гозйöн-гозйöн 
уджавлöмаöсь. Налы стадасö вайис-
ны Вöр Черйысь, переселенечьяслöн 
посёлокысь. Мöсъясыс вöлiны сэтшöм 
омöльöсь, мый эз вермыны сулавны 
кок вылас, öшöдлывлiм пö весиг гезъяс 
вылö, висьтавлiсны Ольга Николаевна, 
Глафира Ивановна да Варвара Анд-
реевна, кодъясöс ми корлiм школаö. 
Вердны пö вöлi мöсъяссö нинöмöн да 
чукöртiм сиктсаяслысь керка вевт вы-
въяссьыныс турун тупкöдъяссö.

«Асывводзьяснас кытшовтлiм 
важ зорöд доръяс, сiсь зорöд пыдöс-Уляшева Варвара Андреевна

вылысыс кö вöлi сюрыштас, радлам нин да. Челядьнымöс тшöтш вöлi ин-
дывлам. Йöз пач ломтытöдзыс бöр воны тэрмасям. Ныв-пинымöс ёна эг 
и аддзывлöй, а менам öд куим на вöлi: Валентина, Ливер да Миля.

Валялы да Ливерлы став горт гöгöр уджсö лоис вöчны дай Миля бöрся 
видзöдны. Енмыс тай видзöма биысь-ваысь, кулöмысь. Быд керкаысь öд 
сэки сьмертыд челядьтö ытшкöмöн ытшкис. Первой кагаöй кувлiс жö 
эськö да, куимыс быдмисны. Дзоляöсь на эськö вöлiсны, а колхозад ёна жö 
нин уджавны лоис!» – казьтывлiс Варвара Андреевна.

Шöркодя вöчлывліс 340–390 трудодень вонас.

П.А. Уляшева

УЛЯШЕВА ГЛИКЕРИЯ ДМИТРИЕВНА

Тима Иван Вась да Митрей 
Ликöлöн чужис-быдмис вит ныла-
пиа: Нина, Ия, Öлексей, Клавдий, 
Коля. Васьлöн воддза гöтырыслöн, 
Карп Илля Ольгалöн, мам кулöм 
бöрас кольлöм пиыс кувлöма жö.

Шуд усис тöдмасьны Ликöлöн 
ыджыд мамöн шуысьяскöд: Ели-
завета Михайловна, Елена Ми-
хайловна Игнатоваяс чойясыскöд 
да Мария Александровна Власова 
(Чисталёвакöд). Ог пö вöд ми нинöм 
помнитöй, а кык час варгим, да уна-
тор на и казьтывлiсны. Зэв пö ыджыд 
мам рам, шань да терплив вöлi, не-
кор эз видчыв некодöс. Сэтшöмöсь 
жö и аслас ныв-пиыс вöлiны.

«Керка пельöсас медъюгыдiнас 
кыан стан сулалiс. Зэв мича джодж 
дöраяс кыис. Вöлi и киöн изан изки, 

ёна жö сэн частö гургылiс. Миян быдмигöн öд быдсяма няньыд нин вöлi. 
Ёна радейтiс вотчыны, менö тшöтш новлöдлiс. Зэв ме радейтi Расыбтö. 
Юаласны: – Кытчö нö мöдöдчин? – Расыбö. Корöсь кор сёйны. Зэв ёна ра-
дейтi корсö няклявны», – казьтывлö Лена ыджыд мамöн шуысьыс.

Верöсыс Гликерия Дмитриевналöн война дырйиыс Шекснаса трудар-
мияын зэв ёна отравитчылöма. Гортас эз во. Уна и айлов сэтчö сгинитiс, кöть 
эз фронтöн лыддьыссьы.

Уляшева Гликерия Дмитриевна

Медыджыд нылыс, 1924 воын чужöм Вась Нина, война дырйиыс 
трактористкаясöн веськöдлiс. Тупöсь нянь пö тай гортö вайлывлiс, висьтав-
лiс мамыс. Верöсыс трудармияын жö вöлöма. Гозъялöн чужлöмаöсь Маша, 
Рая, Зоя, Валера, Вася. Мичаа рисуйтчöма, кысьöма, гöлöсыс зэв мича 
вöлöма. Ия чойыс сы вылысь и велöдчис сьывны, сэки модаын вöлöмаöсь 
коми кыв вылö роч да украинскöй вуджöдöм сьыланкывъяс.

Мыйяскö бара сюрлöма жö Ниналы! 30 арöсöн и кусi олöмыс. 
Верöсыс выльысь гöтрасис, нёль гырысьджык кагасö дiнас босьтiс, 
а Машенькаöс ыджыд мамыслы колис. Гликерия Дмитриевна быдтiс кык 
да джын арöссянь öкмысöдз. Мöд классö Маша помалiс Вöльдiн шко-
лаын, луннас вердыштлiсны интернатын, Расыбöдз öд ыджыд переме-
нанад он котöртлы – öтарö-мöдарö квайт километр лоö. Öкмыс арöссянь 
босьтiсны детдомö. Öнi Власова (Чисталёва) Мария Васильевна чой-вок 
пиысь öтнас нин ловъя, олö Эжваын. Медся бур кывъяснас казьтывлö 
ыджыд мамсö Маша.

Ия Васильевна чужис 1929 воын. Зэв бура велöдчöма, платтьö дöраяс 
козьнавлöмаöсь. 12 арöссянь ковмис уджавны колхоз-совхозын. Öтнассö пö 
ыстасны вöлi Вöлльöдз турунла: «Стракыс! Сэсся кер дор удж жö, кыд-
зи и мукöд томуловыслы. Пышйывлам жö пö эськö да гортöдз ог удитöй 
воны, бöр нин пöвестка вайöны. Зэв сюсь вöлi, дарöм сизим челядь: Лиза, 
Лена, Дина, Öлексан, Нина, Сергей, Вась, век шыд вöлi. Пенсия вылас петöм 
бöрас на синсьыс би петмöн уджалiс. Век передöвикöн вöлi. Уна и значок 
да грамота колис! Водза-водз жö тай кулiс, – жалитöны Лиза да Лена ны-
въясыс, – ёна жö нэм чöж миян бать-мам лыддьысисны, а ми налы гортса 
концертъяс занавес сайсянь петкöдлiм».

Вась Öлексей 18 арöсöн война кöрсö тöдмалiс. Победа бöрас сплав вы-
лын уджалic. «Сплав Öлексей» да «Толкай-вода» и прозвищеыс вöлi.

Вась Клавдий армиясьыс локтiгöн лёкнога лоöма – пöдöма.
Вась Коля – война кага, сюсьысла «Келдышöн» нимтöмаöсь. ГСВГ-ын 

ракетнöй войскаясын служитöма. «Ыджыд мам водзвылын ныв дай пи 
кулiсны, ёна и шогсис коньöрöй», – помалiсны аньяс.

Вöлi кö кадыс, эськö уна на чойяс висьталiсны, но менö виччысис ма-
шина. Став бурсö, донаяс! Абу ыджыд мамсьыныд да мамъяссьыныд бокö 
пельдöмныд, сэтшöм жö шаньöсь!

П.А. Уляшева

УЛЯШЕВА ГЛИКЕРИЯ ИВАНОВНА

«С 1931 г. колхозница. Работала на лесозаготовках, сплаве и в колхозе. 
Везде показывала образцы труда военного времени. Трудилась по-фронто-

вому. Выбыла за пределы района до поступления награды. 240–250 трудод-
ней в год».1

УЛЯШЕВА ГЛИКЕРИЯ ИЛЛАРИОНОВНА

Ларивон да Иван Öдялöн 
вöлöма öкмыс ныв-пи, ставсö сикт-
саяс тöдöны уджач да шань йöзöн.

Гликерия Илларионовна йы-
лысь сэтшöм уна сюрис непöштö 
висьтасьöмыс, но и бур гижöдыс.

Чойяс пöвстас Лар Ликö вöлi 
медся ыджыд тушаа, зумыд, ён тэча-
са да крепыд здоровьеа. 1936-öд во-
сянь уджалiс «Вöр фронт» колхозын. 
Вöчлiс став сьöкыд уджсö: ытшкис, 
куртiс, чöвтiс, вартiс суткиясöн. 
Том йöз, гашкö, оз гöгöрвоны, кыд-
зи суткиясöн позьö уджавны, а вот 
сiдз: ытшкöны войнас да водз асыв-
нас лысва вылын; мича кö луныс – 
первой бергöдлöны, сэсся куртöны; 
чöвттöг аски кежлö эз кольлы-
ны ни öти юр, ковмывлiс чöвтны 
и войнас, а сэсся бара ытшкöм… 
Вот и думыштöй, уна-ö кад сюрлiс 
шойччыны, узьыштны?!

Дольнöй пилаöн пилитiс тьöс-
плака.

1940 вося февральын Лар Ликö Иван Йöвдöкимкöд ветлiсны Москваса 
Кремльö колхозлы Трудöвöй Гöрд знамя орденла. Бöрйисны медся зiльяссö. 
Эз öд öтчыд сталинскöй стахановкаöс, тысячницаöс мöдöдлыны юркарö.

«Кулöмдiнöдз мунiм вöлöн. Сэнi миянöс паныдалiс Парасковья Ива-
новна Уляшева (сиктса ногöн – Антук Парась), кодi сэки уджалiс райис-
полкомын. Сыктывкарöдз лэччим машинаöн. Туйыс лёк, этша и йöткалiм 
машинатö. Карын босьтiм туй вылö сьöм, сёян-юан, Котласöдз паракод 
вылö да Москваöдз поезд вылö билетъяс, сэн паныдалiс миянöс Кулöмдiнса 
зон, кодi лоис экскурсоводöн. Аскинас нуöдлiс сiйö миянöс ВДНХ вылö, кöнi 
«Вöр фронт» колхознымлы вöлi сиöма быдса стенд. Урожайяснымöс 
пасъялöмаöсь. Степан Педöр Уляшевнымлысь карточкасö стенас 

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар, 2015. С. 25.

Уляшева Гликерия Илларионовна

öшöдöмаöсь. Сэсся аддзылiм Мавзолей, цирк, парк, Кремль. Сетiсны ми-
янлы тапочкияс да ковёр вывтi пыртiсны йöзöн тыр нин залас. Орденкöд 
тшöтш пöлучитiм сьöма премия, автомашина да комсомол ячейкалы 
«Крестьянка» радиоприёмник. Наградитiсны и кык бригадирöс. Öтиыслы 
сетiсны ичöт зарни, а мöдыслы – ыджыд эзысь медаль», – висьтавлiс Гли-
керия Илларионовна.

Война дырйи Гликерия пöшти век уджалiс кер дорын. «Тöвбыд собалан 
лым пиын, напарникыдкöд весалан лымсьыс пу черъяссö, пöрöдан, мед эськö 
петкöдысьыс эз матькы, став йывсö старайтчан вöчны öтлаöджык. 
Увйысян, чинтасян чер да пила кежысь. Сöмын бöрыннас нин вайлiсны 
электропилаяс – кузь проводъясаöсь, а то век лучковка либö кык морта 
«дружба». Тулысбыд пуръясян, кылöдчан – бара лоö ваын бурсъявны, ар-
сянь гожöмöдз он и косьмыв. Гожöмнас, абу кö стрöитчан либö туй вöчан 
удж, петан колхозö йöзыскöд тшöтш уджавны», – водзö сёрнисö нуöдлiс 
Ликö ичинь.

Унаысь Гликерия Илларионовнаöс бöрйылiсны сиктса да районса 
сöветъясö депутатöн. Сюрисны весиг бöрйысян собраниеясвывса прото-
колъяс. Вонас шöркодя босьтлывлöма 240–250 трудодень.

Верöсыс усис война вылын, пиыс сюри трактор улö да кувсис. Öтнас 
кольöм бöрын олiс миянкöд öтлаын, а сэсся сiйöс кувтöдзыс видзис Нина 
нылöй.

Е.В. Уляшева

***
«А со бара колхознöй собраниеяс «Выль войвыв» да Юшка ёль вöр пунк-

тын. Колхозникъяс да вöрдорса уджалысьяс шуисны райсöветса депутатö 
бöрйыны паськыда тöдса да пыдди пуктана вöрлэдзысь Гликерия Иллари-
оновна Уляшеваöс. Тайö патриоткаыс сьöкыдысь повтöг ассьыс став вы-
нъяс сетö Рöдиналы бур вылö. Та йылысь кöть нин висьталö сiйö, мый Уля-
шева ёрт 11 во дорвыв уджалö вöр лэдзöм вылын да тайö кадас страналöн 
новостройкаяслы сетiс 9500 куб.вöр древесина. Уляшева ёрт Вöльскöй 
вöрпунктын уджалысьяс пöвстын пöльзуйтчö всеобщей уважениеöн. Гли-
керия Илларионовна ёрт уджалысь йöз депутатъяс райсоветö достойнöй 
кандидат».

«Вöр фронт» газетысь

УЛЯШЕВА ЕВДОКИЯ ВАСИЛЬЕВНА

Вась Öдялöн Светланаöдз вöлöма нин кык кага, но збыль ли, лöж ли, 
быттьö, кага видзысьыс вийлöма. Кывлі нин ме водзын татшöмторъястö. 

Светлана чужис 1938-öд воын, 
а бать-мамыс торйöн на олісны. 
Öтчыд сэсся аньыд вайис даддьöн 
Светуктö Миколай Петырлы, а Вась 
Миколай гозъя зэв бура примитісны.

Война заводитчöм бöрын пöль-
пöчлöн семья кутіс кушмыны: мед-
водз нуисны Светуклысь батьсö. 
Паметь книгалöн коймöд томын 
пасйöма: «Уляшев Пётр Николае-
вич, 1910 г.р., уроженец с. Вольди-
но. Призван 19.08.1941г., рядовой. 
Пропал без вести 17.01.42г.» Зэв 
регыд красуйтчис Светлана бать до-
рас, куим во сöмын. Сы бöрын муніс 
вöрöгкöд тышкасьны Миш дядьыс, 
коді сідз жö вошис кытчöкö 1943-öд 
воын. Расова Маргарита Дмитриевна 

висьтавліс, мый волöма война бöрас 
сербиянка да шуöма, эн пö бöрдöй, öні пö вокъяс дзескыдінынöсь, воас кад, 
воасны. Виччысьöй. Первой думайтісны рöдвужыс, гашкö, немеч пленö весь-
калісны, надейтчисны. Сэсся кад кольöм бöрын кутісны думайтны, мый вер-
мисны и асланым лагерö веськавны пленад вöвлöмъясыд. Бара виччысисны.

А Вась Öдялöн – кык вок жö война вылö ветліс. Дмитрий йы-
лысь пасйöма, муніс пö 1942-öд вося сентябр 17-öд лунö. Служитöма 
76 стрелкöвöй дивизияса 216 стрелкöвöй полкын. Усьöма 1943-öд вося но-
ябр 20-öд лунö. Дзебöма Витебскöй областьса Дубровецкöй районын, Боб-
рово грездын. Ёгор вöвлöм тракторист, вöлі танкистöн. Воис гортас.

Вась Öдя вöчис быдпöлöс колхоз удж, вöлі ас кадö удитö вöчны брига-
диръяслысь тшöктöмсö. Шоркодя вöчлывліс 330–340 трудодень вонас.

П.А. Уляшев

УЛЯШЕВА ЕВДОКИЯ ИВАНОВНА III

Кöсъя висьталыштны аслам ыджыд мам йылысь. Евдокия Ивановна 
Уляшева чужлöма 1912 вося август 7 лунö.

«Кор локтiсны сиктö еджыдъяс, бура на помнита, – казьтылö ыджыд 
мам. – Кутiсны лыйсьыны мöдлапöвсянь, а гортсаяс буретш лöсьöдчисны 
кыскавны куйöд. Пöчлöн коли пöжавтöг ыджыд шомöс тыр нянь, шомöсас 
тшукис öти пуля. Ковмис дзебсьыны гöбöчö».

Уляшева Евдокия  Васильевна

Бать-мамыс медводдзаясöн 
пырöмаöсь колхозö. Öлексан Иван 
вöлi предöн «Югöр» колхозын. Уна 
и удж ковмис бергöдны видз-му вы-
лын, уна мыр бертны Кирö тылаысь, 
Косъю сайысь.

«Гöрим тулысбыд. Ид, рудзöг, 
шобдi волiсны сэтшöм мичаа, мый 
öнi сöмын коли жалитны тайö 
став эндöм мусö. Ытшким косаöн. 
Подöн Педöр Ёгорöдз котравлiм, 
а сэтчöдз 15 верст… Война дырйи 
да бöрыннас унаöн кулiсны тшыг-
ла, либö мунiсны корсьны нажöтка 
бокö. Сиктыс кушмис нöшта и сы 
вöсна, мый верстьöджык йöзöс 
нуисны война вылö, тшöтш и вит 
воксö да верöссö. Öлексей чож 
парашютöн лэччигöн веськалöма 
пулемёт улö. Гриша чож сiдзжö 
усьöма. Мукöдыс – Тима, Мико-

лай, Ёгор чожъяс волöмаöсь ранитчöмöн. Ыджыд мамлöн верöсыс вöлöм 
кылöдö вöр, но арнас локтöма ю вылысь, да и сiйöс нуöмаöсь. Батьтöг 
колины куим челядь (нёль арöса Анна кувсьöма)». Митрей Миколай локтö, 
вöлöм, чорыда ранитчöм бöрын да кулöма Помöсдiн – Вöльдiн туй костас, 
абу воöма гортöдзыс километра куим.

Война кадын ыджыд мам уджалöма рабочöйöн, сэсся конюкöн да порсь 
видзысьöн.

– Шондi петтöдзыд пачыд век нин ваймöма, – водзö казьтылö олöма 
морт. – Колiс вундыны 100 кольта сю, чумалитны 30 кольта ид. Кöть уд-
жалiм пемыдсянь пемыдöдз, век жö урожай сюрлi лым улö.

– Уна и сьöкыдлун пыкöмныд… А качсö сёйлiнныд жö?– юасям ми.
– Качыс на вöлi оз сюр-а. Кузь война дырйиыд ковмылiс вуджны и ту-

рун вылö. Видз вылын кутчысим жебиник рокöн. Вöлi, мый и шепъястö эт-
шаника лэччöдлiм гортö. Дерт, полöмпырысь – кык мортöс сэки судитiсны 
татшöмторсьыд.

Туйяс сэки вöлöмаöсь лёкöсь. Квайт лун чöж сикт кузя кодйöмаöсь ка-
нава. Зырйöн, а эз öнiя моз тракторöн вöчны туйтö. Тöвнас кыскалiсны вöлöн 
лыа да му – быдöнлöн вöлi туй вöчан норма. Öнi жö вынйöра техникаöн сов-
хоз оз вермы лöсьöдны весиг йöзлы ветланiн.

Уляшева Евдокия Ивановна

Öтчыд нывбабаяс петöмаöсь гöрны. Недыр мысти йöзыс мыйкö шы-
зясны. «Öньö Варö, Семен Наста, Педöр Наста! Война кусöма!» – горöдас 
кодкö. Синва сора нюмöн паныдаласны тайö юöрсö вöльдiнсаяс.

460–560 трудодень вонас шöркодя тыртлöма.
Уна во Иван Öдя уджалiс школабердса интернатын няняöн. Эз сöмын 

видзöд челядь бöрся, но и пывсьöдiс-мыссьöдiс, видзис интернатын 
и порсьясöс. Ыджыд мамö пенсия вылö петiс 55 арöсöн, но совхозлы отсасис 
66-öдз на. Видз вылö кöть му вылö – быдлаö вевъялiс. А ставнас олöмчöжся 
бурлунсьыс, киподтуйсьыс, водзмöстчöмсьыс эм нöшта öти ыджыд козин – 
ас йöзлöн пыдди пуктöм.

Анна Уляшева.

УЛЯШЕВА ЕВДОКИЯ МИТРОФАНОВНА

Июнь 30 лунö менам муса 
чужанiнöй – Вöльдiн сиктöй – 
пасйис чужöмсяньыс 300 во. Окота 
шуны такöд йитöдын бур кывъяс 
танi олысь шань да зiль йöз йылысь.

Менам дона ыджыд мам, Евдо-
кия Митрофановна Уляшева, сиктса 
ногöн кö – Митрöпан Öдя. Зiль, йöз 
дорö сибыд, сёрниа коми ань. Чужлiс 
сiйö 1911 воын ыджыд семьяын. 
Быдмис батьтöг, кодi водз кувсис. 
Мамыс быдтiс вит челядьöс. Дерт, 
вöлi сьöкыд. Ыджыд мамлы удайт-
чис помавны сöмын кык класс. Дас 
кык арöсöн ковмис нин колльысь-
ны – новлыны вöлöн Мылдiнö груз. 
Томöн петiс Степан Öльöксей сайö, 
кодлöн сiдзжö вöлi уна чой-вок.

Ыджыд мамö да ыджыд батьö 
медводдзаяс лыдын пырисны 

колхозö. Ыджыд бать уджавлiс сиктсöветса юралысьöн. Сiйö усис война вы-
лын. Ыджыд мам комын арöсöн колис куим челядьöн. Уджалiс ёна да олiс 
гöля, сюрлic сёйны кач нянь.

Война кадö и бöрас бригадиралiс «Вöр фронт» колхозын, нажӧвитліс 
330–430 трудодень. Сы дырйи вежсис куим юралысь. Мунлiс удж вылö 
челядьыслöн узигöн, водлiс налöн водалöм бöрын жö нин. Йöзöс кыпöдлiс 

Уляшева Евдокия Митрофановна

и ачыс накöд уджавлiс, весиг войнас матысталiс турун юръяс, медым лун-
нас чöвтны зорöд. А чöвтiс сiдзжö дöва – Митрей Анна, луннас сизим 
пинькостöдз. Век бурöн казьтывлiс и Öньö Ольгаöс: кытчö пö ыстылi, сэтчö 
и мунлiс.

Удж тöдлiсны и челядьыс. Писö пуксьöдiс куртны вöлöн сизим арöсöн. 
Сизим класс помалöм бöрын сiйö кутöма нин вöвнас ытшкыны турун да 
вундыны нянь. Дзолясянь уджалiсны и нывъяс. Вöчисны, мый вермисны: 
куртiсны, разöдiсны чумали бедьяс, керисны да новлiсны картупель да с.в.

Бригадиралiс, став сьöкыдсö ас вывтiыс нуöмöн, дас во. Эз эновтчы уд-
жысь и бригадирысь петöм бöрын. Зiлис на и совхозын. Пенсия вылö петiс 
65 арöсöн, но гожöмъяснас ветлiс на видз вылö юрасьны.

Кöть и овлiс сьöкыда, некор эз элясьлы. Сэтшöм окота, мед сiйö вöлi, 
но абу нин ловъя: кувлiс 72 арöсöн. А кывзi и кывзi эськö сылысь сёрнисö да 
чöсмасьыштi сылöн пöжаснас.

Лида Артеева.

УЛЯШЕВА ЕКАТЕРИНА ВАСИЛЬЕВНА

Катялöн война кадыс кер дорын колис. Расыбса бригадаыс вöлi нёльöд 
номера. Катя бригадиралiс. Сэсся тöвъяснас кер лэдзис, гожöмъяснас – кол-
хоз-совхозъясын. Вонас вöлi шöркодя 560–580 трудодень.

Челядьсö пöшти эз аддзыв. Валяыс тшыглы кулöма. Маша мунiс 
Красноярскö. Зэв ён, ыджыд, дзик батьыс кодь вöлöма, но веськалöма тай 
лёк йöз шöрö, гусялöмаöсь да сюйöмаöсь пос улö. Маша петöма верöс сайö, 
быдтöма кык пиöс.

Катялöн верöсыс вöлi вöльдiнса Степан Иван Сергей, зэв шань да уджач 
морт. Нэм чöжыс Помöсдiн вöрпунктын уджалiс.

Некоднанныс нин гозъя абу ловъяöсь.

П.А. Уляшева

УЛЯШЕВА ЕЛЕНА ДМИТРИЕВНА

Чужöма 1925 воын 7 чоя-вока семьяын. Томлуныс кольöма вöр учас-
токъясын, сплав да колхозса видзьяс-муяс вылын. Быдлаын асьсö петкöдлiс 
зiльöн, сюсьöн, век вöлi водзын мунысьяс пöвстын.

Торъя ёна уджыс, дерт, сюрис война кадö. Куш пуръясьöм да 
пурйöн кывтлöмысь кындзи колхозын удитлiс на вонас босьтлыны 200–
210 трудоденьöдз. Кöлуй пö вöлi ‒ öти ватнöй гач ‒ ар, тöв и гожöм.

Кор война вылысь воисны Степан да Миколай вокъясыс да овмöдчисны 
Мылдiнö, корисны и Еленаöс, сы бöрын и Анна чойнысö. Сэнi сiйö  

уджалiс пекарняын. Эм зэв уна 
Почёт грамота.

Петiс выльгортса Курочкин 
Федосий Егорович сайö. Быдтiсны 
4 ныла-пиаöс.

Зэв ёна радейтiс сьывны коми 
сьыланкывъяс, сысянь и ми сiйöн 
«висьмим».

Уджъёртъяссьыс медся частö 
казьтывлiс Елесь Надежöс.

Уляшева (Курочкина)  
Татьяна Федосеевна

УЛЯШЕВА ЕЛЕНА ЕФИМОВНА

Став сьöкыд колхознöй уджыс сöліс нывбабаяслöн, пöрысьяслöн да 
челядьлöн жебиник пельпомъяс вылас. Код тöдас, кор йöзыс узьлісны?! 
Кыдзи удитісны найö вöчны сы мында уджсö! Гöрисны, кöдзисны, турун 
заптісны, вöр лэдзисны, зьвер кыйисны. А удждоныс вöлі рунь кöш да 
200 грамм нянь. Мыйтта синва кисьтісны, мыйтта шог шогалісны!

Уляшева Елена Ефимовна, скöрöдумса ань кажитчис вöльдінса зонлы – 
Епим Ёгор Тималы. Öтувтчисны, чужтісны кык нылöс да кык пиöс, но шу-
даа-бура быдтысьны эз сет война. Тимаöс босьтісны фронт вылö, да вошис, 
сюрöма немеч пленö. Ыджыдджык Велияыс вöлі кулöма нин, но куим кага 
Еленалöн кияс вылынöсь на.

Епим Елена вöчис бригадир индöд серти быдпöлöс уджсö. Сьöкыдлунъяс 
вылö видзöдтöг сійö век тыртліс да вевтыртліс лунся нормаяссö. Зэв уджач 
вöлöма. Вося шöркодь уджыс – 220–230 трудодень. Но наградасö босьттöдз 
мунöма районсьыс бокö. А лоöма сійö сы вöсна, мый соседкаыскöд, мед 
кагукъяссö вердыштны, босьтыштöмаöсь ки тыр – мöд тусь. Гортöдзыс 
тусьыс абу воöма, усьöма туй вылас. Аддзысьыс и соритöма. Еленаöс нёнь-

Уляшева Елена Дмитриевна (Курочкина)

пом Велиякöд пуксьöдöмаöсь, торйöдöмаöсь Борис да Öлексей пиянсьыс. 
Öлексейöс босьтöма Наста обыс, Борисöс нуöмаöсь детдомö, Велия кулöма 
тюрмаас.

Абу шудыс вöлöма и верöсыслы: война бöрас Тима веськöдлöма 
фермаöн, зэв ёна кутöма кувны скöтыс. Казьтыштöмаöсь немецкöй плен, 
шуöмаöсь вредительöн, пуксьöдлöмаöсь жö.

П.А. Уляшева

УЛЯШЕВА ЕЛЕНА ИВАНОВНА

Я хочу рассказать о своей со-
седке – Уляшевой Елене Ивановне, 
1924г.р.

Когда началась война, Елене 
было 17 лет, и она уже работала 
в лесу и на запани с 6 часов утра 
и до 6 часов вечера на 500 грамм 
хлеба в сутки.

Елена была очень активной 
комсомолкой. Она гордится своим 
поколением «Большинство комсо-
мольцев работало, как и я, в лесу, 
где была твёрдая военная дисцип-
лина. Лес валили топорами и пила-
ми-лучковками, – вспоминает Елена 
Ивановна, – а возили на лошадях».

О Великой Победе узнала рано 
утром, идя на работу. Елена переоде-

лась и пошла в клуб отпраздновать победу. В честь победы дали доппаёк – 
400 грамм хлеба. После войны работала в колхозе «Вöр фронт». Она выжи-
ла, выстояла, пережила войну. Вдова хочет, чтоб никогда не было войны.

Вася Артеев.

УЛЯШЕВА ЕЛИЗАВЕТА ФЕДОСИЕВНА

«С 1941 г., колхозница. Работая конюхом, она ежегодно сохраняла 
всё поголовье жеребят и своевременно готовила лошадей к работе. 390–
470 трудодней в год».1

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар, 2015. С. 25.

Уляшева Елена Ивановна

УЛЯШЕВА (ПАНТЕЛЕЕВА) КЛАВДИЯ ДМИТРИЕВНА

«С 1941 г., колхозница. Чест-
но и добросовестно работала на 
производстве. Она своим пример-
ным отношением к труду вдохнов-
ляла остальных колхозников. 340–
460 трудодней в год».1

УЛЯШЕВА КЛАВДИЯ ИВАНОВНА

Клавдия Ивановна Уляшева 
частö волывліс школаö, висьтавліс 
аслас олöм-вылöм йылысь. Сьöкыда 
заводитчис том кадыс: «1930-öд 
вояс заводитчигöн колхозö ми, ма-
ма-ныла, эг сразу пырöй. Чойяс пе-
тісны верöс сайö да овмöдчисны 
выль ног, а ми полыштім, кыдзи на 
и мый бергöдчас олöмыс. Öтчыд 
локтіс миянö «тройка» – куим ны-
вбаба. Кутісны шобсьыны, мый 
позьö нуны «мöлöт улö» – вузöс 
вылö. Кутісны жугöдны жытник 
öдзöснымöс. Эз вермыны да ко-
рисны мужичöйясöс. Петкöдісны 

ид, сю. Пызьтор. Мыйтакö новлан да уджалан кöлуй. А арсяньыс миянöс, 
1 Игнатов М.К. Усть-Куломский район в годы Великой Отечественной войны. 

Труженики тыла. Сыктывкар, 2015. С. 25.

Уляшева Клавдия Ивановна.

Уляшева Клавдия Дмитриевна

«единоличникъясöс да кулакъясöс», ыстісны кер лэдзны. Колхозникъяслы 
бöрйывлісны бурджык вöраин, дай нормаыс налöн вöлі дзоляджык. Но ме 
сэки вöлі том, ыджыд, ён, здоров, и норма тыртлі век. Öд оз кö тыр, и ба-
ракад он пыр, судитасны принуд (принудительнöй задание). Сэсся пырим 
жö колхозад. Пöшти век уджалі скöт дорын. Пыдди пуктывлісны, весиг 
депутатö бöрйывлісны, ыджыд награда сетісны. Сьöкыд, дерт, вöлі, но ми 
500–550 трудоденьöдз вöчлывлім.

Сöмын мама-ныла и олім, челядь эз вöв, челядяыдлы ёна сьöкыдджык 
вöлі, Анналы, Парасьлы да Марьялы. Мам эськö гусьöн и явö старайтчис жö 
налы отсавны, но ёнасö эз жö вермыв.

Война бöрын пенсия вылö петтöдз век жö скöт дорын фермаын нок-
си», – казьтывлiс Иван Клавдия.

П.А. Уляшева
«Народлöн медбур представительяс.
Югыд да гажа «Вöр фронт» колхоз правлениеын. Чукöртчöмаöсь 

колхозникъяс да колхозницаяс медым выдвинитны Вöльдiнса с/сöветö 
депутатö кандидатъясöс.

Стöч индöм кадö И.Н. Уляшев колхозса председатель восьтö собрание.
Доклад бöрын кыв босьтö И.А. Уляшев, колхозса бригадир:
– С/сöветса депутатö кандидатöн ме выдвигайта Елена Митрофа-

новна Уляшеваöс.
Став мукöд выступайтысьяс пöся поддерживайтöны колхозса брига-

дирлысь предложение.
– Менам эм предложение, – аслас выступлениеын шуö М. Трошева 

ёрт, – сiдзжö выдвинитны депутатö кандидатöн сельскöй учитель Влади-
мир Иванович Уляшевöс. Трошевалысь предложениесö поддержитiс шко-
ласа директор М.В. Чисталёва.

Выдвигайтöны да поддерживайтöны с/сöветö депутатö канди-
датъясöн прославленнöй доярка Клавдия Ивановна Уляшеваöс да  
Н.А. Игнатовöс.

Вöльдiн с/сöвет пасьта депутатö кандидатъясöн ставсö выдвинитöма 
15 мортöс».

«Вöр фронт» газет

УЛЯШЕВА КЛАВДИЯ ПЕТРОВНА
«С 1934 г., колхозница. Добросовестно выполняла все наряды бригади-

ра. Была ударницей. Считала, что только ударным трудом каждого мож-
но ускорить Победу». 370–380 трудодней в год».1

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар, 2015. С. 26.

УЛЯШЕВА КЛАВДИЯ ТЕРЕНТЬЕВНА

Чужис 1925-öд вося декабрь  
28-öд лунö Вöльдiнын. Кызь во уд-
жалiс «Вöр фронт» колхозын (война 
кадö тыртліс 200–370 трудодень), сэ-
сся кöкъямыс во «Помоздiн» совхоз-
са Вöльдiн отделениеын рабочöйöн. 
Социалистическöй ордйысьöмын 
вермысь. Бöрйылiсны сиктсöветса 
депутатöн. Верöсыскöд быдтiс да 
велöдiс вит челядьöс. Бур уджысь 
сетiсны «Уджвывса ветеран», «За 
доблестный труд в годы Великой 
Отечественной войны 1941–45г.г.» 
да юбилейнöй медальяс. Кувсис 
2002 вося июнь 3-öд лунö Вöльдiнын.

«Уна челядя мамъяс лыдын 
сиктсöветын лыддисны и Клавдия 
Терентьевна Уляшеваöс. «Тöлка 
нывбаба, и уджысь оз пов»,– тадз 
висьталiсны сы йылысь.

Тöдмасим Клавдия Терентьев-
накöд буретш уджалан местаас: 
совхоз отделениелöн овощехрани-

лищеын бöрйис картупель. Быд лун сiйö локтö удж вылö сёрмытöг, кöть 
арлыд сертиыс важöн нин позьö шойччыны. Но Клавдия Терентьевналы оз 
пукавсьы гортын: таво тöвбыдöн бöрйис 26 тонна картупель, öтисайысь 
ломтö овощехранилищеысь пачьяс. А гожöмнас пуктысис видз вылын.

Аслас олöм чöжöн тайö нывбабаыс эз повлы некутшöм уджысь. Том-
сянь петiс кер лэдзны. Кöть сьöкыдлуныс, мудзыс и кынмöмыс сюрлiс, эз 
куж петкöдлыны тайöс йöзлы, ышöдлiс мукöдöс на. Сыкöд орччöн уджа-
лысьяс шулiсны: «Терень Клавдиякöд гажтöм оз босьт».

Верöс сайö петöм бöрын ковмис эновтны кердор уджтö. Но вежис 
сiйöс эз жö кокни удж вылö: петiс скöт дорö. Пенсия вылö петан арлыдöдз 
дöзьöритiс пемöсъясöс, öти пöрйö (колхозын на) видзлiс чипанъясöс. Ас-
лас пример вылын велöдiс овны и челядьсö. Найö Клавдия Терентьевналöн 
да сылöн верöс Константин Ивановичлöн – витöн. Куимöн кольччисны 
сиктö. Валентина, медыджыдыс, дöзьöритö куканьясöс, водзö нуöдö 
Уляшевъяслöн семьяын мамыслысь уджсö».

«Ленин туйöд» газет, 1967 во.

Уляшева Клавдия Терентьевна.

Вечная труженица
Уляшева Клавдия Терентьевна, уроженка с.Вольдино, 1925 г.р. Вы-

росла в семье колхозников. Отец – Терентий Степанович был славным 
бригадиром рыболовецкой артели. В гражданскую войну на спине нёс 
раненого югыдтыдорского парня Сергея 8 километров. Мать – Вера Фе-
дотовна – в молодости, говорят, была членом женской «тройки». В граж-
данскую войну белые собрали женщин и детей в дом Фёдора Ивановича 
и заставили плясать. Все растерялись. Спасла от порки Вера Федотовна: 
под гармошку плясала, пока белые не остановили.

В колхоз «Туган», а затем в «Вöр фронт» вступили одними из первых. 
В памяти односельчан остались, как большие труженики, активные члены 
колхоза. Такими же были и их дети: Сергей, Алексей и Клавдия, высокие, 
статные, красивые, трудолюбивые – любо-дорого смотреть!

Смолоду Клавдия работала на лесозаготовке, как и большинство её 
ровесников. Бог дал силушку, крепость духа, терпение, и всегда девуш-
ка держалась стойко, не давала унывать и своим подругам. С 1941 года 
работала дояркой. «…она добросовестно относилась к порученному делу. 
Добивалась роста надоев молока. Коров и рабочее место всегда держа-
ла в чистоте. Строго следила за здоровьем животных», – писал в своей 
книге «Усть-Куломский район в годы Великой Отечественной войны. Тру-
женики тыла» М.К. Игнатов.

Среднегодовые заработки Клавдии Терентьевны были от 200 до 
370 трудодней. После войны девушку наградили медалью «За доблестный 
труд в Великой Отечественной войне 1941–1945 годов»

Затем Клавдия вышла замуж. Родились Валентина, Александра, Анна, 
Анатолий, Вера. Построили дом для своей семьи и тёти Матрёны. Сосе-
ди говорили, что жена всегда работала на строительстве вровень с мужем, 
даже сруб рубить помогала. Все строительные работы нужно было выпол-
нять в свободное от работы время.

В 1968 году Клавдия Терентьевна вступила в совхоз «Помоздинский» 
разнорабочей, но я её помню всегда на ферме: птичница, доярка, подмен-
ная, сторож. Дочь Саня вспоминает: «Ждём-ждём её с работы, а её всё нет 
и нет, ходили даже искать».

На ферме приходилось иногда находиться круглосуточно. Каж-
дое лето с семьёй стоговали. Таких семейных звеньев в селе было три: 
у Константина Ивановича, Ивана Никитьевича и Владимира Алексееви-
ча Уляшевых.

В 1976 году вышла на пенсию, но и тогда продолжала помогать сов-
хозу: зимними днями перебирала картофель в овощехранилище, топила 
помещение. За сезон перебрала 26 тонн.

Клавдия Терентьевна за труд имеет множество наград: Благодарность 
Усть-Куломского райсовета управления сельского хозяйства; медаль «В оз-
наменовании 100-летия со дня рождения В.И. Ленина» и ценный подарок – 
ковровый палас.

В 1971 году занесена в Книгу Почёта совхоза «Помоздинский», в том 
же году получила Медаль Материнства. А дети её на зависть трудолюбивые, 
добрые, отзывчивые, все в родителей пошли.

В 1975 году – нагрудный знак «Победитель соцсоревнования»
В 1976 году – медаль «Ветеран труда». Есть три юбилейные медали.
Об одной награде хочу рассказать отдельно. 1970 год. Диплом 1 степе-

ни за творческие успехи на Коми республиканском празднике песни и на-
родного танца. Клавдия Терентьевна всегда находила время на репетиции 
и выступления на сельских, районных и республиканских праздниках, на 
встречах гостей, а их в нашем селе бывало немало: из гимназии искусств, 
культпросветучилища, СГУ, радио «Коми гор», Хельсинки и Будапешта… 
Сколько народных песен было спето, хороводов показано! Во всех мероп-
риятиях она выделялась своим уникальным низким голосом. Сейчас на сце-
не постоянно выступают дочери Валентина и Александра, внучка Наташа, 
правнучка Кристина.

Помню Клавдию Терентьевну и с «Книгой Памяти» в руках. Она, я, брат 
её Сергей Терентьевич, Александра Егоровна просмотрели все вышедшие 
тома, отсеяли оттуда людей, не относящихся к селу Вольдино с деревнями 
Расыб и Анись Иван. Очень много там неточностей. Многих, родившихся 
в других деревнях и посёлках, записали в уроженцы с. Вольдино, поскольку 
сельсовет был в Вольдино. Точный список попал на обелиск, в наш альбом 
«Пожалуйста, помните!», в «Бессмертный полк».

Уважаемой всеми была Клавдия Терентьевна Уляшева, и вечная память 
ей от нас, оставшихся!

П.А. Уляшева

УЛЯШЕВА ЛАРИСА АЛЕКСАНДРОВНА

Михаил Дмитриевич да Лариса Александровна Уляшевъяслöн семьяыс 
оліс Öнись Иван грездын. Сэки найö вöліны судзсьöмöн олысь котырöн. 
Овмöсаныс вöлі мöс, вöв, ыжъяс. Дерт, и уджавны ковмис кыасянь кыаöдз. 
Ыджыд мам да ыджыд бать уджалісны «Югöр» колхозын, кöні вöдитісны 
ид, сю, картупель, видзисны скöт. Кольöм нэмся 40–öд воясын сиктын вöлі 
38 овмöс, начальнöй школа, петкöдлісны шытöм кино. Ыджыд бать вöраліс, 
кутіс некымын лэч туй, кыйис чери. Ыджыд мам вöлі сэтшöм эбöса, мый 
луннас вермис ытшкыны гöрбушöн гектар видз.

Великöй Отечественнöй война торкис тайö бур олöмсö. Айловъяс 
мунісны фронт вылö. Лариса Александровна колис öтнас квайт челядьöн 
да мукöдъяс моз жö уджаліс колхозын. Уджаліс гырысьяскöд öтув и мамö, 
Ульяния, коді чужис 1929-öд вося декабрь 23-öд лунö. Заптісны турун, 
вундісны да вартісны нянь, керисны картупель. Колхозын уджалöмысь 
кындзи дас öти арöса нывлы ковмис отсасьны гортын: видзис посниджык 
чой-вокöс, идрасис. Öні челядьöс оз уджöдны, а война кадö колхозъяс 
вöліны ловъяöсь сöмын нывбабаяслöн да челядьлöн помасьлытöм уджöн. 
Öнись Иванысь Вöльдінö вöла додьясöн нулісны нянь, яй, вурун. Туйыс 
вöлі сьöкыд, муніс парма пыр, коліс вуджны Чер ю гожöмнас пыжъясöн, 
а тöвнас йи вывті.

Муніс войналöн нёльöд во. Грездын вунöдісны нин бур нянь кöрсö, 
пöжалісны да сёйисны сöмын кача нянь. Тшыгкöд локтіс и кöдзыд. Паськöм 
да кöмкот киссисны дзикöдз, новлыны вöлі нинöм. Нинöм абуысь лым 
усьтöдз кöмавлісны нинкöм да кöті, гынсапöг вöлі гежöдлöн. Мам висьтав-
ліс, кыдзи вурис аслыс медводдза новланторсö – мешöкысь юбка. Тшыгöсь 
да кöдзыдöсь вöліны и войнабöрся вояс. Сэтчö жö унаöн колисны батьястöг. 
Öнöдз абу тöдса, кытчö усис менам ыджыд батьöй.

1945-öд восянь ыджыд мам конюкаліс. Бура дöзьöритіс вöвъясöс, сійöс 
жö требуйтіс и колхозникъяссянь. Война бöрын мамö, Ульяния Михайлов-
на, 16 арöса на, кутіс уджавны кер дорын. Олісны баракъясын. Уджаліс-
ны пемыдсянь пемыдöдз. Паськöмныс войбыдöн косьмывны эз удитлы. 
Пöрöдчисны да увйысисны кипомысь. Мам пöрысиник вöлöн петкöдліс 
вöр. Ковмывліс сöвтчыны и ректысьны аслыс, сы вöсна мый айловыс вöлі 
этша. Мед вöвсö кокньöдыштны, доддьö эз пуксьыв, собліс орччöн лым 
пиöдыс. Кöм-паськöм омöлик, кынöмыс сюмалö. Та вöсна, кöнкö, мам эз 
ёна и казьтывлы сійö вояссö, а кор казьтыштліс, пыр и петліс синваыс. Мед-
ся чöскыдторйöн сэки вöлі ичöтик сакарторъя няньтор.

1947-öд воын «Югöр» да «Вöр фронт» колхозъяс öтувтісны. Мам водзö 
уджаліс кер дорын: Ырымын, Вöравоскын. Ичöтджык чой-вокыс тулыснас 
чукöртісны шомакор, арнас – тшак да вотöс. Тöрйöн уна вöлі чöд да, сійö 
дорйис семьясö тшыгъялöмысь.

1952-öд воын мам петіс фронтовик Васильевич Арсентьевич Третьяков 
сайö, да мунісны овны да уджавны сöмын на артмöм Діасёрья посёлокö. 
Быдтісны да петкöдісны олан туй вылö öкмыс челядьöс. Мам и тані уд-
жаліс вöрын, а сэсся кувтöдзыс уджаліс школа стöрöжöн. Эштіс и гортын 
челядь бöрся видзöдны, ыджыд град, йöр вöдитны, скöтöн тöрасьны: вид-
зим кык мöс, кукань, ыжъяс, чипанъяс. Кадыс эз сюрлы да, мам лыддьысис 
печкигöн. А кутшöм платтьöяс сійö вурліс миянлы! Öти мöдысь мичаджык! 
Кымын носки-кепысь кыліс – он артышт!

Гöрд макъяс яръюгыдöсь да олöны регыд. Ыпнитлöм кодь. Тшыгъялöм, 
кынмалöм да помасьлытöм удж «сёйисны» сійöс, куліс 47 арöсöн инсуль-
тысь.

Мамлöн вöлі «Медаль материнства», І, ІІ, ІІІ тшупöда «Материнская 
слава» орден. Абуöсь ни тылса уджалысь, ни уджвывса ветеран нимъяс – 
водз куліс, эз удит босьтнысö. Но ми тöдам да кутам юрын, мый буретш 
татшöм йöзыс дорисны Победа, дорйисны миянлысь, челядьлысь да внукъ-
яслысь аскиалун.

Пасйышта сідз жö, кутшöм олöмыс лоис Лариса Александровналöн 
мукöд ныв-пиыслöн. Ставныс колисны ловъяöн, лоисны пыдди пуктана 
йöзöн. 1950-öд воын Öнись Иван грезд эновтiсны. Ыджыд мам муніс сэтысь 
1953-öд воын Крутöй (Верхне-Ижемскöй) посёлокö.

Галина Михайловна война бöрын оліс Баддёльйылын, сэсся вуджис 
Мылдін районса Кирпичнöй посёлокö, уджаліс кирпич вöчан заводын, бы-
дтіс куим челядьöс.

Павел Михайлович оліс Мылдін районса Нибель посёлокын, уджаліс 
кöрт туй вылын. Зоя гöтырыскöд быдтіс да воспитайтіс куим челядьöс.

Василий Михайлович Мылдін вожса Войвож посёлокын дзоньталіс 
мастерскöйын тракторъяс. Гöтырыскöд быдтіс да петкöдіс олöмö куим 
челядьöс.

Валерьян Михайлович оліс Мылдін районса Кирпичнöй посёлокын. 
Вöлі Крутöйса леспромхозын трактористöн да пöрöдчысьöн. Куим челядь.

Лидия Михайловна талун кежлö öтнас ловъя. Верхне-Ижемскöй посё-
локын. Кöкъямыс во уджаліс кирпич вöчан заводын, Крутöйса леспромхо-
зын пилорама вылын. Пенсионерка, му вöдитö, отсасьö внукъяслы да прав-
нукъяслы. Быдтіс куим челядьöс. Сизимдас квайт арöса, а век на збодер да 
кыпыд лола. Керкасö-овмöссö кутö крепыда да сöстöма.

Карта вылын Öнись Иван грезд абу нин, но ловъяöсь ми – сэн овлысь 
йöзлöн вужйысь петасъяс.

«Парма гор», 2015 во.

«Моя мама, Третьякова (Уляшева) Ульяния Михайловна, родилась 
19.12.1929 г. в д. Анись Иван Вольдинского сельсовета в семье колхозника 
Уляшева Михаила Дмитриевича и Ларисы Александровны. В те годы это 
была вполне обеспеченная крепкая, крестьянская семья, в хозяйстве были 
корова, лошадь, овцы. Правда и работать приходилось от зари до зари. 
Дедушка с бабушкой работали в колхозе «Югöр» («Луч света»). В колхозе 
сажали ячмень, рожь, картофель. Так же было стадо овец, коров и держа-
ли рабочих лошадей. В начале 40-х годов насчитывалось 38 дворов. Была 
начальная школа, показывали немое кино.

Дед был охотником, имел несколько путиков (лэч туй) с охотничьи-
ми избушками. На лодке ходили рыбачить, перевозили сено. Бабушка была 
крепкой и такой выносливой, что одна могла за день выкосить косой-гор-
бушей гектар.

Спокойную и размеренную жизнь людей, да и саму деревню разрушила 
Великая Отечественная война 1941 г. Уходили на фронт мужики. Оста-
лась Лариса Александровна одна с 6-ю детьми (300–350 трудодней отраба-
тывала в год): Ульяния 1929 г.р., Василий 1932 г.р., Павел 1933 г.р., Галина 
1936 г.р., Ида 1938 г.р., Валерьян 1939 г.р.

О жизни и труде женщин в годы войны четко написано в стихотво-
рении:

«Да разве об этом расскажешь, в какие ты годы жила,
Какая безмерная тяжесть на женские плечи легла.
Рубила, возила, пахала. Да разве всего перечтешь?»
В годы войны мама (ей в ту пору было 11 лет) работала наравне с дру-

гими женщинами в колхозе: заготавливала сено для скота. Жали серпом яч-
мень и рожь, вязали в снопы, сушили, а затем молотили цепями. На ручных 
жерновах мололи муку. Пололи и убирали осенью картошку. Кроме работы 
в колхозе пришлось помогать по дому: нянчить младших братьев и сестер, 
убирать, смотреть за коровой. Это сейчас детям нельзя работать. А в 
годы войны колхозы, можно сказать, выжили только за счет неимоверно 
тяжкой работы женщин и детей!

От деревни Анись Иван до с.Вольдино отправляли конный обоз с зер-
ном, мясом, шерстью. Дорога была тяжелой, через тайгу – на пути р. 
Черь.1 Летом переплавлялись на лодках, а зимой переходили по льду.

Шел четвертый год войны. В деревне уже забыли вкус настоящего 
хлеба, вместо этого пекли хлеб вперемешку смешанный с корой рябины или 
пихты (кач по коми). Вместе с голодом пришел и холод. Обносилась одеж-
да, обувь. А новой не было, да и не на что было купить. На ногах кöмкот 
(обувь, сшитая из кожи). Валенки были большой редкостью. Мама расска-
зывала, как сама сшила себе первую вещь – это была юбка из… мешковины. 
Послевоенные годы были не только холодными и голодными, но и сиротс-
кими. Немногие вернулись с фронта. До сих пор неизвестно, где погиб мой 
дед – Уляшев Михаил Дмитриевич.

Стране для восстановления народного хозяйства нужна была древе-
сина, поэтому колхоз более крепких и выносливых отправлял на заготовку 
леса. Так моя мама стала работать в лесу, а было ей в ту пору 16 лет, поч-
ти школьница. Жили в бараках. Работали много, вставали затемно, ложи-
лись в сумерках. Одежда за ночь не успевала высохнуть. Сами ручной пилой 

1 Кроме Чери Вычегодской между Анись Иваном и Вольдином были ещё реки 
Яг Чер, Кенжан, Воль.

валили деревья, рубили сучья. Ульяне доверили старую лошадь, на которой 
на санях-волокушах вывозила лес. Приходилось и бревна самой ворочать – 
мужиков было мало. На ногах сапоги, одежонка худая, а зимы у нас лютые, 
снежные, идешь по пояс в снегу, чтоб лошадке легче было тащить, да еще 
голод донимает. Поэтому, наверное, не любила мама вспоминать те годы. 
Бывало, вспомнит, и слезы на глаза наворачиваются. Самым большим ла-
комством в те годы был кусочек хлеба с маленьким кусочком сахара.

В 1947 году в с. Вольдино колхоз «Югöр» объединили с колхозом «Вöр 
фронт». Мама все также работала в лесу в местечках Ырим и Вöравоск. 
Зимой в лесу, весной на сплаве, летом в колхозе. Младшие братья и сестры 
собирали весной дикий щавель, осенью ‒ грибы-ягоды. Особенно много было 
в тех местах черники, это немножко спасало от голода.

В 1952 году мама вышла замуж за фронтовика – Третьякова Василия 
Арсентьевича, и переехали жить в 1954 году во вновь образовавшийся посе-
лок лесозаготовителей Диасеръя. Они вдвоем воспитали и вырастили 9 де-
тей, всем дали образование. Дети – Александра, Лидия, Раиса, Елизавета, 
Василий, Магдалина, Валентина, Ольга, Надежда.

Мама здесь работала некоторое время в лесу, затем перевелась на ра-
боту в школу, где и проработала до самой смерти уборщицей. Везде и всюду 
успевала: и за детьми ухаживала, и с большим огородом и скотиной управ-
лялась. Держали 2 коровы, телку, овец, кур. Хозяйство большое – требовало 
огромных усилий. Бывало, сядет мама прясть шерсть и книгу умудряется 
читать. А какие она платья нам шила! Одно красивей другого, а сколько 
пар носков и варежек она связала – не пересчитать.

Как красные маки расцветают, ярко-ярко, но и быстро отцветают, 
так жизнь Ульянии Михайловны прошла: ярко, но не долго. Слишком много 
тяжестей на детские плечи легло. Голод, холод войны, неимоверно тяже-
лый труд из года в год вымотали ее здоровье – умерла в 47 лет. Инсульт – 
таков был вердикт врачей.

Мама награждена медалью «Материнства» и орденами «Материнс-
кая слава» 1, 2, 3 степени. У нее нет званий труженик тыла и ветеран 
труда – рано умерла, не успела получить. Но мы знаем и помним, что на 
таких плечах по крупицам складывалась Победа за наше светлое и счаст-
ливое будущее, за нас и за наших внуков!

А как сложилась судьба сестер и братьев Ульянии Михайловны?
Все выжили, выучились, выбились в люди. В конце 1950 года опустела 

деревня, многие не вернулись с фронта. Без хозяина – дом сирота. Так на-
родная мудрость гласит, сиротой осталась и деревня. Поразъехались по 
разным уголкам: деревням и поселкам. Собралась в путь и Лариса Алексан-
дровна (бабушка) с детьми. Уехали в 1953 году в п. Крутой, ныне п. Верхне-
Ижемский.

Галина Михайловна после войны жила в д.Бадъельск, затем переехала 
в п.Кирпичный Троицко-Печорского района. Работала на кирпичном заводе. 
Воспитала 3 детей.

Павел Михайлович жил в п. Нибель Троицко-Печорского района. Ра-
ботал путейщиком на железной дороге. Вырастили и воспитали с женой 
Зоей троих детей.

Василий Михайлович работал в п.Войвож Троицко-Печорского района 
в ремонтной мастерской по ремонту тракторов. Воспитали с женой тро-
их детей.

Валерьян Михайлович проживал в п.Кирпичный Троицко-Печорского 
района. Работал в Крутянском леспромхозе трактористом, затем валь-
щиком леса. Воспитал 3 детей.

Ида (по паспорту Лидия) Михайловна на сегодняшний день оста-
лась единственная в живых из сестер и братьев. Живет в п.Крутой ныне 
п.Верхне-Ижемский Троицко-Печорского района. Восемь лет работала на 
кирпичном заводе, затем в Крутянском леспромхозе на пилораме рамщи-
ком, станочником. Сами таскали бревна, пилили доски. Затем перевелась 
в тарный цех: изготавливали тарные ящики для фруктов и овощей, а так-
же ящики для вино-водочных изделий. Ныне на пенсии, занимается огоро-
дом, помогает внукам и правнукам. Воспитала 3 детей. В свои 75 лет все 
такая же боевая, бодрая, оптимистичная. В идеальном порядке содержит 
свой дом и свое хозяйство.

О жителях этой деревушки, затерявшейся средь вековых деревьев, 
среди глухой тайги, расположенной на лесной речушке Черь можно сказать 
следующее: все мы родились в Анись Иване. Прошли голод и войну.

Мы тоже как отцы и деды. Трудились на благо Родины, но только 
в тылу.

Было тяжко, но не сдавались, голодно – не хныкали мы. Чем могли, 
помогали мы маме, колхозу. Ради Мира и счастья на Земле!

Нет на географической карте д. Анись Иван. Но живы потомки. Ис-
чезла, возможно, и до сих пор бы жила, если б не война. Бюлее 100 лет 
просуществовала, осиротела после войны, как и многие сотни и тысячи де-
ревень по всей Руси великой. Но мы должны помнить об этом, ведь человек 
живет, пока о нем вспоминают».

В.В. Насирова (Третьякова)

УЛЯШЕВА ЛИДИЯ ВАСИЛЬЕВНА

«Нывъяс, тракторъяс вылö!» – сетiс Рöдина приказ, кор сиктысь мунiс 
став механизаторыс, мед сэсся танкъяс да мукöд военнöй машинаяс вылын 

нöйтны кортöм «гöсьтъясöс». Ли-
дия Васильевна, Расыб грездса ныв, 
нывъёртъясыскöд мунö тракторнöй 
курсъяс вылö, кодöс помалöм 
бöрын сiйöс пуктöны тракторнöй 
бригадаöн веськöдлысьöн.

Бригадаын пес вöчысьяс (мед 
трактор эргис-уджалiс, колöны 10 см 
кузьта чуркаяс), плугаръяс (нэриник 
понöль кодь ныв-зон, кодъяс быттьö 
здукöн верстяммисны) да тракторис-
ткаяс. Лун и вой, тöв и гожöм, тулыс 
и ар, зэр кöть слöт, кöть веж мороз... 
Война эз юась, мый тэ том да жеб.

Удж вöлi уна, бригадирлы кыв 
кутiс став вöснаыс. 1942-öд воын 
тулысыс вöлi кузь, сэсся водз пужъ-

ялiс, нянь кынмис, да, кöть зэвтiсны став вынъяссö, урожайсö кушöдз бось-
тны эз вермыны. 1943-öд во лоис тшыг воöн. 1944 вося ноябрскöй празд-
никъяс водзвылын Лидия Васильевнаöс ыдждöдлöмаöсь районса медбур 
трактористкаöн, сетлöмаöсь вымпел: сезонса плансö тыртöма 172% вылö.

Мам казьтывлiс, велöдчигöн пö кулiс ыджыд батьö. Туйö карсянь петi 
подöн. Локтi 14 лун. Сы дыра жö 
ыджыд батьöс абу гуалöмаöсь. Вои, 
а сöмын на лэдзöмаöсь гуас. Тшöктi 
восьтыштлыны гортсö. Ыджыд бать 
быттьö нюммунiс.

«Гуалöй тшöтш», – горза ме, 
зэв öд ёна ме сiйöс радейтi!

Сэсся мам петöма верöс сайö 
Выльгортö. Пап вöлi бухгалтерöн, 
и гозъяöс ыстöмаöсь 1946-öд воас 
Ярашьюö. 1952-öд воöдз мам 
вöлöма вöр пунктас тшöтоводöн. 
Выльгортö бергöдчöм бöрын гозъя 
олыштöмаöсь чой ордас, а сэсся ась-
ныс лэптöмаöсь керка.

Миянöс, куим чоя-вокаöс быд-
тiсны-чередитiсны, йöзö петкöдiсны.

Н.Н. Глуханич, Л.Н. ЕгороваУляшева Мария Тимофеевна

Уляшева Лидия Васильевна

УЛЯШЕВА МАРИЯ ТИМОФЕЕВНА

«С 1941 г., колхозница. С 1944 года работала бригадиром. Ежегодно 
выполняла планы сельхохозяйственных работ и сдачи продукции государс-
тву. Хороший организатор».1

УЛЯШЕВА МАТРЁНА АНДРЕЕВНА

Помнита ме Матрёна 
Андреевнаöс зэв бура: ыджыд, ён, 
варов сёрниа. Тöдмасим 1970-öд во-
ясын. Школаын сэк велöді коми кыв 
да литература. Прöйдитім М.Н. Ле-
бедевлысь «Настук» опереткасö. Не-
кор эг радейтлы куш учебник либö 
хрестоматия серти велöдны, кор-
сян уджыс, буракö, мам йöлыскöд 
тшöтш пырöма. Нуöді челядьöс 
тайö ань дорас, мед висьталас, кыд-
зи сійöс верöс саяс сетісны.

И со мый ми тöдмалім: «Лок-
тісны корасьны Öсип Петыр саяд, 
а ме ог кöсйы сы сайö петны. Петі 
мöс гидö. Сэн вöлі кык ыджыд вор. 
Öтикас воді, мöднас вевттьыси. 
Бать пыр жö и аддзис: некор на эз 
вöвлы, мед воръяссö вевттьылісны 
да. Босьтіс вöжжи да бура и кулис 
сійöн менö, зэв крут характера вöлі 
да, некод эз лысьт менö дорйыны. 
А сэсся Öсип Петырыдкöд зэв на 

бура и олім, 16 кымын челядь, буракö, чужліс. Дерт, эз ставыс неммыны-а».
Мöдысь сэсся асьсö нин школаö корлім, кор Тима Веньлысь, Виттор 

Савинлысь, Илья Пыстинлысь гражданскöй война йылысь гижöдъяссö 
велöдім. И быттьöкö сійö кадас асьным волім. Олöмаöсь Вась Öндрейясын 
(Матренлöн бать ордас) гöрдъяс да сёрнитöны, вöлöм, еджыдъяслöн 
Вöльдінлань локтöм йылысь.

«Сьöлöм вöрзис: зэв этшаöнöсь да, вермасны, но Попов (командирыс) 
öлöдіс, кутчысям пö. Сэсся ме дзебси шор пос улö, кыдз верöсöй тшöктіс 

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар. С.26.

Уляшева Матрёна Андреевна.

(сійö гöрдъяс дор воюйтіс). Орччöн усис снаряд, но эз взорвиччы. Ичöтджык 
Иван вокöй пыртöма сійöс керкаас да ворсö. Енмыс видзис: эз взорвитчы! 
Сэсся снарядъяс кутісны швачкыны-усьласьны быдлаö: Катыдö, Шöр 
сиктö, Кывтыд ольö. Заводиті пышйыны Помöсдінлань. Аддза: уси Öньö 
Варö, дзебсьылі Ёгор Вась гöбöчö. Сэсся Мой му керöсöдз котöрті. Ермил 
Öгаш вöвлöн заверткиыс орöма, ань додь вожсö кинас кутöмöн орччöн 
вöлыскöд мунö. Миколай Педöрлöн вöлыс кулöма, ачыс вирöн ойдöма. Ра-
съёль дорö нин вои, кор Скöрöдумса Чурка Павел Гриша куим рочкöд паны-
дасис. Кианыс ставлöн нагайкаяс. Ас мортыд нинöм лёксö эз вöч, косöдіс 
гортö, а инькалöн нянь шомыс джоджöдзыс петöма, айка Енлы юрбитö, 
гидын медыджыд ыжнымлы пуляыс рушкуас веськалöма – кулöма. Мамлöн 
керкаыс пож кодь», – казьтывлiс ань.

Аддзылöма Матрёна Андреевна и кыдзи Зуд кум дорсянь ю дорö 
лэччöдöмаöсь лыйлыны Домна Каликоваöс: кöмтöм, зэв вöсньыдик 
косясьлöм нин пальтоа, чышъянтöм.

Муртса бара лыйны абу сюрöма аньыд, но Илля Марья дорйöма: «Тайö 
йöйоват нылыс да, ачыс оз тöд, мый шуö».

Ыджыд войнаыд пансис да, бара на Матрёна Андреевналöн олöмыс 
курзис: верöс дай Öлексана-Öлексея пиянсö ковмис фашистъяскöд тыш 
вылö мöдöдны. Öлексей пиыс пöгибнитіс. Öндрей Матренлöн вит вок 
Отечественнöй вылас ветліс. Матрёна Андреевна верöс пыддиыс кутіс ко-
нюкавны. Ыджыд опыта Петыр видзис вöвъясöс 10 во да Матрен – 4-öс. 
400–560 трудодень война кадö нажöвитлöма быд во. Дас нёль воöн абу 
кулöма ни öти вöв ни чань. 1942 вося апрель 26-öд лунсянь 1947-öд вося 
апрель 26-öд лунöдз сизимöд кага (Николай Петрович) вылö государство 
сетіс пенсия – 2000 шайтöн во.

Сьöлöмыс висис 8 морт вöсна, виччысис верöссö, пиянсö, вокъяссö. Эз 
ставныс бöр бергöдчыны гортас.

П.А. Уляшева

УЛЯШЕВА НАТАЛЬЯ ИВАНОВНА

«С 1941 г. колхозница. Работая овчарницей, она не допускала падежа 
овец. Старательно относилась к животным. Добивалась роста настрига 
шерсти от каждой овцы. Исполнительная. 400–498 трудодней в год».1

УЛЯШЕВА НАТАЛЬЯ НИКОЛАЕВНА

1937-öд воын март медводдза лунся «Вöр фронт» газетын «Со миян 
пöвстын медбуръясыс!» статьяын гижöма: «”Вöр фронт” колхозысь 

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар, 2015. С.26.

сталинскöй ударница Уляшева На-
талья Николаевна скöтницаын 
уджалö 6-öд во. Колян воö сылöн 
мöсъясыс вайисны 14 сюрс лит-
ра йöв, торъя мöсъяс, кыдз Мал-
ка, сетіс 2221 литра, Дурочка – 
1605 литра. Сылöн ни öти кукань 
некор эз кувсьы».

Уляшева Наталья Николаевнаöс 
ыстывлісны Сыктывкарö скöт 
видзысьяслöн областнöй слёт вылö. 
Сэн сійöс наградитісны ударни-
ца нимöн да вурсян машинкаöн. 
Гозъяöс, Миколай Натальöс да Миш 
Степанöс, век вайöдлісны йöзлы 
пример пыдди.

1941-öд восянь сетöны На-
талья Николаевналы дозьöритны 
вöвъясöс. Быд во сійö старайтчис 
не воштыны ни öти чаньöс. Уджаліс 
кад жалиттöг, кöть гортас вöлісны на 
и посни челядь. Босьтіс шöркодя во-
нас 340–390 трудоденьöн.

П.А. Уляшева

Уна сюри шогыс Миколай Натальлы, менам облы: война вылын усисны 
кык пи – Öлексей да Иван. Мыйта синва кисьтiс ань шог юöръяс воигöн! 
Ачыс уджалiс «Вöр фронт» колхозын. Чередитiс-идралiс мöсъясöс. Да кияс 
вылас ещö на нёль дзоля кага: Рюрик, Толей, Клара, Вадим.

Кор война вылö пöвестка воис Иванлы мунны, Наталь колльöдiс вöлöн 
Пузлаöдз, а сэсся Ваньö мунiс подöн прöсек пыр Мылдiнöдз. Ичиньöн 
шуысьыслöн, Нефедова Эльза Егоровналöн, серпасасьысьлöн, эм сьöлöм 
дойдана картина: Наталь колльöдö Ваньöс фронт вылö. Нывбаба сулалö да 
видзöдö мунысь пиыслысь ылыстчöмсö. Мый вöчсьö аньлöн сьöлöмнас, 
кор чувствуйтö, мый муса писö аддзö медбöръяысь?! Сiйö серпассö видзис 
Натальлöн меддзоля пиыс, Вадимыс, 80 арöсöдз олiс Сыктывкарын. Квайт 
чоя-вокаысь öтнас нин кольлiс.

В.Н. Ежова

Уляшева Наталья Николаевна.

УЛЯШЕВА НАТАЛЬЯ СЕМЁНОВНА

Мамö – Уляшева Наталья Се-
мёновна – вöлі колхозничаöн. 
«Вöр фронт» колхозын бур уджысь 
сетлöмаöсь вурсян машина. Мам 
вöлі казьтывлö, мый эз сöмын кол-
хозын уджавны, но и ломтас-мав-
тасла лэччывлöмаöсь Айкатылаöдз. 
Öтарö-мöдарö ветлöм вылас кольö 
пö вöлі 16 лунöдз. Вайлывлöмаöсь 
и стрöйбаяс вылö пач трубаяс, пли-
таяс да мукöд пöлöс кöрта кöлуй.

Бригадирöн индöм уджсö 
вöчлывліс честнöя, бура. Зэв уд-
жач вöлі. Скöт дор и кер дор удж – 
ставсö тöдліс: ытшкис-куртіс, чöвтіс 
зорöдъяс, пöрöдчис-кыскасис. 
Войнаöдз, война кадö и сы бöрын 
век тыртлывліс и вевтыртліс сетöм 
трудодень нормаяс. Война воясö 
быд во шöркодя вöчлöма 340–

380 трудоденьöн. Мам чужтывлöма 11 кага, но ловъянас куимöн и кольлім. 
Война бöрас на куимöн кувлісны.

Батьным зэв жö эськö зіль, сюсь да уджач вöлöма, медводдза радас 
колхозö пыравлöма, Кык война вылын участвуйтöма. Гражданскöй война 
дырйи гöрд партизанöн вöлöма, дзоньвидзаöн волöма, а Отечественнöй 
бöрад регыд и оліс: куліс 1947-öд воын.

Ёна и сюрис мамукнымлы бать ветлігкості, квайт каганад. Лиза чой 
сöмын ыджыдджык вöлі да. Кыдзкö-мыйкö тай быдмим. Рита чой 6-öд 
класс бöрас кык во колхозын уджаліс, сэсся 7-öд класс восьтісны да, водзö 
велöдчис. Лиза зэв дыр уджаліс садикын. Рита велöдчис да вежис тракто-
рист зонъясöс. Ме дыр уджалі почта вылын. Ставным разалім. Öні ме öтнам 
нин сöмын ловъя.

Мам пенсия вылас петöм бöрын дыр на уджаліс: гожöмъясын ытшкис-
куртіс, юрасис, аръясын ид да сю чарлаöн вундіс. Уна во нин кыз му улын 
куйлö. Югыдін да шоныдін мöдаръюгыдын муса мамукöйлы!

Э.И. Уляшева.

Уляшева Наталья Семёновна

УЛЯШЕВА НИНА ФЁДОРОВНА

«1938-öд воын уджалi школа 
стöрöжöн. Сэки и примитлiсны 
комсомолö. Секретарнас вöлi Фё-
дор Степанович Уляшев. Дас нёль 
арöсöн ыстiсны кер дорö. Кыкысь 
кывтлi моль бöжöн: мездалiм за-
торъяс, лэдзам берегö сибдöм-
кольöм керъяс. Ваысь каям, кöлуйыд 
кöлöкöл моз кынмöма. Он на, небось, 
пасьтав-кöмав, мый кöсъян. Лэд-
злi вöр и Койгортын. Праздникъяс 
кежлö туйяс весалiм, канаваяс туй 
пöлöныс кодйим.

1939–41 воясын лэдзим вöр 
Троицко-Печорскöй районын. Война 
заводитчöм йывсьыд Степан вок 
тöдö нин, вöлöм, бöрдö, но миян-
лы нинöм эз висьтав, мед водзвыв 
не расстроитны миянöс, мед не 
кöдзны паника. Сiйö öд партийнöй 
вöлi. Вок велöдчис карын, сэсянь 
сiйöс и нуисны война вылас, гортö 
эз волы. Туй вылö сьöм, ассьыс 

тöлысся нажöткасö, сетiс Парасковья Ивановна обным.
Война заводитчöм бöрын менö лэдзисны гортö. Отпуск вошис. Содтöд 

малярияöн висьми. Тöвнас кер лэдзим, гожöмъяснас пастукалi. Сибдас 
омöлик мöскыд вутшъяс костад, гезйöн лоö лэптыны. Корсюрö 300–600 г. 
пызь сутки кежлö вöлi сетöны, ва сорöн панялам. 310–315 трудодень 
тыртлывлі. Медым вештыны госпоставка, ковмис вузавны жытникöс», – 
мургö ань.

Нина Федоровна пöрысьöдз уджалiс видзьяс вылын, юрасис. Зэв мичаа 
ворсiс балалайкаöн.

П.А. Уляшева

УЛЯШЕВА ОЛЬГА НИКОЛАЕВНА

Ольга Николаевна вöлі зэв шань. Унатор тöдіс, бура, лабутнöя вись-
тавліс. Чужлöма 15 морта семъяын. Да и Степан Педöркöд öтлаасьöм 
бöрын унаöн жö олісны. Ловъянас колис сöмын Ливерий пиыс. Лёк тöв 

Уляшева Нина Фёдоровна.

ныр моз уськöдчисны миян му вылö 
немецкöй фашистъяс, пузувтісны, 
чашвартісны сöветскöй йöзлысь 
шуда олöмсö. Со и Вöльдін кушмис.

Мый Ольга Николаевна зіль да 
уджач, висьталö ВСВХ (ВДНХ) вылö 
ветлöм йылысь свидетельствоыс. 
Война дырйи Ольга Николаевна 
вöчлöма разнöй удж и скöт фермаын 
удитöма уджавны, 360–430 трудо-
день вонас тыртлöма. Школаö волігöн 
челядьлы висьталіс, Ен пö мед оз 
сет ни сэтшöм уджсö, ни сэтшöм 
олöмсö. «Кöть ныр вылö усьтöдз 
уджалім, кынöмпöт ни унпöт эг 
тöдлöй, а став видзсö эг вермывлöй 
пуктывны. Турун эз тырмы. Тöвнас 
ковмывліс вайны яла, пöжны, вöлі 
кö сов – солавны да турун-силос со-
рыс вердны. Тулысланьыс мöсъясыс 
сэтшöма омöльтчывлöны, мый вöлі 
öшöдлывлам кынöм увтіыс гезъяс 
вылö, мед кокъясыс дзикöдз эз сла-
битны, мед кыдзкö кöть идрыш-
тны. Чукöртам вöлі турунсö ог 
сöмын зорöд пыдöсъясысь, но и кер-
ка вевтъяс вылысь, керкаа-стына 

кост тупйöдъяссö», – казьтывлiс ачыс.
Бöръя вояссö, совхоз артмöм бöрын, Ольга Николаевна дежуритіс фер-

маын.
Медся бурыс сійö, мый уджачлуныд вуджö мам-батьсяньыс челядьыс-

лы. Ливерий – Трудöвöй Славаа кавалер, видз-му овмöсын Заслуженнöй уд-
жалысь.

П.А. Уляшева

УЛЯШЕВА ПАРАСКОВЬЯ ИВАНОВНА I 

Артмис сiдз, мый Коми АССР-са Верховнöй Сöветö медводдзаысь 
бöрйöм депутатъяслы усис медся ыджыд нопйыс: ковмис депутатавны 
кöкъямыс во, 1938 восянь 1946 воöдз. Тадзи лоис Великöй Отечественнöй 

Уляшева Ольга Николаевна

война вöсна: эз вöв бöрйысьöмыс 
1942 воын, кор корлiс нуöдны закон 
серти.

Эжва йывсянь татшöм депу-
татъяс лыдын и Парасковья Ивано-
вана Уляшева. Сыкöд менам мед-
воддза аддзысьлöмыс вöлi 1977 вося 
арын, кор странаын вöчисны выль 
Конституция, да лöсьöдчим пасйы-
ны Великöй Октябрьлысь 60 вося 
юбилей.

Парасковья Ивановна сэки зэв 
скупа висьтасис ас йывсьыс, а ён-
джык казьтылiс важсö, кыдзи пук-
сис выль олöмыс Помöсдiн вожын. 
Чужлöма сiйö Вöльдiн сиктын сюрс 
öкмыссё коймöд воас. Таво эськö ты-

рис 95 арöс (кувсьылiс 1984 воын). Сюрлöма тöлк и велöдчыны. 1916 воын 
помалöма начальнöй школа да водзö велöдчöма Помöсдiнса высшöй 
начальнöй училищеын. Томсянь Парасковья Ивановна вöлi нырщикöн ас 
коддьöмъяс пöвстын, кужис котыртны найöс. Тайö жö и ышöдiс, тыдалö, 
пырны велöдчыны верстьöяслы опытно-показательнöй курсъяс вылö, 
кодi котыртчывлiс Помöсдiнын 1920 воын. Прасковья Ивановналöн 
водзмöстчöмыс, писькöслуныс, медъёна петкöдчис колхозъяс лöсьöдан 
воясö. Ачыс вöлi 1931 воын Вöльдiн сиктын «Вöр фронт» колхоз котыр-
тысьнас да и пырис медводдзаяс лыдын.

П.И. Уляшевалöн да и сиктса олöма войтырлöн висьталöм серти, 
Вöльдiнын колхоз котыртöмыс мунöма лöньджыка мукöдлаын серти. Öдйö 
крепаммис öтувъя овмöс. Войнаводзвывса вояснас нин «Вöр фронт» лои 
ВДНХ-са участникöн, колхозсö наградитiсны Трудовöй Краснöй Знамя 
орденöн.

Колхоз котыртöмсянь квайт во Парасковья Ивановна веськöдлiс 
фермаöн. Кыдз водзмöстчысь, вежöра аньöс 1937 воын бöрйöны райиспол-
комса председательöс вежысьöн, а сэсся райисполкомса председательöн. 
Председателялiс война сувтан лунöдз.

Мыйла ставсö тайöс казьтыла? Да сы вöсна, мый олöмас вöчöм, 
шедöдöмсö некутшöм черöн он лöсышт. Кор 1937 вося арын Параско-
вья Ивановна лои райисполкомса председательöс вежысьöн, эз вермы 
мöвпыштлыны, мый тайö восö бöрынджык шуасны войнаводзвывса медся 
шуштöмöн, пемыдöн, кор некутшöм мыжтöг пуксьöдалicны уна сё тысячаöн.

Уляшева Парасковья Ивановна I

Но та йылысь сэки эз мöвпавны да эз и тöдны. Вöлi öти кöсйöм – вöчны 
кокниджыкöн, бурджыкöн олöмсö.

Сiйö жö воясас Парасковья Ивановна вöлi Архангельскын Сöветъяслöн 
краевöй съезд вылын. Сэнi лэдзисны сёрнитны весиг чужан кыв вылын. Роч 
вылö вуджöдчыны Коми республикасянь волiс торъя морт.

«Бура помнита Парасковья Ивановнаöс, – казьтывлiс Вöльдiн сиктысь ве-
теран Н.С. Уляшев. – Сiйö вöлi мамлöн чойöн. Инас эз öшйыв, торйöн нин висис 
сиктын гöля олысьяс вöсна. И миянöс, челядьöс, эз лэдз весь овны, тшöктiс ёна 
лыддьысьны, бура велöдчыны. Таысь и пыдди пуктiсны сиктсаяс. Верховнöй 
Сöветö кындзи кöкъямысысь бöрйылiсны райсöветса депутатöн».

И кöть кöнi эз зiль Парасковья Ивановна, быдлаын да быдторйын колис 
ас бöрас бур пас. Со кыдзи донъялiс аньöс М.К. Игнатов, кодi уна во дорвыв 
вöлi районса веськöдлысьöн:

«60-öд воясын уджалi Помöсдiн КПСС XXII съезд нима колхозса 
председательöн. Парасковья Ивановна сэки котыртiс градвыв пуктасъяс 
быдтан звенолысь уджсö. И быд пöрйö быдтiсны мича урожай. А öти воö 
воис капусталöн сэтшöм урожай, мый сэсся татшöм унасö эг аддзыв. Сёр-
нитлiс быд собрание, совещание вылын, сетлiс уна мöвп колхозлысь уджсö 
бурмöдöм ради».

Уна вося зiльöмсö Парасковья Ивановналысь пасйöма почётнöй 
грамотаöн, медальöн. Сы лыдын юбилейнöй знак, кодöс сетiсны Эжва йылын 
медводдзаяс лыдын 1936 воын Коми обласьтлы 15 во тырöмкöд йитöдын.

УЛЯШЕВА ПАРАСКОВЬЯ ИВАНОВНА II

Война кадö ми батьтöг колим мам ки вылö нёль чой: дас куим арöса 
Анна, ме дас арöса, сизим арöса Саня да вита Нина.

Бать пöгибнитіс. Мам школа стöрöжаліс, Аннаöс уджöдісны нин гыры-
сьяс радын. Сiйö миян медыджыд, чужис 1928 воын. Школа помалöм бöрын 
уджалiс «Вöр фронт» колхозын, сэсся Марина Андреевна ичиньöй (Мико-
лай дядьнымлöн гöтырыс) индiс сиктсöветö. Регыд нин чой кутiс уджавны 
налöгöвöй агентöн. Пожöгсянь Вежаюöдз öтарö, Югыдтыдорöдз мöдарö 
вöлöн и подöн кытшовтлiс. «Öтчыд пырим пожöгса баба дорö, а керкаыс 
куш, асьныс тшыгöсь, босьтны нинöм. Сьöлöмтö пыдзыртö жальысла, 
а колö мыйкö пычкыны!

Уджысь сетлывлiсны ичöтика пызьтор, выйтор, лоö вöлi юксьыны 
посниджык чойяскöд, найö öд мам дорын куимöн на.

Öтчыд вöрö ыстывлiсны прорыв бырöдны, да ёна и сьöкыд кажитчис. 
Кыдз бара тан Илария терпитö-а?» – жалитлывлiс Анна.

Сы бöрын чой уджалiс Войвожын, котельнöйын. Питшöгас сунис ту-
пыль, гусьöникöн, мед начальство оз казяв, прöшви кыö: невеста ныв öд 



65

ачыс, дай, гашкö, вузыштны ли, ми-
янлы ли, чойясыслы, козьнавны.

Сэнi петiс репрессируйтöм 
брянскса зон сайö, вуджисны овны 
Улыс Омраö. Уджалiс сбербанкын 
пенсияöдзыс. Быд праздник да юби-
лей кежлö сетлiсны козин, весиг 
пенсия вылö петöм бöрас на, кор 
олiс нылыс дорын, Сыктывкарын, 
некор эз вунöдлыны. Колис уна 
Почёт грамота. Мишина Анна Ива-
новна – уджвывса ветеран, тылын 
уджалысь, пыдди пуктана сбербан-
кса уджалысь дай почётнöй донор.

Ме помалі 6 класс. 7-öдсö эз 
на удитны восьтыны миян сиктын, 
а Помöсдін школаö эг мун. Мый 
вöчны? Педöр Галинакöд вежим 
мамъяснымöс, кутім стöрöжавны, 
а найö петісны колхоз удж вылö.

Мамöс пуктісны конюкö, 
кутіс видзны военнöй вöвъясöс. На бöрся колö торъя дöзьöр, мед вöлісны 
вердасаöсь, ёнöсь, дзоньвидзаöсь. Старайтчим отсасьны ставöн.

Кор нулісны фронт вылö выль вöв партия, мамö дзигöдлывліс 
сьыліöдныс, шыльöдліс банбокъяснысö, тапкöдліс каджъясас да лöвтіс: 
«Первой мужикъяснымöс виалісны, а öні тіянöс нуöны пуляяс улас. Эн 
бара сюрöдчöй, видзöй асьнытö». Мам бöрдö, ми ещö ёнджыка. Чаньясöс 
эз босьтлыны, и найöс дзигöдліг мам бара шуаліс: «Вот тадз жö и миян че-
лядь сирöтаясöн колисны». Кувтöдз тайö серпасыс син водзын лоö. Вонас 
400–450 трудоденьöдз чукöртлывліс.

Во-мöд мысти школаын воссис 7-öд класс, но ми Галякöд удж вы-
лысь эг петöй, луннас велöдчим, а рыт-асывсö пес-ва вöчим, ломтысим, 
классъяснымöс чышким-мыським.

Отсаси мамöлы юктавны вöвъяссö. Пукала вöв вылас – шоныд 
пукаланiнöй, а пидзöсъясöс кöдзыдыс чепöльтö. Ювывса йöрданöдз гöнита 
медводзын, мукöд вöлыс ме бöрся. «Вала! Вала! Вала! – öтарö горзöны, 
мöдарö – Тусь! Тусь! Тусь!»

Дас квайт арöсöн ыстiсны вöр лэдзны. Быдсяма сьöкыдыс и кöдзыдыс 
сюрлiс, Кушник гозъяыс (стöрöжъясыс) шаньöсь вöлiны, унаысь и дорйы-
влiсны быдторйын, частö весиг узьлывлi на ордын. Тöда, мый Дiасёръяын 

Уляшева Парасковья Ивановна

олöны пияныс – Илля Коля да Илля Ваня, а Илляыслысь вичсö ог нин пом-
нит, но век бурöн казьтыла.

Тулысын моль бöж йöтким кык смена. Берегсянь горöдасны, «Первая 
смена на берег! Вторая – в воду! Ёна и кöдзыд тувсов ваыд, кöтасян, гöгöр 
йизян. Кöть и гырысь бипуръяс ломтысьöны, и спирт сетыштлöны, но сöмын 
муртса сылыштан, а он косьмы. Лы-сьöмтö казармаад пöрччысьтöдз йöктöмöн 
шонтам, пыркöдчам, пöрччысям, да сюрö кö сёр ли, тув ли, öшлысям.

Первой бона кузяыд вуджны вöлi полам, да Алипей нима зон горöдас: 
«Эн ваас видзöд! Ме вылö видзöд! Лöсьыда багыртö кут пу шöрöдыс!»

Коркö зэв лёкинö веськалiм да бригадирнымлы весиг жальöсь лоим, 
миянлы шöпнитiс: «Сэтчö эн лэччöй, гусьöникöн гортанныд мунöй да 
некытчö эн петöй, мед некод оз аддзыв!» Ми сiдзи и вöчим. Казялiм, а öти 
зон кывлöма да миян бöрын тшöтш кыньксьöдöма. Тайö вöлi удж вылысь 
медводдза и медбöръя пышйылöм». Колхозсьыд бурöн он вöлi мын. Паспор-
тъяс эз вöвны, вöлiны сöмын временнöй удостоверениеяс.

Нэмсö сэсся уджавлi видз-му овмöсъясын. Эм ленинскöй юбилейнöй да 
мукöд медальяс. Частö корлывлiсны юрсиктö передöвикъяслöн сöвещаниеяс 
вылö. Ме уджвывса ветеран да тылса уджалысь.

И.И. Уляшева

УЛЯШЕВА ПАРАСКОВЬЯ МИТРОФАНОВНА

«С 1941 г., колхозница. С 1944 года работала конюхом. К порученной 
работе относилась добросовестно. От колхозников требовала бережного 
отношения к лошадям. 350–470 трудодней в год».1

УЛЯШЕВА ПЕЛАГЕЯ ЕГОРОВНА

Уляшева Пелагея Егоровна – Трипан Вась Ёгорлöн (кодöс вöльдінсаяс 
шуöны, мый сійö Тима Веньлöн Трипан Васьыс и эм) ныв. Ёгорлöн вöлі 
зэв уна ныв-пи, куим пи воюйтіс фашистъяскöд, нывъясыс разалісны 
Выльгортö, Вöльдінö, Бадьёльйылö.

Война чöжыс дай война бöрас на Пелагея Егоровна пусис. Гашкö, кодкö 
думайтö, сьöкыд пö тай удж! Но аньяс шуöны, Паладьыд пö век кутшöмкö 
да сёян кужис пуны. Кулöм вöв, чань, кукань, мöс – быдсямаыс на öд лолы-
вліс, яй дорö турун вужъяс ли, коръяс ли пуктыштас, коркö картупельтор, 

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар. С. 26.

коркö гырыся изöм нуртор. Корсюрö 
чери кыйысь бригада гырысьяссö 
сельпоö сдайтліс, а поснияссö 
öтувъя пöртйö. А вот кор яй ни чери 
абу, сэки и лоö вöлi китруйтны-муд-
руйтны, думайтны, мыйöн йöзöс 
вердны. Чай пиад век жö вöлі öмидз, 
сэтöр, пув коръяс, уразнöй турун. 
Збыльнöй чай, дерт, эз аддзывлыны.

Илля Öкуль да Иван Таюк 
висьтасьлісны, мый мышканыс 
нопъялöмöн и челядьнысö на 
лэччöдлісны видз вылö, мед ас-
сьыныс шыд пайнысö накöд юкны. 
Гырысьыд терпитас, а челядьыдлы 
тшыгтö пыкны сьöкыд, ас серти 
шуа.

Паладьлöн аслас нёль тшыг 
челядь гортас, Виталей пиыс куліс, 
верöс война вылын уси. Война 

бöрын петіс верöс сайö мöдысь, Егор Степанович Уляшев сайö. Сысянь 
чужтіс ныла-пиаöс. Егор Степанович вöлі зэв бур кузнечöн.

Кокни удж кö вöлі, медальыд Георгиевналы эз шед. Вогöгöрся уджсьыс 
300–390 трудодень жö вöвлывлöма.

П.А. Уляшева

ЧИСТАЛЁВА МУЗА ВЕНИАМИНОВНА
Чисталёва Муза Вениаминовна велöдiс Вöльдiн школаын кызь во – 

1944 восянь 1964 воöдз. Велöдiс коми кыв да литература. 1947–1950 да 
1955 воясö вöлi школаса директорöн.

Муза Вениаминовнаöс индiсны уджавны Вöльдiнö Коми 
Государственнöй Учительскöй институт помалöм да Помöсдiн шöр шко-
лаын во велöдöм бöрын. Воис татчö том нылöн на, и танi, Вöльдiн школаын 
уджалiгöн, быдмис йöзöн пыдди пуктана велöдысьöдз, танi пансис коллега-
учительяскöд нэм кежлö ёртасьöм.

Буретш вöлiны война бöрся вояс, сэсся овмöс да олöм кыпöдан кад. 
Йöзыс, колхозникъяс, олiсны сьöкыда. Прамöй сёян ни паськöм эз вöв. Че-
лядь верстяммылiсны водз, вöлiны, öнiя серти кö, серьёзнöйджыкöсь, ёна 

Уляшева Пелагея Егоровна

отсасисны гырысьяслы, вöчлiсны 
накöд тшöтш быдсяма уджсö.

Сиктыс кажитчис локтöм учи-
тельницалы зумышöн: туйыс зэв 
няйт, керкаясыс стыннас сулалöны 
миртуйланьыс, оланiн да школа 
кöдзыд, быд вежон вöлi ветлывлö 
подöн Помöсдiнö висьысь мам до-
рас. «Шуисны кö сэки, мый ков-
мас Вöльдiнын овны кызь во, эг 
эськö выдержит», – казьтывлö 
бöрыннас Муза Вениаминовна. Но 
сьöкыдлунъяс и водзын вöвлiсны, 
ковмас кö венас и öнi. «Олöмыс 
ачыс оз бурмы ыджыд кöсйöмтöг, 
вын пуктытöг да уджтöг», – татшöм 
туйвизь сэки пасйис аслыс учи-
тельница, таö жö и велöдiс ассьыс 
быдтасъяссö.

Недыр мысти индiсны шко-
ласа директорöн. «Верма-ö вöчны 
татшöм кывкутана уджсö? Татшöм-ö 
должен лоны директорыс?» – ас дум-
нас майшасьлiс том велöдысь. Колö 
вöлi школаын нуöдавны ремонт. 

Киссьöмаöсь пачьяс, организуйтны пес вайöдöм, веськöдлыны велöдчан 
уджöн, нуöдны общественнöй удж, собраниеяс, дасьтысьны аслад урокъяс 
кежлö вой шöрöдз – прöст кад эз вöвлы.

Тулысын школалы велöдысьяс велöдчысьяскöд асьныс заптывлiс-
ны вöрын пес. Пессö пилитлiсны пöперечнöй пилаöн, поткöдлывлiсны 
да тэчлiсны чипöсö, а арнас вайлiсны школа дорö. Челядь, 5–7-öд класса 
велöдчысьяс, уджалiсны зэв сьöлöмсяньыс, öта-мöдсö ышöдöмöн. Сэс-
ся пöртйöн пулiсны аслыныс сёян да нуръясьлiсны бипур дорын. Муза 
Вениаминовналöн вöлi аскöдыс фотоаппарат, да весиг снимайтчылiсны. 
Пес вылö керъяс пурйöн вöлi кылöдлöны и Эжва да Вöль кузя. Вундалöны 
да поткöдлöны веськыда ва дорас и вöлöн катлöны школа дорö. Тадзи ас 
заптöм пескöн и вöлi тöвйöны.

Быд тулыс школьникъяс вöлi нуöдöны ленинскöй субботник – 
уберитöны школа гöгöр. Сэки жö садитлiсны школа йöрö пуяс. Со öнi найö 
гырысьöсь нин. Ачыс Вöльдiн школа зэв лöсьыдiнын – вылi кыпыд мес-
таын, ылысянь тыдалö.

Чисталёва Муза Вениаминовна.

Школаыс вöлi кöдзыд, пачьяс важöсь, колö вöлi тэчны выльысь. Дась 
кирпичыд эз вöв и кирпичьяссö вöчалiсны асьныс вöльдiнсаяс, сэсся 
öжигайтлiсны да тэчисны школа пачьяс. Гожöмбыд директоралiгас Муза 
Вениаминовна вöлi сэнi и олö, каникул дырйи нуöдö ремонт. А кыдз волiс 
ар, школьникъяс петавлiсны идравны картупель да мукöд град выв пуктас. 
Мукöддырйиыс усьö нин лым, а век на уберитöны капуста, ёна и кынмы-
влiсны омöлик паськöмнад. Ветлывлöны вöлi отсасьны Кузьмылькйöдз 
«Авангард» колхозлы картупель босьтны, частö шойччан лунъяссö.

Вöльдiн школа вöлi ыджыд, танi велöдчылiсны Пузлаысь, Бадьёльйы-
лысь, Кузьмылькйысь, Öнись Иванысь, Вежаюысь, Вöрчерйысь и Югыдты-
дорысь воöм челядь. Унаöн на пиысь олiсны интернатын. Гортсяньыд бокын 
челядьлы вöлi сьöкыд – асьныс пач ломтывлiсны и пусисны. Муза Вениа-
миновна вöлi ветлывлö интернатö – видлыны кыдз-мый олöны, сöвет сетны, 
мый колö вöчны, коркö и бурöдыштны челядьöс, сьöлöм сетыштны, мед оз 
гажтöмтчыны.

Сьöкыд олöм вöсна кодсюрö вöлi дугöдчöны велöдчöмысь, медсясö 
ылын олысьяс. Ёна и ковмылiс Агния Георгиевнакöд ветлывлыны урокъяс 
бöрын подöн Бадьёльйылö, Кузьмылькйö да мукöд грездъясö велöдчысьяс 
ордö гортаныс, челядькöд да бать-мамкöд сёрнитны, собраниеяс нуöдны, 
мед челядь эз эновтны школасö – öд велöдчöмыд ковмас на. Школадыр-
ся кадыд медся на гажа. Велöдчысьяс олiсны ёртасьöмöн: ветлывлiсны 
пионерскöй походъясö, гажöдчисны бипур дорын, Выль во дырйи школаын 
овлывлiс зэв гажа «ёлка», челядь гажöдчывлiсны ас вöчöм карнавальнöй 
костюмъясöн. Школаын вöлiны и кружокъяс, видзöдлiсны диафильм, вöлi 
весиг кукольнöй театр.1

Муза Вениаминовна Чисталёва велöдiс коми кыв да литература. 
Велöдан методическöй книгаяс пöшти эз вöвны и, кыдзи бурджыка школаын 
велöдны коми кыв, ковмылiс туявны велöдысьлы аслыс. Муза Вениаминов-
на пасъявлiс, кутшöмджык öшибкаяс вöчлывлöны школьникъяс, мыйджык 
оз сетчы налы. Велöдан нагрузкаыс вöлi ыджыд, уна урок, и урокъяс кежлö 
дасьтысьны пыр ковмылiс сёр рытöдз.

Муза Вениаминовна ёна радейтлiс вöр-ва и старайтчис, медым 
и сылöн велöдчысьяс эз кольны кöдзыдöсь вöр-ва мичлун дорас. Гашкö, 
кодкö тöдас ассьыс сочинениесö, кодöс гижлöма коркö коми кыв урок 
вылын, шусьö «Кыпыд асыв»: «Кодi кöсйö аддзывны мича кыпыд асыв, 
мед волö Вöль ю вомö страдуйтны петтöдз. Пожöма керöс йывсянь на 
тiян син водзö петкöдчасны веж рöмъяса видзьяс. Тасянь жö тыдовтчас 
ю… А кутшöм чöскыд сынöдыс! Дзоридзалан турунлöн веж кöр, яръюгыд 

1 Кружокъяс да сэтшöм сяма внешкольнöй удж война кадö, дерт, джöмдывлiс. 
Колисны сöмын спорт секцияяс, сы вöсна мый быд прöст здукö велöдчысьясöс 
петкöдлiсны колхозлы отсöг вылö. – ред.

шондi югöркöд сорласьöм лысва ру, ягысь лэччöм уль сир дук – ставыс 
öвтыштö ныр-вомад öттшöтш. Лöсьыд да кыпыд татшöм асылö лолöн 
öтувтчыны ывлавывкöд».

Öнi, кыдзкö тайö абу моднö, а сэки учитель велöдiс челядьöс мечтайт-
ны, не овны сöмын öнiя лунöн, а аддзыны и водзöджык. «Мечтатöм мортыд 
пö бордтöм лэбач кодь», – пасйыштöма аслыс блокнотас Муза Вениаминов-
на. Школаын челядь велöдчисны овны странаса тöждъясöн да могъясöн. 
Кутшöма ставöн радлiсны, кор космосö лэбзис Ю. Гагарин – миян странаса 
морт, гижлiсны та йылысь сочинениеяс.

Учительыд сиктад сэки вöлi зэв вылö пыдди пуктана мортöн. Нуöдлывлiс 
ыджыд общественнöй удж, сиктса йöз пöвстын агитация, медым ас кадö 
мунiс сиктса уджыс, идравсис урожай, дасьтысьлiсны бöрйысьöмъяс кежлö, 
нуöдлiсны собраниеяс. Вöльдiнсаяс, весиг олöма йöз, сöветуйтчылiсны 
Муза Вениаминовнакöд. Век налöн сюрлiс общöй сёрни, сы вöсна, гашкö, 
мый ачыс шыöдчывлiс, эз вöв кыпöдчысь: прöстöй йöзыдкöд пö мен кок-
ниджык.

М.В. Чисталёва нуöдiс 3–7 класса велöдчысьяскöд литературнöй 
кружок, кöнi вöлi пыдысяньджык тöдмасьöны чужан мулöн историяöн, 
йöзкостса творчествоöн, гражданскöй война кадся вöвлöмторъясöн, гижысь-
яс творчествоöн, гижалöны кывбуръяс, велöдчöны выразительнöя лыддьысь-
ны. Лэдзлöмаöсь «Миян Эжва» журнал да литературнöй газет. Нуöдлöмаöсь 
литературнöй рытъяс, вöчлöмаöсь выставкаяс, видзöдалöмаöсь художникъ-
яслысь серпасъяс.

Блокнот листö пасйöма 1952 вося ноябрь 6 лунö: «Лэдзим стеннöй 
газет. Лениан да Иван ёна старайтчисны. Думайтiм, кыдзи встрети-
тасны газетнымöс. Мöд луннас Вадим да Шахов эз шумитны, буракö, га-
зетад вöлöм ставсö правильнö гижсьöма. Собрание прöйдитiс бура жö. 
Тыдалö, мый быдöнлöн эм кöсйöм мöд четвертяс велöдчыны бурджыка. 
Ленианлы тöрыт петкöдлi ассьым газетöс, кöнi рисуйтöма радиоприём-
ник да инструкциясö. Сiйö заинтересуйтчис. Юасьö менсьым. Сöветуйтi 
шыöдчывлыны физикъяс дорö да Валерьян Павлович дорö. Да, ёна на колö 
уджавны тiянкöд, менам дона челядь. Колö и радейтны тiянöс».

Школьнöй тетрадьö учительница пасйöма сэкся велöдчысьяс йывсьыс: 
«Евлоглöн колис батьтöг вит пи. Котралöны лымъя дырйиыс нин школаö 
кöмтöг, паськöм омöлик. Капустаа шыд сёйöны турнепсöн. Унаысь лоö 
вöлi ветлыны велöдчысьяс дорö, мед, эськö, эз шыбитны велöдчöм. Гашкö и, 
кодлыкö отсöг колö. Уналысь öд мамъяснысö вöлi тöвбыд кежлö ыстасны 
кер лэдзны, тулысбыд сплавуйтны. Зiль, уджач пиянöс быдтiс Анна Дмит-
риевна, ставныс кок йылö сувтiсны, выль керкаяс стрöитiсны. Некор вöлi 
прöстö балуйтны».

«Маша Уляшева. 4 чоя-вока. Мам сьöкыда висьмис, ковмис сiйöс ста-
райтны и чой-воксö быдтыны. Томсянь лоис петны асшöр олöм вылö дай 
ещö на общественнöй удж вöчис, сцена вылын радейтiс выступайтны, зэв 
мича гöлöсöн сьылiс. Ягкöджын перепись нуöдiгöн сотчан керкаö кагаöс 
спаситны пырис. Öдва удитiс петкöдны, ачыс и кагаыд сотчалöмаöсь. 
Вот татшöм йöз йывсьыс позьö гижны дзонь поэмаяс».

Вöльдiнын олiгöн Муза Вениаминовнакöд тшöтш уджалiсны школаын 
сылöн бур ёртъясыс-учительницаяс, медпервой – Агния Георгиевна Уляше-
ва – математика, естествознание да черчение велöдысь да Александра Бори-
совна Сиськова – роч кыв велöдысь.

А.Б. Сиськовакöд (Тюсинакöд) бöрыннас дыр письмöасисны. 
Письмöясас сiйö зэв сьöлöмсяньыс казьтывлö ассьыныс томдырся 
Вöльдiнын олан да уджалан кадсö.

Агния Георгиевнакöд пыр вöлiны öтлаынöсь, юксисны öта-мöдныскöд 
и сьöкыдлуннас, и радлуннас, и школа йылысь тöждъяснас.

Тайö вöлiны став сьöкыдлунсö венны вермысь, бур сьöлöма, югыд 
мöвпъяса йöз. И öнi на Вöльдiнсаяс да вöвлöм велöдчысьяс бурöн 
казьтывлöны найöс да Вöльдiн школаын велöдчан вояссö.

1959 воын да 1974 воын мамöс наградитiсны Коми АССР-лöн Верховнöй 
Сöветса Президиумлöн Почётнöй грамотаясöн. 1975 воын сетöма Коми 
АССР-са Заслуженнöй учительлысь ним.

Вöльдiнын велöдöм бöрын 1964–1981 воясö велöдiс Помöсдiн шко-
лаын. Ставсö велöдiс 38 во.

И.Г. Чисталёва.

ШАХОВА КЛАВДИЯ ИОСИФОВНА

Öсип Клавдия йылысь ичöтика висьталыштiс выльгортса ань, 
Клавдиялöн пöчöн шуысьыс, Ёгор Анна. Клавдия Иосифовна чужис-бы-
дмис вöльдiнса зэв ыджыд крестьянскöй семьяын. Шогыс и гажыс сюрлiс 
бать-мам ордас олiгöн. Казьтывлöма, кыдз сы дорö корасьны волöма рыжöй 
тошка Рöдь Öндрей Öлексан. Зэв ёна пö мустöмтi рыжöйястö, эг кöсйы сы 
сайö петны, дзебсьывлi весиг, но бать-мамлы паныд мунны эг лысьт.

А Лидия Александровна, кевйыс, висьтавлывлiс: «Миян верöсъясным – 
рöднöй вокъяс, Клавдикöд öти посводз помын олiм 46 во. Некор кыв паныд 
эг шулöй öта-мöдлы, уджалiм синмысь би петмöн, мый вермим, век отса-
сим öта-мöдлы. Пывсим öти пывсянын, öтлаын юлывлiм самöвара тшай, 
öтлаын шогсим усьöм верöсъяс да рöдвуж понда, öтлаын сьывлывлiм…»

Верöс усьöм бöрас Клавди-
лы ковмис быдтыны куим пиöс: 
Степанöс, Павелöс, Ёгорöс, кодъяс 
война дырйиыд öдйö верстяммисны 
да мамыскöд тшöтш кутiсны уджав-
ны «Вöр фронт» колхозын. Ачыс 
Клавдия быд во шöркодя вöчлiс 300–
390 трудодень. 1960-öд воясын том 
йöзлы сиктысь мунны лоис кокнид-
жык, пыртiсны паспортъяс, пиян ра-
залiсны: öти веськалiс Мурманскö, 
мöд – Ярашъюö, коймöд – Ягкöджö.

Ёгор Ягкöджын гöтрасис вы-
льгортса ныв вылö, овмöдчывлiсны 
гöтыр дорас, лэптiсны керка сруб, но 
помöдз стрöитчöм эз ло: кöзяиныс 
трагическöя кувсис. Овмöн выя 
стрöйбасö вайöдiс гöтырыс нин, кодi 
и видзис инькасö кувтöдзыс. Олiсны 
шаня, бура, отсасисны öта-мöдлы.

Син водзö волö Клавдия Ио-
сифовна. Корсюрö праздникъясö 

скöрöдумса нывъяскöд-аньяскöд волывлi сы ордö. Чöсмасьлiм чöскыд сёян-
юаннас, пирöг-шаньганас. Паметьö кольöма сöмын сылöн шаньлуныс, лыш-
кыдлуныс, небыдлуныс, сибыдлуныс да бур йöзöс пыдди пуктöмыс. Сы 
кодь жö, Ен сыкöд, и Анна пöчöн шуысьыс.

П.А. Уляшева

ШАХОВА ЛИДИЯ АЛЕКСАНДРОВНА

Менам мам Лидия Александровна Шахова чужлiс 1910 воын апрель 
5-öд лунö. Овлiс революция, гражданскöй война, колхозъяс котыртан, 
Великöй Отечественнöй война кадъясö. Сiйö зэв бура помнитiс да вись-
тавлiс, кыдзи Вöльдiнö пырис еджыдъяслöн котыр: «Вöлi тулыс. Квайт 
вöлöн лöсьöдчим петкöдлыны муяс вылö куйöд (овлiм уна скöтöн). Мам 
пöжасис. Видзчысьтöг перевозсянь кылiс лыйсьöм. Ставным пырим гöбöч 
гуö, ме да Лариса чой медпыдiас (меным вöлi öкмыс, Ларисалы квайт арöс). 
Ыджыдджык Анна да Öдя чойяс котöрöн кайисны Бадьёльйылö. Ме гор-
за: «Мам, пыр тшöтш гöбöчас, а то тэнö виасны». А мам и шуö: менö пö 
матушка пачыс видзас, пачö сотчыны няньсö ог коль. Регыд мысти миянö 

Шахова Клавдия Иосифовна

пырисны еджыдъяс, горзiсны-юа-
сисны, эмöсь-ö гöрдъяс, гольскис-
ны винтовкаяснаныс джоджö. Но 
миянöс эз вöрзьöдны, сöмын став 
няньнымöс босьтiсны (сёйнытö 
öд налы мыйкö колiс) да нуисны 
кык вöлöс. Сiйö жö луннас лыйлiс-
ны большевикöс, сиктсаяс шулiс-
ны Жандарöн» (Петроградын 
служитлöма жандармöн, а локтöма 
да Вöльдiнын лöсьöдöма большеви-
къяслысь котыр). Кодi вöлi Жанда-
рыс, ог тöд. Мам, кöнкö, тöдiс, а ме 
томдырйиыд эг гöгöрво юавны.1

Колхозъяс котыртчигöн мамъ-
яслысь нуöмаöсь öтувъя скöт картаö 
кык мöскöс, öтиöс кольöмаöсь. Мам 
олiс мöскöн менам педучилищеын 
велöдчöм помавтöдз, кöть Лиза да 
Саня чойяс видзлiсны мöстö да, 

мамöс эськö и вердiсны жö йöвнад, но война пыр мунöм йöзыд полiсны 
кольны вердысьтöгыд, кодi сьöкыд кадö эз сет тшыглы кувны.

Менам медбöръя курсын велöдчигöн мамукöй иналiс мöссö 
начкысянiнö Зинавиддзö да ньöбис меным тöвся пальто да сапöг, 
кык костюм да платтьö дöра (платтьöсö ачыс и вурис). Меным колö 
велöдчыны, а шогмана паськöм абу. Сылöн вöлi 28 шайт пенсия да ме-
нам 12 шайт стипендия. Та вылын и олiм: ме велöдчи карын, а мам олiс 
сиктын. Меным ыстывлiс став пенсиясö, асьсö некор эз эновтлыны Лиза 
да Саня нывъясыс.

Мамлысь верöссö, Николай Андреевич Шаховöс, война вылö 
босьтöмаöсь 1942-öд воын, а 1943-öдын воöма юöртöг вошöм йылысь гижöд. 
Ме аддзылi тайö руд бумагасö, кодi век олiс енув пельöсын, но кытчöкö во-
шис. Кытчö усис мамлöн верöсыс, öнöдз на туйпомыс абу тöдса.

Мам колис вит челядьöн, медыджыдыслы, Лизалы, вöлi дас öти арöс, 
Санялы дас, Ливерийлы сизим, Норалы квайт, а меддзолялы, Колялы, кык.

Висьтавлiс: ытшкам пö гожöмнас, мунам кузьысь-кузь покосöн, 
помöдзыс воам, уськöдчам му вылас да горзам-бöрдам. Войнаöдз пö и лэч-
тасьны эг кужлöй, лэчтасьлiсны айловъяс, а сы костi ми шойччим. Шондi 

1 Уляшев Михаил Васильевич (Вась Микайлö, сиктса ног – Жандар Миш) – 
Вöльдiнын медводдза комбед котыртысь, 1918–19 воясö Помöсдiнын волисполкомса 
председатель.

Шахова Лидия Александровна

пыртöдз видз вылын, гортын вит тшыг челядь, войнас гусьöн кайлам ыб 
вылö, гурйыштам бадьяс гöгöр да турунсö лэччöдлам нöбйöн. Лизалы да 
Санялы сюрлiс медся уна, налöн асланыс вöлiны турун лэччöдлан ичöтик 
гезъяс. Мам кöрталас, а найö нуöны.

Война помланьыс мамöс индöмаöсь пöжавны нянь. Шуасны, веж 
петкöдлан удж. Да, эм мыйысь петны вежыдлы: катлан ва, ачыд пилитан, 
поткöдлан да пыртлан пес, вöдитчан ветымын килограмма мешöкъясöн, 
пöжасян, босьтан колхозысь вöв, нуан лавкаö. Öти тупöсь некор гортас эз 
вайлы, эз гусявлы. Тайö сьöкыд уджсьыс мам век висис вöркъяснас. Водз 
и кувсис. Ме нин ордйöдi мамöс арлыднам.

Война кадö йöз мунiсны уна сьöкыд пыр. Ёнмисны и нинöмысь нин 
сэсся эз повны. Век шулiсны, мед пö сöмын война сэсся оз ло-а.

Помнита налысь гажöдчöмнысö. Мамö пöжасяс, пузьöдас самöвар, 
восьтас дзиръя öшинь да горзас-корас суседъясöс. Локтасны Öдя вежань, 
Педöсь, Каретин, Елена, Клавдия ичинь. Ставныслöн верöсъясыс усисны 
война вылын. Юасны самöварысь став чайсö да босьтчасны сьывны. Бось-
тасны помасьлытöм «Кöза оз мун тусьла», сувтасны кытшö, кинас-кок-
нас клопöдöмöн сьылöны, сералöны, шмонитöны. Öтлаын гора бöрдöм эг 
кывлы. Кыдзи шулiс мам, сиктнас пö бöрдiм куимысь – война пуксигöн, 
помасигöн да Сталинлöн кулöм бöрын.

Мамлöн кулöм бöрын колис уна во. Ме ачым нин пöрысьми. Сiйöс 
казьтышттöг оз кольлы лун. Унаысь шула Ен водзын: «Прöстит, мамукöй!». 
Ми öд чайтам, мый мамъяс – нэм кежлö, найö оз кувны, кыдзи нö натöг? 
А найö абуöсь. Кыдзи шулiс мам, челядьыдлöн пö сьöлöмыс кöртын, 
а мамыдлöн – пöртйын (век пуö да доймö). Вöлiм веськодьöсь, нинöм эг 
юасьлöй, а öнi сёр нин.

А.С. Чисталёва.

Öтчыд ыджыд мамö котöрöн-сорöн пырис миянö да шуö: «Игнасьöй! 
Öндрей Миш вöтчö ме бöрся. – Муса баба, пö, муса баба! Тэнад лöкань та-
зйыд весиг муса». Сэсся и висьталіс, мый Мишыскöд кикутлöмаöсь пöшти 
нэм джын сайын, а сэсся сійö и пышйöма Помöсдінö Писар Аннаясö слуга-
авны. Тöдтöмджыкъясыд юасьöны вöлі, коді пö сэтшöм кузь кöсаа мича 
нылыс.

Сэсся корасьны воис ас сиктса муса зон, Шаков Öндрей Миколай, и ме 
сöгласитчи, а Поликсения Васильевна, дзоля на вöлі да, бöрдны кутіс, оз 
сет. Миколай зепсьыс перйис 5 ур да сетіс кагуклы, сійö и «вузаліс» менö. 
Пируйтім Вöльдінын да зэв шудаа олім. Ыджыд батьныд кер дорын уд-
жаліс, Миш да Миколай вокъяс тысячникъясöн вöлісны. Кайла сы дорö да 
тöчила гырся сьöд нянь тупöсьяс гортö лэччöда». Коркö кык ыджыдджык 

нылыслы мича юбкаяс да чышъянъяс батьыс вайöма да пудъялöма, мед 
чойяс оз вензьыны.

Сэсся ыджыд мам сельпоö да вöрö катöдны пöжасьны кутöма. 
Гырысьöсь пö шомöсъясыс!

Друг война. Босьтісны Миколайöс ыджыд тыш вылö, а муннысö га-
чыс абу. Лизаöс котöрöн ыстас Писар Анна ордö гачла, «ыджыд мамыс»1 
сетас кык галипе. Öтарö-мöдарö котралöмсьыс кокъясыс пыкталöмаöсь, но 
гöгиньыс пывсьöдöма, да Лизук вермöма батьсö колльöдны.

Лидияа-Миколайлöн кык тыл пыкысь ныв: дас кык арöса Лиза, дас 
арöса Саня да куим война кага: кöкъямыса Ливерий, квайта Нора, нёль 
арöса Коля.

«Зэв ёна миянлы отсасис Иван Йöвдöким дядьным: видз вылö катöдас, 
ми первой джыджъяс кыялам, роктор пуыштам, öмидз вотыштам. Силосö 
нöбйöн рос кыскалыштам.

1946-öд во. Терень Сергей вöлöн кытчöкö мунö. Забор дорын ме кузь 
кöсаа, косясьлöм платтьöа. «Тайö меным лоö!» – шуö Сергей. Корасьны 
локтіс вöлöн öтнас, вайис 30 метра кыкпöлöс тöвар. Гортсьыс лэччöдöма 
самöвар. Мамö сетіс «Иверская Богородица» öбраз. Няньным вунöма, да 
бöр на косавлісны. Пырим мамлöн чужан гортö, воисны Степан Терень да 
Педот Вера. Ме кори пызан сайö: «Локтöй, инька-айка, чай юамöй!» Ёна 
эз кажитчы иньканад шуöмыд, но ме век сідз шуи, а Сергейкöд олім дай 
нэм помöдз олам», – ас йывсьыс висьтавлiс мамö <Елизавета Николаевна – 
сост.>.

Саня ичинь босьтöма мамöс ас дорас пöжасьны, сэсся век куим мама-
ныла пöжасисны. Кымын чужысь-кулысьлы, армияö мунысьлы нуліс ас-
сьыс пирöг-шаньгаяссö ыджыд мам, кымын во чöсмöдліс чöскыд булкияс-
нас велöдчысьясöс. Велöдіс пöжасьны миянöс: Ида уна во пöжасис, ыджыд 
мамöн шуысь Димаыс сиктын пекарня восьтіс да 5 сикт-грездö няньсö нуöны.

Ыджыд мам зэв мичаа кысис: сера кепысь-носки, джодж дöра. Кысян 
сямыс вуджöма Нина, Вера, Маша ыджыд мамöн шуысьясыслы да Настя 
пöрысь ыджыд мамöн шуысьыслы.

Мам да Саня ичинь мамныс кодь жö уджачöсь вöліны. Мамö Дзольöй 
Öнöськöд пöрöдöмöн, поткöдлöмöн, тэчöмöн куим сажень пес луннас 
вöчлывлöмаöсь. Дзонь машина пызь ваясны да Öлексей Марпа мыччалö 
мешöкъяссö, а мам да Саня ичинь пыртлöны. Тэ пö, Лиза, ён, но водз кок 
йывсьыд усян, шулывлöма Анисья Афанасьевна, зэв шань ань, соседка,  
уджъёрт.

Ми дас кык чоя-вока, 8 чой да 4 вок. Нёльнан вокным армияын слу-
житісны. Ёна ми радейтім ыджыд мамöс и мам-батьöс. Мам лунтыр кежлö 

1 Писар Анна ордас Öлексан Лидияыс кага видзöма да, Иван Öлексан челядьыс 
шуöмаöсь Писар Аннасö ыджыд мамöн. – сост.

мунліс удж вылö, Иванналы куим тöлысь, Маша вомысь вомö шоныд йöвнас 
вердö кагуксö. Ыджыд мамлöн «За доблестный труд в Великой Отечествен-
ной войне 1941–1945 г.г.» медаль, мамлöн юбилейнöй ленинскöй да «Мать-
героиня» медаль.

А.С. Уляшева

ШАХОВА МАРИЯ АЛЕКСАНДРОВНА

«С 1941 г. колхозница. С 1942 года работала телятницей. Добивалась 
сохранения поголовья телят и роста их среднесуточного привеса. 340–
430 трудодней в год».1

(Вклейка: фотографии награждённых медалью «За доблестный труд 
в Великой Отечественной войне 1941–1945 гг»)

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар,2015. С. 27.

МЕДАЛЬЯС, ТЫДАЛÖ, 
ЭЗ СТАВНЫСЛЫ ТЫРМЫНЫ

БАРАНОВА ЕВДОКИЯ ТИМОФЕЕВНА

«Вöлi сёр ар. Лун-мöд нин 
зэрис-слöтитiс, швачкис войтöв. 
Татшöмнад бур кöзяин понсö гортысь 
оз вöтлы, а Евдокиялы колiс гöрны. 
Ловзяс-ö тракторыс, мыйкö бöръя 
кадас кутiс «ышнясьны»? «Нинöм, 
вежон помöдзыс гöрсяс, – бурöдiс 
асьсö Öдя. – Зэрыс падмöдiс, эськö 
эштiс нин. Кузьмылькйын майбыр 
вöлi шондiа лунъяснас». Петкöдiс 
«НАТИ»-сö гаражысь. Сiйö воöдчис 
му вылöдз лёкысь эргöмöн. Оз жö öд 
му вылас киссьы. Эштöдны колö да 
лолыштны. Кык вежон нин прамöя 
узьтöм ни шойччытöм, дзикöдз 
эбöстöммис омöлика нуръясьöмнад. 
Пуöм картупельсьыд да сёркнисьыд 
нö кутшöм вын? Трактор, шензьы 
кöть эн, вöчалiс кытш бöрся кытш. 

Евдокия весиг эз кыв зэрсö ни слöтсö. Но радлуныс öдйö бергöдчис мöдарö. 
Кöрт вöлыс му шöрын лёкысь кызöктiс да дудiс. Горзы кöть бöрд. Отсалысь 
некод эз вöв, Вöльдiнын гöрис öтнас. Туктöм кокъяснас лэччис трактор вы-
лысь. Видзöдлiс, мыйла сувтiс тракторыс. Перйис жугалöм часьтсö да сюйис 
нопйö. И петiс Помöсдiнö подöн, зэрсьыс и синвасьыс чужöмсö чышкалiгмоз.

«17 арöса на и вöлi, – казьтывлiс Евдокия Тимофеевна Баранова. – 
Трактористалi сьöкыд война кадö. Мужичöйяс вöлiны фронт вылынöсь. Эз 
юасьны, кöсъян да верман ли он. Бур, мый сьöкыд уджад ыджыд семьяын 
велавлi ичöтсянь. Бать вöлi висьлöс да отсасьысь пыдди новлöдлiс менö 
вöрö пес вöчны и му вылын уджавны. Со и велалi «кöрт вöв» дорад öдйö. 
Уджалi первой кöлесаа «ДТ», сэсся «НАТИ» вылын. Техникаысь кындзи 
колiс тöдны, кор гöрны, кöдзны да босьтны быдмöмсö. Сизим воöн велалi 
быдторйö. Быдтылiм нянь, сю, ид, картупель, сёркни. Ёнакодь тшыгъявлi 
да кынмавлi. Кöдзыд дырйи гöригöн кияс сибдывлiсны кöрт бердö. Восьса 
кабинаад эз позь дзебсьыны ни тöлысь, ни зэрысь. Дзик нин кö кынмыны 
кутан, му вылö öзтан соляркаа ветьöк, сы весьтын и шонтан киястö».

Баранова Евдокия Тимофеевна.

Е.Т. Баранова Помöсдiн кустын вöлi медводдза нывбаба-трактористъяс 
лыдын. Нимавлiс бур уджöн. Сёрöнджык вуджис Помоздинскöй леспромхозö 
да дас куим во увйысис. Ветлöдлiс Ягкöджöдз кызвынсö подöн, а бöрсö ва 
кöлуйнад локтiгöн кынмавлiс вель ёна. Тадзи ветлöдлiс во кык. Сёрöнджык 
вичмис Ягкöджысь оланiн. Сэнi и аддзис верöспусö, кодкöд бöрынджык 
мунiс овны Нювчимö. Чер дорö велалöм морт сэнi уджалiс вöр дорын жö. 
Пенсия вылас петтöдз, дас во чöж.

«Но бöр кыскис чужан сиктö. Кытчö нö эновта мича Вöльдiнöс, татчöс 
шань йöзсö? Челядь быдмисны, бордъясисны да разöдчисны. Нылöй олö 
Визинын, пиöй Воркутаын. Волывлöны, оз вунöдны менö, отсасьöны. 
Пыравлöны и суседъяс», – висьтасис Евдокия Тимофеевна. Сiйö 83 арöса, но 
та мындасö он сет, петкöдчö томджыкöн да збодерджыкöн. Мед сэтшöмöн 
и коляс водзö вылö».

Г. Нестерова. «Парма гор». 2007 во.

ВУРДОВА АЛЕКСАНДРА ГРИГОРЬЕВНА

Пепил Гриш Саш чужис-бы-
дмис да пенсия вылас петтöдз олiс 
Мозын дорса Глотово да Кучмозе-
рье сикт-грездын.

Бать-мамыслöн вöлi сизим че-
лядь, да чоя-вока Васюкыскöд и ко-
лисны сöмын, зятьсо рöдвужыслöн 
висьтъяс серти сöмын тöдö: «Немеч 
сёйис», – шулывлiс ыджыд мам, – 
первой мирöвöй война дырйи Грод-
но карын госпитальнас сотöмаöсь.

Кыдзи и уна ныв, Сашук 
дас нёль арöссяньыс кайис вöрö 
йöз вöлöн кыскасьны. Сэсся 
ачыс пöперечкаöн да лучковкаöн 
пöрöдчис. А 1937-öд воын пырис 
кадраö. Лэдзисны стрöитчан вöр. 
Лэптiсны баракъяс, пывсян, складъ-
яс, лавка да пекарня. Пилитiс тьöс-
плака, перйис нитш, нитшкасис.

Сэсся сизим во чöж век вöлi вöрын. Гортö волывлiс сöмын сэк, кор 
кодкö кайлывлiс сiйöс вежлыны. Аддзис сэнi ассьыс мусуксö, Карели-
яысь волöм «кулакöс». Частö ыджыд мамлы шулöмаöсь, öтка нывтö пö 

Вурдова Александра Григорьевна.



79

шпана сайö сетiн, а ыджыд мам вочавидзлöма: «Мед шпана кö, зато öти 
киыс – зöлöта, а мöдыс – серебра». Зэв ёна öта-мöдсö зятя-тьöщаа пыдди 
пуктывлöмаöсь. Но дженьыд шудныс вöлöма: гажа юрöн мастерыслы 
мыйкö шуöма ли, зульöбтöма ли, Човйö нуöмаöсь, абу тай видзöдлöмаöсь 
зарни кияс вылад. Сашукыслы сэсся висьталöмаöсь, зэв пö ёна висис да 
кувсис, буракö.

Кык во шогсис, а сэсся Слöбöдаса зон, Будрин Алексей Васильевич, 
кутöма корасьны, велöдчöм, юра, гажа, мичаа сьылö, йöзкöд кужö сёрнит-
ны. Ог тöд, ёна-ö Гриш Саш радейтiс, но жальыс петöма. Öтка мамлöн, 
Анна нылыс пу улö сюрöма-кулöма, Коля пиыс – вöйöма. Маша да Люба 
нывъясыс велöдчöны Усть-Вымскöй педтехникумын. Дуня верöс сайын. 
Öтнас Öлексей – семья вердысь. Дыр бöрын и сöглас сетiс.

1941-öд выль во пасйигöн öтлаасясны. Параöн и уджалiсны: лэдзис-
ны тöвнас вöр. Тулысбыд пуръясисны. А вот кывтны пурйöн верöсыс 
эз лэдз: Саш кага виччысис – кöть эськö сыöдз сизимысь нин кывтлiс 
Лешуконскöйöдз, весиг Мезень карöдз.

Августын Алексей Васильевичöс призывайтiсны, а март заводитчигöн 
юрсö нин пуктöма. Дзик öти письмö мамöлы ыстывлöма.

Нёль во на Гриш Саш уджалiс кадраын. Сiдз жö гортас пöшти эз волы. 
Нормаяс век тыртлiс. Сiдз нин этша сёянсьыс доппаёксö косьтышталiс, 
мед мамыслы да нылыслы ыстыштны. Войнаöдз кö зарплата да премия 
вылö гозъя 120 метра гöгöр тöвар ньöблöмаöсь-чукöртлöмаöсь, 1944 вонас 
мешкöвина юбкаöн пöрöдчыны нин ковмöма.

«Гöрд обозöн» кайысьяскöд менам, нёль арöсалöн, привет мамлы 
ыстыссьöма: «Вань дедö, висьтав мамöлы: сьылiöй орны кутiс, мед локтö!»

Олiм ыджыд мамкöд, кодöс Вась пиыслöн усьöм бöрын кокъясыс эз 
кутны новлöдлыны. Öти бур: миян картаын то чаньясöс, то ялавичьясöс 
видзисны. Матын сёдчыны-идрасьны.

1945-öд вося январын мам петiс кадраысь, воис бöр колхозö. Кутiс 
конюкавны, йöзкöд тшöтш гöрны лунъяснас, войяснас домасьны. Лун 
и вой йирöдчисны: сёяныс öд абу. Кык пöрйö уджалiс слöбöдаса школа 
стöрöжöн.

Сэсся видзис порсьясöс, чипанъясöс, вöлi тшöтш фермаас войся 
стöрöжöн. Удитлiс капуста лэдзны, керавны, вартны, тöлöдчыны, весит-
чыны, сельпоын капуста солавны, а кымын пароход баржа ректiс, кымын 
мешöк гöрб вылас кыскавлiс! Ныла-пиöс быдтiс.

1969-öд воын воис Вöльдiнö, ыджыд мамöн шуысьяссö быдтыны от-
салiс. Эм юбилейнöй медаль «За доблестный и долголетний труд» Ыджыд 
Вермöмлы 50 во тыригкежлö.

П.А. Уляшева

ИГНАТОВА АНАСТАСИЯ ДМИТРИЕВНА

Родилась Настя 13-го декабря 
1913 года. Учиться в школе не при-
шлось, зато жизненная школа была 
отличная. С 6–7 лет уже сидела за 
прялкой, няньчила брата Алексея. 
Затем села за ткацкий станок. Де-
тям вначале доверяли ткать грубое 
полотно. Помогала матери во время 
уборки урожая овощей и картофеля, 
жатвы хлебов и сенокоса. В 19 лет 
вступила в колхоз. Была очень ак-
тивной, инициативной. «Актив-
ность проявилась у нас от мамы 
нашей, Анастасии Дмитриевны», – 
вспоминает её дочь Светлана.

В колхозе «Вöр фронт» работа-
ла птичницей, телятницей, заведо-
вала и молочно-товарной фермой. 
Трудно было неграмотной женщине. 
Читать, писать, считать её научили 
дети.

Вышла замуж за Алексея Ни-
колаевича Игнатова, очень хозяйс-
твенного парня. Родилось шестеро 

детей, трое из которых умерли в годы войны.
Не сладко было Анастасии. Она была коммунистом, а коммунист дол-

жен быть всегда впереди, своим трудом показывая пример, как в это тяжё-
лое время надо работать. И Анастасия работала, и показывала пример для 
односельчан, чтобы не было задолженностей по налогам, поставкам и заго-
товкам, но чтобы и самим не умереть с голоду.

У Анастасии Дмитриевны в первые дни войны мобилизовали мужа 
с двумя его братьями, Иваном и Афанасием, и её брата Алексея. Облегчени-
ем было то, что у них не брали военного налога, и сильно выручала корова. 
До своего призыва в сентябре 1942 года помогал младший брат мужа, Миха-
ил, поддерживали и свёкор со свекровью, жившие под одной крышей.

Рано прикоснулась к крестьянскому труду самая старшая дочь, Светла-
на: «Отец сделал небольшую косу, и мама брала меня на сенокос. То хит-
ростью, то увещеваниями она уговаривала скосить до обеда «вот до той 
следующей кочки», – писала она нам в письме, – Дома был самовар, кипяток 

Игнатова Анастасия дмитриевна.



81

утром, в обед и вечером. Ни заварки, ни сахара, конечно, не было. С двенад-
цатилетней тётей Леной мы собирали щавель, лебеду, ягоды…» Сушёные 
ягоды отправляли и на фронт, а как-то даже получили письмо с благодарнос-
тью от какого-то солдата.

Из четырёх братьев домой вернулся только Алексей Николаевич. 
Жизнь в семье Анастасии понемножку стала налаживаться. Муж, помимо 
всего прочего, был ещё и хорошим охотником и замечательным портным.

Анастасию Дмитриевну отправляли на ВДНХ, но съездить она не 
смогла из-за детей. А после войны родилось ещё семеро детей: трое сы-
новей (Лениан, Ваня, Вася) и четверо дочерей (Светлана, Маша, Анна, 
Нина), такие же умные, трудолюбивые, творческие, как и родители, кото-
рые живут в памяти детей, внуков, односельчан и в многочисленных аль-
бомах Лениана.

П.А. Уляшева

ИГНАТОВ ИВАН ВАСИЛЬЕВИЧ

Вась Иван чужис-быдмис Кузь-
мыльк грездын. Сэтысь вöлi батьыс, 
а мамыс – Евдокия Ивановна (Тима 
Иван Öдя) – вöльдiнса.

Вöльдiн школаын детинка 
велöдчис вит во. Сэсся дас куим 
арöссянь ковмис уджавны «Аван-
гард» колхозын. Пансис ыджыд тыш, 
и дас куим арöсаястö гырыськöд рад 
уджöдiсны.

Иван вундiс жнейкаöн сю, 
вöчис став мужик уджсö. Зонлысь 
сюсьлунсö аддзöмöн правленньö 
ыстiс трактористö велöдчыны, öд 
тракторъяс вылын сэк сöмын ны-
въяс уджалiсны. Курсъяс помалöм 
бöрын пуксис «Универсал» трактор 
вылö, уджавлiс и газогенераторнöй 
«НАТИ», и кöлесаа вылын. МТС-ö 
трактор-машинаяс öтувтöм бöрын 
лоис гöрны-кöдзны не сöмын Кузь-
мылькйын, но и Бадьёльйылын, 

Вöльдiнын да мукöдлаын. Видз-му удж кындзи кыскалiс груз.

Игнатов Иван Васильевич 40лет.

«Епим Ёгоркöд кайим гöрны. Тшыгйöсь. Первой ме кузла ветлi. Сэс-
ся трактор улö пыралi жугалöминсö дзоньтавны. Ёгор вошис, а сэсся 
сизим уполномоченнöй локтiсны (Иван Парась тшöтш). Сы бöрын Ёгор 
тьöщаыслы висьталöма, мый Иван кулöма трактор улас». Слава Богу 
ловъя вöлöма.

Öдя петалöма пивер ордас Иванлы да Митрейлы нянь кöрыш корыш-
тны, но кöзяева грöзитчöмаöсь стенас ляскыны. Куз сора йöлыд мездöма, 
шомакорйыс да.

1954-öд воын Иван гöтрасис выльгортса ныв, Ёгор Елена, вылö. Чужтiс-
ны нёль ныла-пиöс. Но, кор Коля пиыслы колö вöлi пырны первой классö, 
Кузьмылькйысь школасö сиптiсны. Гозъя думыштicны лэччыны Вöльдiнö, 
стрöитны ас керка да уджавны «Вöр фронт» колхозын. Коля öти во велöдчис 
Помöсдiн школаын, олiс Миколай дядьясас, сэсся вуджис Вöльдiнса 
семилеткаö. Вася пиныс медводдза классас велöдчис Вöльдiнын нин.

Стрöитчисны гозъя Кузьмыльксянь ветлöдлöмöн, зэв сьöкыд вöлi 
и кадöн, и сьöмöн. Дорйис помеча удж да сiйö, мый Иван Васильевич 
тракторнас ваялiс керка керъяс, тьöс-плака мукöд стрöитчысьяслы. Коркö 
мен висьтавлiс, ме пö куш 1960–70-öд воясас 60 овмöсö керка, гид, пыв-
сян, жытник керсö вайи. Ыстывласны эськö корсюрö том трактористъясöс, 
но кодкö мыр вылö кайöма, кодкö мый, и Вась Иван жö мездывнысö кай-
лiс. Том йöзсö велöдiс, кыдзи кöрт вöвсö бурджыка видзны, дзоньтасьлiс 
тшöтш томуловыскöд, ас пример вылас петкöдлiс кыдзи да мый вöчны. 
Став керка пытшкöс уджсö Иван вöчис ас кинас да гöтыр отсöгнас. Луннас 
Вась Иван уджалiгкостi Ёгор Елена пöтшва кер улас сюялö чуркаяс, кер 
помъяс, весалö ёг.

«1968 воын мунiс Ягкöджö, зэв на öд гöлиника и сэки олiм уна челядь-
над. Ар дассянь куим вок совхозын кутiсны гожöмъяснас уджавны, аслы-
ныс школьнöй костюм вылад нажöвитлiсны», – висьталö гöтырыс.

Ягкöджын Вась Иван кер сöвтiс, сэсся зэв дыр трелюйтчис.
Иван Васильевичлöн эм уна награда:
1. Победитель соцсоревнования – 5 пас (1973,1974,1975,1979,1981)
2. Ударник пятилетки -1 Юбилейнöй медальяс -3 (1995,2005,2010)
3. «За доблестный долголетний труд» медаль
4. Почетнöй грамотаяс:

• «Комилеспром» производственнöй объединениесянь, 
17.08.1971 во

• Коми АССР Верховнöй сöвета Президиумсянь, 1.12.1972 во
• Помöсдiнса ЛПХ профсоюз Рабочкомсянь, 22.01.1974 во
• ООО «Верхняя Вычегда»-сянь, 20.06.2007 во.

П.А. Уляшева

ИГНАТОВА (УЛЯШЕВА) ГАЛИНА ФЁДОРОВНА

Тайö коми аньыс чужлiс 1931-
öд воын Вöльдiн сиктын. Став 
ичöт кадыс сэнi и коли. 1939-öд 
воын пырис велöдчыны сиктса 
школаö. Вöльдiнас вöлi 7 класс. 
Быттьö öнi на ставыс и вöлi. 
Быттьö абу и кольöма 70 воыс. 
Помнитö Галина Фёдоровна ас-
сьыс первой велöдысьсö, Мария 
Фёдоровна Трошеваöс. Помнитö, 
кыдз 1940-öд воын Галялы да 
сылöн Муза пöдругаыслы гöгрöс 
«пять» вылö велöдчöмысь сетiсны 
премия. И тайö сьöм вылас батьыс 
ньöбис Галялы выль ботинки. Ве-
зитiс Галялы класснас и учитель-
яснас. Бура велöдчöмысь класслы 
и Гöрд Знамя сетлiсны, и газетын 
снимайтлiсны.

Челядьдырся гажыс Вöльдiнса 
нывкалöн помасис 1941-öд вося 

июньын, мöд класс помалöм бöрын. Сиктысь кызвын мужикуловсö ну-
исны война вылö. Олöмыс Вöльдiнын сьöктаммис. Сэсся и тшыгйыд 
суис. Челядьлы чорыда жö инмис. Урокъяс бöрын ныв-зон уджалiсны. 
Арнас шеп öктiсны, вартiсны, тулыснас агсасисны, картупель мудйис-
ны. А гожöмнас видз вылын мырсисны.

Ставсö помнитö Галина Фёдоровна, нинöм абу вунöма. Дерт жö, 
и Победа лун помнитö. Ныв-зон буретш помалiсны 6-öд класс. Йöзыслöн 
курыдыс и радыс öтлаын. Öтарсянь – Победа, а мöдарсянь – «похорон-
каяс». И век жö быдöн эскис, мый олöмыс регыдöн бурмас. Сы мында 
сьöкыдлун лои вуджöма. А Галина кöсйис велöдчыны водзö. Но буретш 
1945-öд воын Вöльдiнса школаын тупкисны 7-öд класс. Мый вöчны? 
Ковмис дугöдчыны школаысь да пырны колхозö.

Первой Галина уджалiс му вылын, а сэсся заводитiс куйöд петкöдны. 
Колхозса уджыд öтипöлöс. Кык во мысти Вöльдiнад бара восьтiсны 
7-öд класс. Нёль пöдруга: Öлексей Муза, Иван Иллария, Иван Рита да 
Педöр Галина бара пырисны школаö. Школаса директорöн сэк буретш 
вöлi Муза Вениаминовна Чисталёва (Тима Веньлöн нылыс). Воыд öдйö 
и колис. Водзö велöдчыны позис сöмын Помöсдiнын, дон вештöмöн. 

Игнатова (Уляшова) Галина Фёдоровна

Галялöн мамыс, Петыр Агния, вузалiс картупель да мöдöдiс нывсö 
Помöсдiнö, кöнi Галя помалiс 8 класс.

Водзö велöдчöм йылысь сьöмтöгыд сёрни эз нин мун, но мойвиис. 
Буретш котыртчис выль Помöсдiн район, и связь отделениеö чукöртiсны 
содтöд уджалысьясöс. Кулöмдiнсянь Помöсдiнö выль йöзöс примитны лок-
тiс Иван Григорьевич Попов. Том арлыд вылö видзöдтöг сiйö босьтiс тшöтш 
Галинаöс. Тайö кадсяньыс став олöмыс Галина Фёдоровна Игнатовалöн 
йитчис почтакöд, связькöд. Матö 40 во аньыс мырсис öти отрасльын, эз 
шыблась öтарö-мöдарö. Первой уджыштiс телефонисткаöн. Сэсся 1950-öд 
воын мöдöдiсны сiйöс Киров обласьтö, Котельнич карö, велöдчыны поч-
таса начальникö. Локтiс бöр Помöсдiнö да заводитiс уджавны главнöй 
почтöвöй кассирöн. «Сэк переводыд да пенсияыд уна волiс, – казьтылö 
Г.Ф. Игнатова. – Луннас куим паськыд мешöк вöлi петкöда банкö! Райо-
ныд вöлi да, деньгаыд уна бергалiс. И деньга купюраясыд ыджыдöсь. Сiйöн 
и мешöкъясыд тырлiсны».

1952-öд воö Галина Фёдоровнаöс мöдöдöны уджавны Пожöг почтаса 
начальникöн. Нёль во да джын мырсис сэн. А сэсся бара Помöсдiнö, уджалiс 
переводъяс кузя контролёрöн. 1964-öд восянь пенсия вылас петтöдзыс 
Помöсдiн почтаöн веськöдлысь. А пенсия вылас Галина Фёдоровна петiс 
1986-öд воын. Уна награда вичмис сылы бур уджысь.

Олöмыс Галина Фёдоровналöн удайтчис. 1959-öд воын сiйö петiс 
верöс сайö. Верöсыскöд, Серафим Анатольевич Игнатовкöд (öнi абу нин 
ловъя) овмöдчисны Выльгортын. Олiсны öта-мöдсö пыдди пуктöмöн, 
чужтiсны-быдтiсны 4 челядьöс. Раиса нылыс öнi уджалö да олö Ухтаын, 
кольччис сэтчö торгово-кулинарнöй училище помалöм бöрын. Валя помалiс 
юркарын кооперативнöй техникум, а сэсся Сыктывкарса госуниверситет, 
öнi уджалö минздравын. Валерий век кöсйис лоны лыжи кузя тренерöн. 
И лоис. Помалiс Великие Луки карын физкультурнöй институт да кольччис 
уджавны тайö карас. А медiчöт пи, Василий, уджалö-олö Помöсдiнын. Öнi 
внукъясыс гажöдöны Галина Фёдоровнаöс. Некор эз каитчыв Галина Фёдо-
ровна, мый нэмсö уджалiс почта вылын.

«Уджыс мен зэв кажитчылiс, – шуö сiйö. – Отпускö вöлi пета да пыр 
и бöр кыскö, гажöй бырö. Почта вылад век йöзкöд. Коллективным дружнöй 
вöлi. Кор ме локтi почта вылö, 23 морт сэнi уджалiс. Вöлi кад, кор Помöсдiн 
гöгöрын 5 тысяча экземпляр газет-журнал судзöдлiсны. И почта вайлiсны 
быд лун, вежоннас сизимысь. Весиг шойччан лунö миян шофёр Степан 
Фёдорович Игнатов почтатö ваялiс. И почтальонъяслы уджыд сюрлiс. Öнi 
олöмыс мöд.

«Парма гор»

ИГНАТОВА МАРИЯ ПРОКОПЬЕВНА

Менам ыджыд мам, Прокö Ма-
рья олö Вöльдiн сиктын. Кöть батьыс, 
Павел Прокö, вöлöма Пузлаын колхоз 
предöн, олöмаöсь сьöкыда. Ыджыд 
мамлы удайтчöма помавны сöмын 
нёль класс. Пырис уджавны колхозö. 
Сэки тай эз юасьны, кымын арöс тэ-
ныд. Марьяысь öтдор семьяын вöлiны 
кык ичöтджык вок: Ёгор да Öлексей.

Кыдз казьтывлö ачыс, первойсö 
колхозын индывлöмаöсь кокниджык 
уджъяс вылö, но дас вит арöс тырöм 
бöрын ыстöмаöсь Козулаö кер дорö. 
Тулыснас быгльöдлiсны керъяссö 
юö, сэсся петiсны моль бöжöн Лёк-
шор дорöдз. Сэнi налы и висьталiс 
Иван Николаевич Игнатов война 
заводитчöм йывсьыс. Сiйö вöлöм 
сувтöдö чом дорас радиоантенна. 

И буретш лёк юöртö кылöма. Эновтöмаöсь уджсö да лэччöмаöсь горта-
ныс. Шемöсöсь ставныс «война» кывсьыд: сысянь öд буртор он виччысь. 
И збыльысь: öти бöрся мöдöс кутiсны нуавны фронт вылö. Недыр мысти 
воис медводдза похоронка…

Сiйö жö воас ыджыд мамöс мöдöдöмаöсь Скöрöдумö кер пöрöдны. 
Бригадирнас вöлöма Вера Анисимовна Уляшева (Шахова). Тöвбыд 
пöрöдчöмаöсь. Ыджыд мам бурöн казьтывлö Митрей Каретинöс да Мит-
рей Парасьöс. Зiльлунсьыныс да бур сьöлöмсьыныс. А сэсся быд тулыс – 
пур кылöдöм: Трёхозёркаöдз и Белöй Борöдз, а Алёшкинскöй запаньöдз 
нёльысь волöма. Вöрыс, висьталö, уна сорт кывтöма, но медуна вöчисны 
«авиа». Кер кылöдiгад унаысь веськавлöма йиа кöдзыд ваад. Висьталö 
ветлöмсö: нёль пур пö öтлаалам, шöрас – чом да бипур. Берегö ляскöмысь 
ёна полiсны да, лун и вой öчередьöн некымынöн дежуритiсны. Багыръясöн 
мыйтакö и йöткасьлöмаöсь. Сьöкыд. Кöдзыд. Паськöмыд оз и косьмывлы. 
Ыстывлöмаöсь баба чукöрöс и запань нюжöдны. Сэсся Пузлаын лэдзисны 
1,5–2 метра кузьта кыдз чуркаяс. Тшуписны срубъяс, сы пытшкö сюявлiсны 
чуркаяссö да срубъяснас и кылöдлiсны Помöсдiнö да Кулöмдiнö. Помöсдiнын 
примитiс Васька Кöсьта, а Кулöмдiнын сдайтлiсны Подлегаевлы.

«1943-öд воын Вöлльын рубитчим. Сiйö арö жö, ноябр помын, Öлексей 
вокöс босьтiсны война вылö. Сöмын на помалiс ФЗУ, öдва 17 арöсыс ты-

Игнатова Мария Прокопьевна

рис. Эм сы йылысь «Паметь книгаын» скупиник гижöд: «…служил 953 СП. 
Умер от ран 14.01.45г. Захоронен в Москве». «Да, куйлöма госпитальын, 
ранаяс заразитчöмысь и кувсьöма. Кремируйтöмаöсь да 201 номер улын 
сюйöмаöсь Кремлёвскöй стенаö», – казьтывлö ыджыд мам.

1944 вонас судолес да авиалес бара лэдзисны. Сюрлiс и дольнöй пилаöн 
Елесь Надежкöд пилитчыны, мед вöр лэдзан баракъяс стрöитны. И тадзи 
война чöж ни праздник, ни шойччöг. Уналаö шыбитлöма олöмыс сiйöс, уна 
сьöкыд удж вöчöма. Норма пыр тыртлöма аслас зiльлуннас. Эмöсь награда-
яс ВДНХ вывсянь, юбилейнöй медальяс.

Победа йылысь кылöма Вöльдiнын. Первой весиг эз вермы эскыны. 
А сэсся кодлы праздник кодь юöрыс лои, а кодлыкö – шог: кылiс сьылöм 
и бöрдöм.

Уна кад коли сэсянь, уна ва визувтiс. Война бöрас ыджыд мам коню-
калiс – 33 юрöдз видзис. 1953 воын петöма верöс сайö, том демобилизованнöй 
салдат, Бадьёльйывса Öлексей Вась сайö. Гозъя олiсны первой Ягкöджын, 
вит ныв-пиöс быдтiсны. Совхозö на пыралiс, 15 во кукань видзис. Сылысь 
нимсö пасйöма совхозлöн почёт книгаö. Öнi на уджтöг овны оз вермы: то 
гортгöгöрын чышкö-мыськö, то совхоз гидö на котöртлас велöдыштны-
отсыштны, кöть 75-öд арöс нин тыртö.

Ми, тэнад ныв-пиыд, внук-внучкаясыд, ыджыд рöдвужыд шуам: Побе-
да шедöдöмын эм тэнад тшöтш ыджыд пай. Победалöн юбилейöн! Ов, дона 
Мария Прокопьевна Игнатова, дыр на миянлы радлун вылö!

Алла Игнатова, 1995 во.

КАРМАНОВА МАРИНА АНДРЕЕВНА

Марина Андреевна – Югыдты-
дорса ань. Челядьдырыс да и том 
кадыс мукöдыскöд öткодя колисны: 
школа, колхоз…

1940-öд воын чужтiс Виталина 
нылöс. Мусукыс, бадьёльйывса Сте-
пан Миколай Уляшев, война мед-
воддза вонас и мунöма ыджыд тыш 
вылас, а 1942-öд воын пöгибнитöма 
нин, пуктöма юрсö Рöдина вöсна.

Юöрыс мамлы воöма фев-
ральын, а ме чужи мартын. Дзоля 
кагатö видзны вöлi некор: мамö 
уджалöма Вöльдiн сельпоын, и колö 

Карманова Марина Андреевна.

на, вöлöм, норма тыртны разнöй удж вылын колхозас. Нёль арöсöдз быдми 
Югыдтыдорын, ыджыд мам дорын.

«Вöр фронт» колхозын Марина Андреевналöн стажыс лыддьыссьö 
1941 восянь. Вонас шöркодя нажöвитлöма 380–460 трудоденьöн.

Война бöрас петöма вöльдiнса фронтовик Николай Николаевич Уляшев 
сайö. Мариналы Миколай Миколай лоис бур верöсöн, а меным – бур батьöн.

Куим во бать-мам уджалiсны Печера карын, а сэсся батьлöн висьмöм-
омöльтчöм вöсна миянлы ковмис локны бöр Вöльдiнö. 1955-öд восянь олiм 
Ягкöдж посёлокын, бать-мам стрöитiсны ас керка.

В.Н. Ежова (Уляшева)

КОЧАНОВА ЕКАТЕРИНА ИВАНОВНА

Кочанова Екатерина Ивановна ачыс Керчомьяса, но олö Вöльдiнын 
ныв ордас. 2012-öд вося августын ыдждöдлiм сiйöс районса чина йöзкöд да 
рöдвужкöд 90 арöсöн. Таво бара ветлi. Колян вося серти дзоньвидзалуныс 
тöдчымöн чинöма, но век на, Ен сыкöд, сюсь пеля, рам, лöнь, лабутнöй сёр-
ниа. Любö сёрнитны, любö кывзыны.

«Война водзас Льöм ты керöсын кер лэдзим. Нянь-сакар нормаяс чин-
тiсны. Чайтам нин вöлi, мый лоö войнаыс. Но тулыснас пурйöн кывтлiм 
Карöдз,1 бöрсö катiм пароходöн. 18 арöс сэки на вöлi, ыджыд деньга вылö 
лачаöн мöдöдчим. Гортысь мый сёян-юан босьтлiм, сiйöн и ковмис кывт-
лыны. Шуисны, мый Кулöмдiнын прöдукта сетасны, но некод некытысь 
немтор эз сет. Да и куим баржаа ыджыд пароход муртса ставнымöс эз 
ва пыдöсас сюй. Пурнымöс разöдiс. Бур, мый чомъя плитаным колис. Ка-
рын вештысьыштiсны. Шуисны, мый пурсö кö чукöртыштiм да сдайтiм, 
вештiсны полнöя. Но пыж эз вöв. Кыдзи чукöртан? Зеленечö воим. Кынöм 
сюмалö! Кывлiм, Изъюров сэтчö палюрö öти нывбаба дорö пырöма. Сiйöс 
и корсим. Аньыд шаньсьыс-шань вöлöма. Рыт-асыв вердiс, пывсян весиг 
предложитлiс, но ми эг нин пывсьöй. Карын Наста чойяс олiсны. Челядьсö 
аддзим: овощехранилище дорын ворсöны вöлi. Сэнi шойччыштiм, и водзö; 
Кулöмдiнын висьталiсны война сувтöмсö», – висьталö Екатерина Ивановна.

Война дырйиыс да война бöрас колхозын уджалöма, пастукалöма, 
завхозöн да фуражирöн вöлöма. Уджалöма и кер дорын. Казьтывлö öнi 
нюмсорöн, а сэки, кöнкö, ёна серамыд эз пет: «Павлакöд рубитiм. Пемыдöдз 
уджалам вöлi кынöм (няньтор, ударнöй рок ли, гуляш ли) ради. Ноябр 
тöлысь вöлi. Пемыдас вошим. Туй абу. Ассьыным бипур югыдсö ог аддзöй. 
Но кыськö би югöр тыдовтчис. Рубитысьяс жö вöлöмаöсь. Туй вылö ин-
дiсны. Ёль воис. Вуджны пыж абу. Морт öти кер вылö пуксим дай сынiм-

1 Карöдз – танi: Сыктывкарöдз.

вуджим. Бараксаяс пöнаръяс нин дасьтöны, корсьны миянöс дасьöсь. Талон 
вылö сетöм няньыд пажнайтiгöн и бырö. Сэсся мöд лунöдзыс няньтöмöсь. 
Да öд и картупельыд сэки куим восö зэв лёка воис. Мудзам! Но войнас том 
вир-яйыд шойччö, и асывнас мортыд кöрт кодь ён».

Да. Уна сюрис олöм олiгад Екатерина Ивановналы. Мырсис-уджалiс 
и совхозын, но орден-медальяс эз шедны. Сы вöсна оз эськö ёна и шогсьы, 
здоровьеöй пö тай слабмис-а. Сюрис и шогыс: кык пиöс мöдаръюгыдас 
колльöдiс. Кылö дойыс, ас вывтi сiйö жö мунiс. Дас кык чоя-вокаысь мед-
дзоля Катюша вöлöма, сизимыс быдмылöмаöсь, öнi öтнас нин кольöма. 
Шогсö пальöдöны Нинук нылыс, ыджыд мамöн-пöчöн шуысьясыс да прав-
нукъясыс. Ен мед сетас олыштны на тайö шань аньыслы!

П.А. Уляшева, 2013 во.

ЛЮТОЕВА МАРИЯ АФАНАСЬЕВНА

Менам пöчлöн чойлы таво 
тырис 85. Война кадас вöлöма ар 
кызя. Сiйö некор эз вунöдлы сiйö 
страшнöй кадсö. Колхозын уджавны 
и войнаöдз ковмывлiс: 10 арöссянь 
чукöртiсны да тэчисны кольтаяс, 
турун юръяс, дас витсянь тöвбыд 
кыскалiс кер, а 1935–36 вося тöвнас 
пöрöдiс вöр, тулыс-гожöмнас Чуд да 
Тымсер юяс кузя кылöдiс кер, сэс-
ся Котласöдз кывтлiс, гортас ноябр 
тöлысьö, 1937 вонас сöмын воис. 
Ёна кынмалiс, висис малярияöн, 
нажöвитiс ревматизм. Бурдöм 
бöрын – бара удж.

Сэсся война... Кор мунiс 
верöсыс, Опонь Машö кияс вылö ко-
лис дзоляник пи, да Мишукыс руш-
куас на вöлi. Колльöдiс война вылö 
и кыкнан воксö. Вöр лэдзанiнын ков-

мис уджавны усурмунмöн. Кын пу «йирисны» лучковкаöн. Норма Машалöн 
век тырлiс, кöть и зэв ыджыд вöлi. Шойччан лунъяс ни отпускъяс эз вöвны. 
Пывсьывлiсны гежöда, тойöссьывлiсны. «Уджавлiм и праздникъяс, и веж 
морозъяс дырйи. Ёна тшыгъявлiм. Садьмöдлiсны водз, уджöдлiсны сёрöдз. 
Кодi эз тыртлы лунся норма, барак öдзöсö öшöдлiсны гижöд: «Не зайдешь!» 

Лютоева Мария Афанасьевна.

Больничнöйяс эз сетлыны. Öтчыд менам юрöй зэв ёна доймис чегöм ув 
усьöмысь. Фельдшер ыстiс менö больничаö, но сэн эз ёна жалитны, кöть 
пасйисны, мый кыклатi юрöй вöлi потöма, юр вемöй вöрзьöма. Мавтыштiс-
ны марганцовкаöн, кöртыштiсны бинтöн да бöр ыстiсны удж вылö», – казь-
тывлiс Мария Афанасьевна. Ковмис Машуклы бöр кайны кер дорö, прогу-
лысь полöмла весиг эз кежавлы дзоля пиян дорас.

Лёк вылад ни нюрын мырпом-турипув, ни юын ёс, ни вöрын тшак-вотöс 
эз вöв. Кольöм вося кынмавлöм мöс сёркни кажитчис медся чöскыдöн. А вот 
1947–1948 вося тöлын лоöма ур. Кыйсисны весиг сюсь нывбабаяс. Мария 
Афанасьевна сдайтiс 200-öс. Сэсся карточкаяс бырöдiсны. «Мукöдыслöн 
верöсъясыс, кодъяс эз усьны, гортаныс челядь дорас локтiсны, а менö кык 
челядьöн эновтiс, со и ковмис вын жалиттöг уджавны. Асывъяснас муна 
вöлi гöрны, а гöрыс муас кынмöма», – ышловзьылiс пöч.

Настя Игнатова

Да, эз кокни вöв Мария Афанасьевналы: кыкнан вокыс – Михаил да 
Василий – пуктiсны юрнысö Рöдина вöсна тышын. Василий пöгибнитiс 
война мунан медводдза воас на Ленинград дорын, Михаил мöд вонас во-
шис. Код тöдас, кöнi сылöн лы-сьöмыс куйлö, кодi дзебис-кодралiс. Наталь 
чойыс 1944-öд воын моль бöж колльöдiгöн пöдiс, колис дзоляник Раюк бать-
мамтöг. Верöсыс Машалöн пышйис, эз тай жальöсь лоны посни пияныс. 
1949-öд воын туберкулёзысь кулiс 5 арöса Раюк, зэв пö нин сюсь нывка вöлi.

Шог бöрся шог. Керка помын öти мужичöй-отсасьысь, олöма нин 
батьныс. Не кö бать-мамыс, код бара Машöа-Лапираалы отсалiс став 
сьöкыдлунсö венны.

Колхоз-совхозса уджöн чойяс эз бöрйысьлыны: Маша видз-муын уд-
жалiс, турун-силос кыскалiс, Глафира – куканьяс видзис, бöрыннас – яс-
лиын посни кагукъясöс. Сиктын медся пыдди пуктана йöзöн вöлiны. Сыысь 
кындзи Мария Афанасьевна зэв бур информаторöн вöлi.

Ас му туялысьяс гижöны колхозъяс артмöм йылысь: лэччöны батя-
ныла дорö, Воронежысь зонъяс волiсны, корсьысьöны репрессируйтöм 
рöдвужныслысь оланiнъяссö, гуяссö, кытчö найöс дзебöмаöсь. Бара сэтчö 
нуöдлi. «Паметь книгаысь» вель уна дзугöм аддзим. Мария Афанасьевна, 
Александра Егоровна, Клавдия Терентьевна да Сергей Терентьевич чоя-во-
ка дзугсö разьны отсасисны.

Таладор югыдас олöмыс Мария Афанасьевналöн помасис, тайö ап-
рель шöрас кувсис, но колисны сы пыдди Ванюкыс да Мишукыс, асланыс 
ныв-пиöн, пöльöн шуысьяснаныс: мамныс кодь жö зiльöсь, уджачöсь, зарни 
киаöсь. Нёль керка зымнитiсны, тшупöм тöвся кухняяс эмöсь и, гидъясныс 
керка гырсяöсь, скöт видзöны, мöскаöсь-кукъяöсь.

Ен мед сетас Мария Афанасьевналы мöдар югыдын небыдiн да шоны-
дiн, а пияныслы, рöдвужыслы – кузь нэм, бур шуд, крепыд дзоньвидзалун, 
долыд, кокни олöм.

П.А. Уляшева

«Стахановкаяс. Лунысь-лун паськалö юбилей водзвывса ордйысьöм 
видзьяс вылын. Турун пуктöм вылын медся организованнöя уджалöны Ма-
рия Афанасьевна да Акулина Ильинична Уляшеваяс. 0,3 га норма дырйи 
быд лун ытшкöны 0,4–0,5 га. Ставсö тайö колхозын ытшкöма 45 га, 30-öс 
куртöма да зорöдалöма».

А.И. Напалкова «Вöр фронт»

ПАШНИНА (УЛЯШЕВА) ЕВДОКИЯ ЕЛИСЕЕВНА

Евдокия Елисеевна – Ермил 
Елесь да Илля Марья Уляшевъяслöн 
уна челядя семьяысь медыджыдыс. 
Чужлiс 1924-öд воын.

Война водзвылас, 1940-öд воын 
нин, велöдчисны трактористъясö 
вöльдiнса нывъяс: Вась Лидия, Се-
мен Марья, Елесь Елиса, Павел Ели-
са, Тима Марья Уляшеваяс, а война 
дырйиыс пöшти став трактористыс 
вöлiны аньяс.

Война чöжыс Öдя эз чеччывлы 
кöрт вöв вывсьыс, а Победа бöрын 
öткажитчис: вывтi нин уна сюрис 
сьöкыдыс и кöдзыдыс, да и зонъ-
яс, айловъяс воисны, налы кивы-
вджык тайö уджыс. Думайтанныд, 
лэдзисны? Кысь эськö – судитiсны 
4 тöлысь кежлö. Сы бöрын уджалiс 
нэмсö кер дорын.

Овмöдчис Ягкöджö, кöнi 
и мастералiс, и сезонникъясöн веськöдлiс, и вежлывлiс весиг вöр пунктса 
веськöдлысьсö. Петiс верöс сайö, гозъя быдтiсны куим челядьöс.

Иван – история наукаяс кандидат. Саня уджалiс кер дорын жö, Маша – 
Зимстан посёлокса олöмаяслöн керкаын санитаркаöн.

П.А. Уляшева

Пашнина(Уляшева) Евдокия Елисеевна.

СЕРГАТОВА ЮЛИЯ ПАВЛОВНА

«Чужис 1925 вося июль 
сизимöд лунö Помöсдiнын. Уджалiс 
Помöсдiнса лыддьысян керкаын. 
Сьылiс-йöктiс Сыктывкарса «Кеб» 
котырын. Уджалiс Мылдiнса клу-
бын, веськöдлiс Вöльдiнса клубöн. 
Вöлi сиктсöветса депутатöн.

Быдтiс да велöдiс куим 
челядьöс.

Бур уджсö пасйöма «За тру-
довое отличие», «Ветеран тру-
да» да юбилейнöй медальясöн, 
сетöма Коми АССР-лöн культураса 
заслуженнöй уджалысьлысь ним».

«Парма гор» газетысь.

«Юлия Павловна Сергатова-
лы 83 арöс. Ыджыд арлыд вылö 
видзöдтöг, сьылö и йöктö на. 

Петкöдчис и миян волiгöн. Кекöнач улас йöктiсны и праправнукъясыс. 
Пöрысь ыджыд мамлöн сямыс вуджö и налы. Томиникöн на сiйö уджалiс 
Помöсдiнса лыддьысян керкаын. 1945 воын сиктö волiс Сыктывкарысь 
сьылысь-йöктысь «Кеб» котыр, петкöдлiс концерт. Сьылысьяс пыравлiсны 
и лыддьысянiнö. Юлия Павловна уджалiгмозыс буретш сьылiс. Пырысьяс-
лы сьылöмыс воис сьöлöм выланыс да корисны сьывны выльысь. Корисны 
асланыс котырö, и том ныв мунiс Сыктывкарö. Лунъяснас велöдчисны, 
а рытъяснас гажöдiсны карса олысьясöс. Корсюрö петавлiсны ылi туйö. Во 
мысти сьылысьяслысь лыдсö чинтiсны. На лыдö веськалiс и Юлия Пав-
ловна. Мунiс Мылдiнö Елизавета чой дорас. Уджалiс клубын. Нёль морта 
агитбригада гажöдiс эз сöмын мылдiнсаясöс. Пыжöн мунлiсны Кыртаöдз. 
Сувтлiсны быд сикт-грездö. Бöрсö локтiгöн бара сiдзи. Бöрынджык уджалiс 
Савинобор грездса библиотекаын. Öтчыд отпускö локтiс гортас да бöрсö эз 
мун, босьтчис веськöдлыны Вöльдiнса клубöн. Танi Иван пи дiнö чужисны 
Галина да Нина нывъяс.

«Сэки вöлi зэв гажа. Кыпавлiсны быдтор вылö детсадса, школаса, 
совхозса, бурдöдчанiнса комсомолечьяслöн котыръяс. Ныв-зон йöктылiсны 
кадриль, шен, краковяк, падэспань да мукöдтор. Сьывлiм уна гöлöсöн», – 
казьтылiс олöма ань.

Сергатова Юлия Павловна.

Лöсьöдлiсны концертъяс, пуктывлiсны пьесаяс. Пыр на синъяс водзас 
«Макар Васька – сиктса зон», «Льöм пу улын аддзысьлöмъяс», «Бушкола 
вояс» пьесаяс серти пуктöм спектакльяс. Паськöм вурлiсны нажöвитöм сьöм 
вылö. Гажöдчöмысь кындзи лыддьылiсны докладъяс, лекцияяс. Янöдлiсны 
лёка уджалысьясöс стенгазетъясын. Йöзкöд öтув пуктывлiсны турун.

Сьылысь котыркöд ветлывлiсны Пузлаö, Бадьёльйылö, Помöсдiнö, 
Кулöмдiнö да весиг юркарö. Буретш сэнi шедöдiс медводдза тшупöда дип-
лом. Водзмöстчöмысь да бур уджысь 1969 воын Юлия Павловналы сетiс-
ны Коми АССР-лöн культураса заслуженнöй уджалысьлысь ним. 75 арöс 
пасйигöн клубын нимöдiсны да ыдждöдлiсны став сиктöн. И öнi на оз 
вунöдны. Корлöны быд гаж вылö».

М. Дадашова «Парма гор». 2008.

УЛЯШЕВ ВЕНИАМИН ВАСИЛЬЕВИЧ

Н.А. Лютоев думыштöма гижны Эжва йылысь сьöкыд кадъясö няня 
Сибырö мунысьяс йылысь небöг, и ме кöсйыси, мыйöн верма, отсыштны.

Корси, кутшöм ордысь-вужйысь петöма Вениамин Васильевич. Шуöны: 
корсьысь пö аддзö. Меным отсалiс Выльгортса, но Вöльдiнын чужлöм-
быдмывлöм, Игнатова Галина Фёдоровна.

Ер Вась Викул Микайлö Иван Вась Веня. Колхозъяс котыртан воясö 
Венялöн пöль-пöчыс мунiсны Сибырö, Игрим ю вылö (Об ю вож). Медводз 
видзöдлыны, кутшöм сэнi олöмыс. Кажитчис. Шуисны нуны семьясö. Война 
водзас сiйö вöлi: «Ёна жö лöсьыд вöлi олöмыс войнаöдзыс! Няня муяс, че-
риа юяс, зьвер-пöткаа вöръяс, ов, уджав да радлы! Сöмын эн дышöдчы, – 
казьтывлö Вась Веня. – Ставсö дзугис война. Бать кыкысь ветлiс военкоматö, 
но дзик пырсö эз босьтны, сетлiсны бронь. Век жö воис и сылы черед мунны 
ыджыд тыш вылö. Тышкасис Ленинград дорын. Сержант Василий Ивано-
вич вöлi стрелокöн, линейнöй надсмортщикöн, телефоннöй аппаратура да 
ылiса йитöдлöн аппаратура дзоньталöм да видзöм кузя специалист, складöн 
веськöдлысь… Усис Ленинград улын 1943-öд волöн медводдза луннас».

Венялы война заводитчигас вöлi сöмын 12 арöс. Помасис детинкалöн 
челядьдырыс. Ковмис гырысьяскöд тшöтш сувтны удж вылö. Кутiс Веня 
кыйны Игрим юысь чери. Игримыс километра пасьта. Жар, зэр, слöт, 
сöнiк – некод тэнсьыд оз юась. Кый, сдайт норма. Код тöдас, зэрыс али 
синваыс зонкалöн чужöм вылас, кынмöмысла али бöрдöмысла пыкталöма, 
гöрдöдöма чужöмыс? Некор эз няргыв. Мудзысла öдва волiс гортас, а аски-
нас бара ю вылö.

Зэв жаль: весиг война кадся удж кузяыс ни öти справка эз вермы бось-
тны некысь. Куим Игрим нима посёлок вöлi. Öти тупкысис-кулiс, мöдöс 

юыс мыськис-нуис, коймöдыс эськö и колис, но колхозыс киссис. Йöзыс, 
код тöдас, кытчö разалiс. 1948-öд воöдз уджалiс «Игрим» колхозас, сэсся 
Ленинск-Кузнецкын школа ФЗО, 78-öд номера сэнi жö, 43-öд номер Проко-
пьевскын, кык вося армейскöй служба. Вöлi пограничникöн. Армия бöрын 
1954 воын локтiс Воркутаö, уджалiс шахтаын 26 во. 1 номера «Востокуголь» 
шахтаын проводник, «Воркутауголь» трестын «комбайнер второй руки», 
5-öд разряда горнорабочöй. Разрядъяс содöны. Пенсия вылас петтöдз пыр 
уджалiс Ленин ордена Воркутаса производственнöй объединениелöн «Вор-
кутинская» шахтаын муувса установкаяс вылын машинистöн. А кыдзи уд-
жалiс висьталöны наградаясыс:

1966-öд во – Медаль «За трудовую доблесть»
1965-öд во – Отличник соцсоревнования
1967-öд во – портрет на доске Почёта за успешное выполнение социа-

листических обязательств в честь 50-летия Великого Октября.
1968-öд во – ударник коммунистического труда и быта.
1969-öд во – Благодарность в честь Дня шахтера
1970-öд во – Медаль «За доблестный труд в ознаменование 100-летия 

со дня рождения Владимира Ильича Ленина»
1973-öд во – победитель соцсоревнования
1977-öд во – Благодарность в честь 60-летия Великого Октября
1979-öд во – Почетная грамота в честь 50-летия со дня рождения.
Стажыс Вениамин Васильевичлöн 39 во, сы пиысь 26-сö шахтаясын.
Öткымынъяс пöрысьладорыс корсьöны кокниджык олöм. Зiльöны 

вуджны благоустроитöм квартираö, мунöны карö. Тайö гöгöрвоана: 
олöмаяслы сьöкыд заптыны пес, вайны ва да с.в. А вот шахтёр Вениамин 
Васильевич Уляшев пенсия вылö петöм бöрын гöтырыскöд эновтiс Ворку-
таысь благоустроитöм квартира да локтiс Эжва йывса Вöльдiн сиктö. В.В. 
Уляшевлы таво тырас 60 арöс.

Вениамин Васильевич пыр кутiс йитöдъяс Вöльдiн сикткöд. Тайö сикт-
са ныв вылö гöтрасис. Магдалина Алексеевнакöд быдтiсны кык нылöс да 
пиöс. Налöн асшöр олöм нин. Шахтаын уджалiгöн на тшöкыда думайтлiс 
Вöльдiнö локтöм йылысь. Та могысь отпускъясö волiгöн чужан сиктас за-
водитiс стрöитчыны. Свöякыскöд öтув öти вевт улö кыпöдiсны нёль жыръя 
керка. Пенсия вылас петтöдз керкаыс вöлi дась. Локтöм бöрас тшупис пыв-
сян, гид, неыджыд мастерскöй, кодйис юкмöс.

П.А. Уляшева, 1989 во.



94

УЛЯШЕВ СТЕПАН ЕГОРОВИЧ

Зэв бур, мый районса газет 
тöдмöдö миянöс «Эжва йывса сла-
ва» ним улын пыдди пуктана уджач 
йöзкöд. Сэтчö зэв лöсялас и Сте-
пан Егорович Уляшев – Вöльдiн 
сиктса зэв пыдди пуктана морт. 
Ме сыкöд сёрнитi, кор некымын 
во сайын корсьыси сиктса кулакъ-
яс йылысь материал, кöсйи ачым 
тöдмавны, вöлiсны-ö збыльвылö 
Вöльдiнын кулакъяс, да тöдмöдны 
и велöдчысьясöс. Шыöдчи сы 
дорö сы вöсна, мый тайö мортыс 
тöдлiс воддза кад, а бать-мамсö да 
рöдвужсö колхозкöд йитчöм делö 
кузя судитлiсны. Миян артмис 
татшöм сёрни:

– Степан Егорович, книга серти 
ме тöда: аграрник-марксистъяслöн 
Ставсоюзса конференция вылын 

шуисны: «Вартны сиктса кулачество кузя, мед сiйö сэсся эз нин вермы сув-
тны кок вылö». Збыльысь и вартiсны. Нöш улас веськалiсны и бать-мамныд. 
Кулакъясöн-ö вöлiны найö?

– Менам батьöй, Егор Михайлович, да мамöй, Анастасия Ивановна, 
вöлiны видз-му вöдитысь, скöт видзысь прöстöй крестьянаöн. Удж тöдöм 
кындзи быдтiсны да велöдiсны овны миянöс – куим чоя-вокаöс.

– Гашкö, вывтi уна вöлi скöт да видз-му, нöшта мельнича, кузьнеча, 
кучик вöчан прöмысел, либö кыйлiсны вузöс вылö звер-пöтка да чери?

– Муяс вöлiны Расыб слудаын, Ыджыд пожöм дорын, Кузьмыльклань-
ын. Звер-пöткатö сэки кыйис быдöн, вöлiны вöр керкаяс. Видзисны кык вöв 
да кык мöс. Öнiя моз öд лавкасьыд быдтор он босьт, кöть эськö Вöльдiнын 
лавкаыд вöлi. Воча вок, Вась Иона, буракö, вузасьлiс. Семьяыдлы быд лун 
сёйны-юны да кöмасьны-пасьтасьны колö. Мельничаыс сиктыслöн вöлi 
öтувъя.

– Кодöскö, гашкö, уджöдлiсны?
– Помеча уджыд комиыдлöн вöлi век. Гырысь удж вöчны кö отса-

лан, и тэныд отсаласны – керка-карта лэптiгöн, йирка керка мыськалiгöн, 
вундiгöн, пыш-шабдi нетшкигöн, вартiгöн, пес кералiгöн…

– Гашкö, бать-мамыд видiсны выль власьтсö, колхозö öтувтöмсö?

Уляшев Степан Егорович-кузнец.

– Выльыд, дерт, век повзьöдлыштö. Видны эз видны, а колхозö эз пыр-
ны, виччысисны, мый лоö водзö. Вась вöр кылöдны мунiс Печераö, сэсянь 
нуисны Ыджыд война вылö, кöнi и пуктiс юрсö. Павла чойлы вöлi 12 арöс, 
кор Катя об нуис Печераö жö. Батьöс судитiсны. Мамö кулiс Печера туй вы-
лын. Меысь кындзи некод эз коль.

– Бать-мамтö колхозö пыртöмсьыс мыждiсны?
– Ме думайта, Микайлö Миколай дядь вöсна вокъяссö и дядьöн 

шуысьсö судитiсны. «Крестьянскöй делöтö» кывлiн, кöнкö? Дядь гозъя 
кыкöн и олiсны, челядь эз вöв. Миколай дядь вöчавлiс гудöкъяс, фабри-
каын вöчöм дорысь на пö гораджыкöсь вöлiны. Гудöкъясас пö, быттьö, 
колхозлы паныд кыпöдан листовкаяс разöдö. Гудöкъяссö сотöмаöсь, асьсö 
Новая Земля вылö нуöмаöсь, сэнi и кулöма. Чой-вокыслысь сизим семья 
сэсся пузувтöмаöсь.

– А налогъяс гырысьöсь вöлiны?
– Гырысьöсь. Сьöкыд вöлi вештыны: видз-му мырддисны, скöт нуисны. 

Кöйдыс тулыс кежлö гуавлiсны да ставыс сiсьмис. Микайлö дядьöс босьтöм 
бöрын шобсьыны локтiсны войнас. Мудöдъяс сатшйöдлiсны чарлаöн, 
шобтöм места эз коль.

– «Народлöн враг» челядьлы кыдзи овсис?
– Велöдчысьяс кедзовтiсны. Кузьмылькса зонъяс век вачкавлiс-

ны. Ковмис велöдчöмысь дугдыны. Сэсся кутiсны ваявны мукöдлаысь 
репрессируйтöмаясöс. Олiсны пöшти быд керкаын. Видзисны оперъяс. 
Войнас кодсюрööс лыйлiсны, асьнысö и кодйöдiсны гусö. Асывнас миян-
лы, челядьлы, тшöктiсны тыртны. Öти кутлiс кыссьыны, но ылöдз эз вермы, 
кулiс. Ас смертьнас кулысьыс уна жö вöлi. Катя об кыскавлiс вöлöн перевоз 
сайö – Шпана кладбище вылö.

– Сэсся нö öтнад семьясьыд колин да кыдзи олiн?
– Кайи Вöльдiнö, пыри «Вöр фронт» колхозö. Колхозсянь мöдöдiсны 

йöткыны моль бöж. Кыс пыдöсöй Пожöгö вотöдз и киссис. Керчомъясянь 
пышйим: кок пыктiс. Кодкö кöм сетiс, кодкö петшöр тшöктiс пуктыны.

Велöдчи трактористö. Трактористалiгад пельтöмми. Кулöмдiнын 
лэпталiм йи пиысь керъяс, уджыштi мастерскöйын, конюкалi кер дорын, 
кузнечалi МТС-ын. Сэсся бöр локтi ас колхозö. Бара индiсны кузьнечаö. 
Кузьнечалi 27 во. Совхоз пасйис Почёт книгаö, фотоöй век вöлi Почёт 
пöв вылын.

Öнi Степан Егорович абу нин ловъя, оз нин серöкты гир-гирнас. 
Разöдiсны и вöчöмторъяссö. Кузьнечаас тöв шутьлялö. Зато пöшти быд кер-
каысь сюрас пурт, коса, зыр, укват, коколюка либö мукöдпöлöс дорöм ки-
пель, а бур йöзыс оз-оз, да и казьтыштас: тайöс пö Юм Степан на вöчлiс.

П.А. Уляшева.

УЛЯШЕВ ФЁДОР НИКОЛАЕВИЧ

Федор Николаевич вöлi грамотаа мортöн. Веськöдлiс то колхозöн, то 
сиктсöветöн.

Гöтырыс 1942-öд воын кувсьöма, кольöма куим челядь: Еликонида, Ни-
колай да Земфира, кодлы сöмын на кык арöс вöлi. Бура ёна на эськö колiс 
мамыд да! Омöлик паськöм, кыдъя-туруна сёян, тшыг нисьö пöт олöм… Бать-
ныс кос сой вöснаыс (гражданскöй война дырйи на 13 арöса детинкаöс еджы-
дъяс ранитлöмаöсь, да пельпом вечикыс абу и бурдлöма). Эз вермы сьöкыд 
удж вöчны. Ог тöд, кыдзи эськö челядьыс быдмисны, не кö Каретин обныс.

Война помас Федор Николаевичöс индöны Сордйылö веськöдлыны 
Сталин нима колхозöн. Уна вын да кужанлун вöлi колö, медым веськöдлыны 
йöзöн тайö сьöкыдсьыс-сьöкыд кадас!

В.Н. Ежова

УЛЯШЕВА АГНИЯ ГЕОРГИЕВНА

Чужiс 1926 воын нёль чоя-
вока пиын медыджыдöн. Мамыс 
войнаöдзыс на кувлiс, быдтiсны 
батьыс да дед-бабыс. Торъя бурöн 
казьтывлiс бабсö.

Заводитчис война. Батьсö нуис-
ны трудармияö. Ковмис кык дзолясö 
сдайтны детдомö, öд Агнюшалы 
сöмын на вöлi 14 арöс.

Аръяснас ёна и вотчывлiсны 
Веня вокыскöд. Зэв öдйö да уна 
вотлiсны пувсö. «Эн уна вот, ог öд 
лэччöд», – грöзитчылiс вокыс.

Визинын помалiс 10 класс, 8 кило-
метра Горьковскöйсянь ветлiс быд лун 
подöн. Кöсйис лоны бухгалтерöн, но 
Анисья Ивановна бабыс тшöктiс пыр-
ны кык вося учительскöй институтö. 
Агния Георгиевна лоис физика да ма-
тематика велöдысьöн. Студенталiгас 
ыстывлiсны сплав вылö.

Ме кö эськö шуи: «Енсянь велöдысьöн! Збыльысь шуд усис уджав-
ны татшöмъясыскöд! Вöльдiнын сiйö 1946-öд восянь, сöмын 1 во кежлö 
ыстывлöмаöсь Базовскöй школаö. Сэнi петöма фронтöвик-милиционер 

Уляшева (Фролова) Агния Георгиевна.

Егор Тимофеевич Уляшев сайö да бöр локтöмаöсь Вöльдiнö. Быдтiсны 
ныла-пиаöс.

Елена Егоровна нылыс сiдз жö велöдысь, вöлiс асланым школаын 
и директорöн, Валерик писö ньылыштiс би. Ёна тайö шогыс личкис мамсö, 
но некор йöз водзын эз няргыв.

Рам, вежавидзысь, но требовательнöй, зэв тöлка. Сылöн велöдчысьясыс – 
бадьёльйывсаяс казьтывлöны: «Оз бара видчы выльлунъяснад кö сёрмам 
урок вылад. Колö öд 12 версттö поднад локны! Кöдзыд дырйиыд кынмам, 
киясным гöжöма. Пырам классад да Агния Георгиевна медводз шонтас 
кияснымöс аслас кияснас да ловрунас. Сэсся вöлисти сетас удж». Шко-
лаын вöлi хозяйственникъяслöн штабöн юрнуöдысьöн. Классъясын век вöлi 
пöрадок! Гöгöр сöстöм, челядьöн жугöдöмторъяс ас кадö дзоньталöма, уна 
сюравлiс штабсянь книга-тетрадь лёка видзысьяслы.

Агния Георгиевна век нуöдiс общественнöй удж: вöлi пропагандистöн, 
«Тöдöмлунъяс» обществоöн веськöдлысьöн, настöящöй коммунистöн. 
Эмöсь ошкана гижöдъяс, Почёт грамотаяс да юбилейнöй медальяс. Морт 
ловъя, кытчöдз сiйöс казьтывлыны и уджъёртъясыс, и велöдысьясыс, и Эжва 
йывса сикт-грездса бур йöзыс.

П.А. Уляшева

УЛЯШЕВА АЛЕКСАНДРА АЛЕКСАНДРОВНА

Вöлi ме Пузлаын, юаси Закар 
Öлексей гöтыр – Öлексан Сандрö 
йылысь. «Да торъя нинöмöн 
мукöдсьыс эз торъявны гозъя: рама, 
шаня олiсны, зiльöсь вöлiны, Лидукöс 
да Володяöс быдтiсны», – висьталiс 
Фаина Михайловна Булышева.

Война вылö мунiгöн Закар 
Öлексей медбöръяысь дзигöдлiс 
гöтырсö, ныв-писö, и петiс öтарö 
пома туйö. Öнi Лидия Алексеевна 
батьыслысь ним-овсö нин сöмын 
аддзывлö обелиск вылысь, кодöс 
пузласаяс сувтöдiсны ас тшöт вылö.

Александра Александровна 
волöн куим кадсö вöчис йöзыскöд 
öткодь удж, а аръяснас пуксьывлiс 
жнейка вылö. 1943-öд вося мартын 

Уляшева Александра Александровна.

Öлексей вошис, и Сандра лэччис Вöльдiнö, мамыс да чойясыс дорö: öтлаын 
шогтö пальöдны кокниджык, да и челядьсö корсюрö позьö кольлыны маты-
саясыслы.

Öтнанысö эновтны вöлi öпаснö, коркö öзтысьöмаöсь, вöлöм, паччöр вы-
лас, бур, мый мамыс воöма ас кадö, некод да нинöм абу удитöма сотчыны. 
Бара пуксис жнейка вылö. Дзоляник эськö тушаяса вöлi да, шуöны тай, уд-
жыс пö муын. Дас öти ар вундöма аслас машина вылын.

Лёкöн-шогöн война вояссö лоис вуджöма. Сандра выльысь петiс верöс 
сайö. Томджык эськö вöлi верöсыс, Öврам Öлексей Миколай, но вой-
на воясас ёна нин чойясыскöд уджалiс. Чужтiсны-быдтiсны 3 ныв-пиöс. 
Вера лоис фельдшерöн, Ваня – трактористöн, нэмсö чоя-вока уджалiсны 
Помöсдiн вöрпромхозса Вöльдiн вöрпунктын – Ягкöдж посёлокын. Кык 
ыджыдджык чоя-вокаыс кольччисны «Вöр фронт» колхозö, бöрыннас уд-
жалiсны Помöсдiн совхозын. Лида – скöт дорын, а Володя вöлi звеньевöйöн, 
бригадирöн. Лёшалöн нэмыс дженьыд вöлöма: бать-мамсьыс водзджык 
мöдаръюгыдас мунiс.

П.А. Уляшева

УЛЯШЕВА АЛЕКСАНДРА ВАСИЛЬЕВНА II

Макö Сандрöлöн кузь вöлöма нэ-
мыс: чужлöма Öнись Иванын 1905-öд 
воын да олiс 95 арöсöдз. Верöсыс, Трöш 
Митрей Иван, векджык вöлi кер дорын: 
вöр лэдзис, пуръясис, пурсö кылöдлiс 
(ниа пуясыс пö 3 сывтыръя вöлiсны, ков-
мывлiс поньöдöн1 кылöдны), кыйсис. 
1941 воын Волхов дорын усис.

Ачыс Сандрö видз-му вöдитiс, тув-
сов ваöн Вöльдiнö сю кöйдысла 65 км 
зiбйöн-пелысöн кывтлывлiс, ыджыд 
кöджъяссö веськыдалöмöн. Суткиöн 
öтарсö и волывлöмаöсь.

Колхоз котыртчöм бöрын уджалöмаöсь 
«Мöд пятилетка» колхозын, сэсся сылысь 
нимсö вежöмаöсь «Югöр» вылö.

1 Поньöд (танi) – сьöкыд, пыдö вöйысь ниа керъяс сибдöмысь да мукокалöмысь 
кылöдлiсны поньöда пурйöн: пуръявлiсны конда сорöн либö тэчлiсны конда пур 
вылö.

Уляшева Александра Васильевна.

Уджалöма и скöт фермаын: сепараторöн лэдзлывлöма йöв, вöчöма вый, 
ытшкывлöма-куртöма, сю вундöма вöла жнейкаöн.

Мöдлапöланыс сёркни му вöлöма. Быдмöма ид, рудзöг, зöр, анькытш, 
весиг шабдi, а кодсюрö и табак вöдитöмаöсь.

Гозъялöн сизим челядь вöлöма. 1930-öд воын чужлöм Нинаöс ме 
бура помнита. Уджалiс Вöльдiн школаын стöрöжöн. Öкуратнöй. Быдöнкöд 
лöсялысь, шань, небыд гöлöса. Сiдз и окота вöлi кутыштлыны, дзигöдлыны. 
Быдтiс Галя нылöс.

Тöдi кö, мый коркö кута книга лэдзны, ёна жö быдтор эськö и юаси.
Мöдыс – Ваня, доймылöма армияас служитiгöн.
Сэсся Августа (1940-öд вося). Став войнакадся кöдзыдсö, тшыгсö 

и сьöкыдсö нин пыкис. Школа бöрас видзис вöвъясöс, Ягкöджын уджалiс 
челядь дорын сад-яслиын.

1944 воын чужисны Лиза да Настя – война челядь жö. Нэм чöжыс 
уджалiсны Помöсдiн вöрпромхозса Вöльдiн вöрпунктын. Öнi шойччöг 
вылынöсь нин.

Кык кага кувлöма.
Асьныс кö эськö мам йывсьыныс гижисны, унджыктор дум выланыс 

уси да. Гашкö, бать йывсьыс гижигöн мыйкö содтыштасны.

П.А. Уляшева, 2016 во.

УЛЯШЕВА АЛЕКСАНДРА ЕГОРОВНА II

Наша мать, Уляшева Александра Егоровна, родилась 15 ноября 
1923 года в деревне Бадьёльск Помоздинского района Коми АССР в крес-
тьянской семье. Родители: отец – Уляшев Егор Леонтьевич. Мать – Уляшева 
Екатерина Ефимовна.

Детство нашей матери до школы прошло в деревне Анись Иван на пра-
вом притоке Вычегды, реке Черь, где она няньчила своих племянниц: Капи-
толину и Елену.

В Вольдинскую школу из Бадьёльска двенадцать километров ходила то 
пешком, то на лошадях. В котах, с холщовой сумкой с учебниками.

Сразу после школы отправили на лесозаготовительные работы. Заго-
тавливали и сплавляли лес по реке Вычегде до города Сыктывкара. Мама 
часто вспоминала своих подруг, с которыми сплавляли лес, как трудно им 
было и вместе с тем – весело, ведь это время выпало на пору их юности. 
С подругами она долго держала связь, с некоторыми дружили до конца жиз-
ни. Подруг не подводила и не меняла.

В военное время была секретарём вольдинской комсомольской орга-
низации и считалась лучшей в районе. В октябре 1942 года была приня-

та на работу в Вольдинскую школу 
на должность завхоза. Учительница 
тех лет Тюсина Александра Бори-
совна вспоминала, как они со стар-
шеклассниками готовили дрова для 
школы, интерната, учителей, а «жен-
щина – завхоз возила на лошадях». 
А кроме работы в школе надо было 
выполнять и трудонормы в колхозе 
«Вöр фронт». На этой должности 
работала всего год, потом решением 
21 сессии Вольдинского сельсовета 
от 15.10.1943 года была утверждена 
секретарём этого совета, и прорабо-
тала на этой должности без перерыва 
27 лет. С 1942 года по 1970 год 10 раз 
избиралась депутатом Вольдинского 
сельского совета. Сохранились удос-
товерения об избрании депутатом.

В состав Вольдинского сель-
совета в те годы входили посёлки 
репрессированных немцев Вежаю, 

Чёрный, Лесной Чер, рабочих лесной промышленности Пузла, Диасерья, 
Яг-Кодж, геологоразведчиков Западный, село Вольдино, деревни Пузла, 
Тима Педор, Кузьмыльк, Бадьёльск, Югыдтыдор, Расыб. Во все эти деревни 
и посёлки приходилось нашей маме ездить то на машине, то на лошади, 
а чаще ходить пешком для работы с людьми, хорошими и плохими, местны-
ми и осужденными. В стужу, в холод, в жару надо было, во что бы то ни ста-
ло, добираться до этих населённых пунктов, чтобы выполнить служебные 
обязанности. Особенно много работы было перед выборами. В сельском 
совете в те времена работали по три человека (председатель, секретарь, бух-
галтер-кассир). За время работы моей матери в Вольдинском сельском со-
вете председателями были: Игнатов Николай Александрович, Уляшев Кон-
стантин Николаевич, Уляшев Николай Степанович, Уляшев Иван Никитич.

В декабре 1970 года в связи с выходом на пенсию была освобождена от 
должности секретаря исполкома Вольдинского сельского совета депутатов 
трудящихся. Ей была назначена персональная пенсия местного значения. 
За добросовестную и долголетнюю работу в Советских органах она неод-
нократно получала благодарности, почётные грамоты райкома КПСС и ис-
полкома райсовета депутатов трудящихся:

04.11.1957 г. – в честь 40-летия Октября.

Уляшева Александра Егоровна II

05.11.1963 г. – в честь 45-й годовщины Великой Октябрьской социалис-
тической революции (решение № 226 исполкома райсовета от 05.11.1963 г.)

07.03.1966 г. – в ознаменование международного женского дня 8 марта.
1967 г. – в честь 50-летия Коми АССР.
16.10.1967 г. – постановлением Совета Министров Коми АССР № 410 

от 16.10.1967 г. награждена Почётной грамотой Совета Министров Коми 
АССР за заслуги в хозяйственном и культурном строительстве и в связи 
с 50-летием Великой Октябрьской социалистической революции.

31.03.1970 г. – постановлением бюро Коми Обкома КПСС, ПВС Коми 
АССР, Совета Министров Коми АССР и Президиума Коми Областного Со-
вета профсоюза от 31.03.1970 года награждена юбилейной медалью «За доб-
лестный труд. В ознаменование 100-летия со дня рождения В.И. Ленина».

Награждена «Медалью материнства»
Мама наша постоянно была в командировках, а дома её ждали 

муж, Уляшев Алексей Семёнович (фронтовик), с которым судьба свела 
в 1946 году и пятеро детей: Мария (25.01.1947), Михаил (04.03.1949), Ва-
силий (19.08.1950), Нина (26.03.1952), Владимир (02.07.1955). Нас растить 
и воспитывать матери помогала наша любимая бабушка Екатерина Ефи-
мовна. В Вольдино её называли «трактор», потому что работала без отдыха 
с раннего утра до позднего вечера, одна вручную подняла целину на боль-
шой огород.

Председатель колхоза «Вöр фронт» всё время унижал нашу семью, по-
тому что мама работала в сельском совете, а не в колхозе, а отец – лесником. 
Председатель никогда не выделял лошадь для пахоты и подвозки дров. Иног-
да лошадь выделял нашей семье председатель колхоза деревни Бадьёльск, 
а так всю тяжёлую работу делали мама, бабушка и отец. Впоследствии мы 
подросли и стали помогать родителям.

Мама была с нами строга, просила, чтоб не приходилось ей краснеть 
за нас. Родителей мы старались не огорчать: старались хорошо учиться. 
В школе мама бывала часто, но не по вопросам учёбы своих детей, а как 
член родительского комитета. Мы все закончили Вольдинскую восьмилет-
нюю школу и поехали учиться дальше: братья – по рабочим специальнос-
тям, сестра – в Сыктывкарское медицинское училище, я – в Помоздинскую 
среднюю школу, заканчивать 10 классов. Братья отслужили в Советской Ар-
мии. Подросли и возмужали 4 внука, 3 внучки, растут 4 правнука и подрас-
тает 1 праправнук.

Мама наша была Богом создана земной женщиной.Она была требова-
тельна к нам, но вместе с тем очень добра, ласкова, никогда не повышала 
голос на нас. Несмотря на трудную жизнь, всегда была спокойна, мила, кра-
сива. Мы все её очень любили и уважали. И она нас очень любила. Когда мы 
уезжали от неё на учёбу, на работу, она очень огорчалась, грустила в душе, 

но нам старалась не показывать, чтоб мы не расстраивались. Когда мы при-
езжали, она радовалась, для неё приезд детей был праздник, особенно если 
с внуками приезжали. Она была честна и нас всех учила быть честными 
людьми. Лёгкой жизнью она не жила, но всё время старалась помочь людям, 
отзываться на чужое горе. Уже когда она была на пенсии, люди постоян-
но приезжали и приходили к ней домой за консультацией по оформлению 
документов. Она была грамотна на своей работе, умна, жизнерадостна, 
гостеприимна и любима нами – всеми родственниками и посторонними 
людьми. Помню, когда начали закрывать спецпосёлки для репрессирован-
ных немцев, и люди начали уезжать, каждая немецкая семья заезжала к нам, 
попрощаться с мамой, с нашей семьёй, ведь наш дом для них был в то время 
гостиницей, у нас постоянно ночевали репрессированные, ночевали и ко-
мандированные проверяющие. Мать с отцом всем находили угол для отды-
ха. Когда в доме ночевали приезжие, нас, детей, не было видно, мы знали: 
наше место для игр и отдыха – на печке.

В доме всё время было чисто и уютно, и этому мама приучила нас. 
Она была рукодельница, шила и вышивала нам одежду, вязала носки и ру-
кавицы, пряла, пекла очень вкусные пироги, шаньги, варила варенья, делала 
соленья, разбиралась в строительстве, держала всю жизнь на подворье скот: 
корову, телят, овец. Всё хозяйство держала в руках. До сих пор удивляюсь, 
когда и как мама всё успевала. Она находила время устраивать детям и себе 
с отцом праздник. Приглашали друзей, подруг и собирались на новый год, 
Василей, пасху, ноябрьские праздники, 1 мая. Пели очень красиво народные 
коми и русские, переведённые на коми, песни. До сих пор перед глазами 
лица родителей и их друзей, а в ушах звучат их голоса. Мы, дети, смотрели 
с печки и улыбались, раздавая баллы всем артистам – гостям нашего дома. 
Для мамы все люди были хорошие, никогда никого не унижала, не оскорб-
ляла, не держала обиды, всем прощала.

Через сердце нашей матери прошло много горести, печали и испыта-
ний. 29 ноября 1988 года её сердце не выдержало и перестало биться. Погас-
ло солнце нашей семьи, оставив нас, как продолжение собственной жизни. 
В 1993 году она забрала нашего отца, а в 1994 году – младшего сына Влади-
мира. Светлая память о них всегда с нами. Мама всегда звёздочкой светит 
в жизни, помогает в тяжёлые минуты.

Н.А. Уляшева

УЛЯШЕВА АЛЕКСАНДРА ПАВЛОВНА

Менам мам, Уляшева Алексан-
дра Павловна (Павел Саня), чужлiс 
1925 воын Вöльдiн сиктса ыджыд 
семьяын. Мам вöлi медбöръя кагаöн. 
Куим ыджыдджык вок (Иван, Пе-
тыр да Митрей) да куим чой (Саня, 
Паладь да Нина) Нинаыс кувлöма 
öкмыс арöсöн биа висьöмысь.

Куимнан вокыс мамлöн 
ветлöмаöсь Великöй Отечественнöй 
война вылö. Митрей чож воюйтлöма 
Чапаев нима партизанскöй отря-
дын. Война бöрас олiс Троицко-
Печорскын. Петыр чож мездöма 
Кёнигсберг (Калининград) кар да 
сэтчö и овмöдчöма. Иван чож олiс 
Сыктывкарын.

Война заводитчан воас мам-
лы тырöма 16 арöс, сiйö помалöма 
Вöльдiн школа. Кöсйöма на эськö 
водзö велöдчыны, да войнаыд эз 

лэдз, эз удайтчы – корисны уджавны колхозö. «Быдсяма уджыс сюрлiс, – 
висьтавлывлiс мам, – куйöд петкöдам да разöдам, гöрам вöлöн, агсасям, 
пуктысям. Первой колö эштöдны колхоз уджъяс, сэсся ассьыд мутортö 
гöран да картупельтö пуктан. Гожöмнас страда. Мед жö эськö унджык 
турун верман заптыны колхозлы. А йöзыд этша, мужикъяс абуöсь. Ныв-
бабаяс и ытшкöны, и куртöны, и юр ваялöны, и чöвтöны водз асывсянь да 
сёр рытöдз. Нöшта öд и аслад мöскыдлы – вердысьыдлы – турунтор колö 
дасьтыштны. Турун пуктыссис – нянь воис. Бригадир тэрмöдлö, мед эськö 
няньыд зэр улö оз сюр. Урожайыд кö бур, то и трудодень вылад сютö се-
тыштасны этшаник няньтö пöжавны. Сэсся картупель, капуста, сёркни 
уберитны ыстасны. И сiдз сёр арöдз, лым усьтöдз.

А тöвнас миянöс, нывъясöс (миян öд челядь эз вöв) кер пöрöдны ысты-
влiсны. Гортад вöлi оз лэдзны, вöр керкаын олiм. Ывлаыс пемыд на, а бри-
гадир чеччöдö нин, ывлаыс пемыд нин, а ми век на мырсям – фронтлы вöр 
вöчам. Война помланьыс нин мен вайисны пöвестка: босьтöны менö война 
вылö. Он öд дзебсьы – ковмис мöдöдчыны вöв доддьöн. Кузь туяд нывбабаяс 
паныдавлiсны миянöс, вердлiсны. Асьныс бöрдöны: «Мужикуловыс, навернö, 
эз нин коль воюйтысьыс, да нывъясöс нин война вылö босьтöны». Карын 

Уляшева Александра Павловна.

миянöс велöдiсны ветлöдлыны стройöн, лыйсьыны винтовкаысь, шыблав-
ны граната, весиг шоперавны. Но менö, мыйлакö, бöр гортö мöдöдiсны, 
водзö эз нуны. Гашкö, войнаыслöн помыс тыдыштö нин вöлi, а, гашкö, Иван 
вокöй отсалiс».

Унатор на мам висьтавлiс тайö сьöкыд кад йывсьыс и век шулывлic: 
«Мед жö тiян нэмын оз ло татшöм ыджыд шогыс, ен мед видзас тiянöс 
войнаысь».

Муöдз копыр тэныд, менам мамукöй, миянöс чужтöмысь-быдтöмысь 
да велöдöмысь! Кöть и абу нин тэ важöн тайö вöльнöй светас, шуам тэд 
ыджыд пöсь аттьö!

В.Г. Зубарева

УЛЯШЕВА АНАСТАСИЯ ДМИТРИЕВНА

Лои нин кытшовтöма Вöльдін, Ягкöдж, Помöсдін, Кулöмдін, Сык-
тывкар… Вои Пузлаöдз. Пузласа ветеранъяс сöветöн веськöдлысь Лебе-
дева Елена Михайловнакöд пукалам Игнатова Валентина Егоровна ордын, 
вайöдіс сэтчö миянöс Валентиналöн чойыс – Тюрнина Дина Егоровна. Тыра 
пызан саяд сёрниыс мунö гылыда. Чойяс сибыдöсь, варовöсь, торъя нин 
Дина.

Аньяслöн батьыс, Уляшев Егор Васильевич, батьыс кулiгöн нёль арöса 
вöлöма: пöльныслöн пиштшальыс тöдлытöг лыйöма, кувмöныс лоöма. 
Быдтöма Ёгорöс, Сандрööс, Маринöс, Öндрейöс да Нинаöс мамныс – Мак-
рида. А ме век вöлі думайта: мыйла Вась Ёгорсö Макö Ёгорöн шуöны? 
Вöлöмкö, мамыс нимсянь. Егор Васильевич йылысь «Паметь книгалöн» ІІІ 
томас гижöма: «…1902 г. р., призван 28.12.1941г., рядовой. Служил в 143 
СП, 11СД. Погиб 29.01.1942. Захоронен в Ленинградской области, д. Погос-
тье». Извещениеас гижöмаöсь, мый лоöма тайö штыкöвöй тышын.

Мамыс, Уляшева Анастасия Дмитриевна, – Ёгорлöн мöд гöтыр. 
Гозъялöн чужлöмаöсь 16 ныв-пи, но быдмöмаöсь öкмысöн: Анна, Иона, 
Степан, Кöсьта, Ливерий (Гай), Валя, Дина, Саня. Öні сöмын куим бöръяыс 
ловъяöсь.

– Ливерий чужліс 1933-öд воын, зэв визув вöлі, 12 арöсын ФЗО-ö 
велöдчыны мунліс. Вачкалöмаöсь сэн да, детинкаыд и пышйöма. Миян 
Öнись Иванса велöдысь, Вера Ивановна, корсьöма. Неуна пö гадайтчышт-
ны кужöма: «Настук, эн бöрд, сюрö Ливерийыд, баб ордын олö». Помаліс 
вокным ФЗО-тö, лои токарöн Айювинскöй вöрпунктын уджаліс, 15 арöсöн 
кулі. Воліс на отпускö 1951-öд воын, висьмис туберкулёзöн, гырд петö. 
Мамö сьывъяс нуис ыджыд шоръяс вомöн Крутöйöдз, полісны судитöмысь. 
Сэсся коркö керкааным нярборд пырис. «Ок, Ливерыд тай куліс», – горöдчис 

мамным. А ми некор на эг аддзывлöй нярбордтö да дивöыс! Новлöдлам кер-
каысь керкаö. «Сöваыс! Сöваыс!» – горзам. Игнатьев стрелок миянлы сэсся 
висьталіс, летучая мыш пö, – сёрнисö заводитіс Дина Егоровна.

А Валентина Егоровна панö сёрни Дина чой йывсьыс:
– Динаöс видзны некодлы да, пон потансö качайтö: бать абу, мам удж 

вылын.
– Мам век удж вылын, Саняöс видза, мам коса сетіс кöкъямыс арöсöн: 

«Ытшкы, кагук, ытшкы, менам кипом лоан, ошкö», – содтö Дина Его-
ровна, – 5-öд классö ветлі. Прокö Ёгор öдзöсас чужйис – öдзöс уси, син-
кым поті, Вöльдінын велöдчöм помассис. Вöр Черйö велöдчыны лямпаöн 
веттöдлім. Посёлокас корим. Коммерческöй пызьтор сетыштасны, лямпа 
вылö пуктам да сэн и апалыштам. Война дырйи деньга эз вöв, заём вылö 
гижöдöмаöсь. Ми эг тöдöй, мый коркö кутасны ворсны–выиграйтны, да 
керка стеннымöс эжим. – Казьтывлö Дина, а чойыс водзö висьталö:

– Öнись Иванад уркай ёна кыйлі, сёöдз шедлывліс. Куштам, чишкалам, 
пуам. Юрсö ог сёйöй, шыдсö ни, тушасö вильöдам. Нянь эг аддзывлöй. Вöв 
кулö, Олим ичиньö кералас да миянöс яйысла корас. Ми челядь сёям, а гыры-
сьяс оз вермыны – восöны. Картупельыд сісьмö, мам сійöс машина пыр лэд-
зас (Шерстиков машинасö вöчліс), крахмалнас поставка вештам, чазсьыс 
югъялысь чиръяссö сёям, а сісь сьöд кышсö шыблалам. Зэв ыджыд йöв пос-
тавка – 300 литра либö 9,2 кг. вый, яй поставка – 40 кг., 16 арöссянь военнöй 
налог. Мам налог эз вешты – бать усьöма нин вöлі. Диналысь вештіс.

Велöдчи быдногыс: война дырйи ветлам вöрö, сюмöд турушка кулям, 
сэтчö гортса уджнымöс и вöчам. Кыськö сэсся кыдъя бумага лоліс. Бать 
зэв ёна радейтöма лыддьысьны, «Война и мир» небöг вöлі кольöма. Сэтчö 
строкаяс костас гижим – косявлыны эг лысьтöй. Миян велöдысьясыс зэв 
бурöсь Öнись Иванад вöліны. Раиса Николаевна Надуткина кыд тойö, зэв 
сьöкыда олö, тшыг нисьö пöт. Вера Ивановна Шахова зэв мичаа сьылö. 
Оз бара тэрмасьлы гортас, Вöльдінö на лэччывліс уджавны, но Москваö 
артистö босьтісны».

Валентина 10 класс помаліс. Мамыслы ковмывліс нывсö дзолянас 
Кулöмдінса детдомö сетлыны. Детсадйö ветлыштіс, первой да мöд классъяс 
сэн помаліс.

«1945-öд воын Кулöмдінын радио пыр висьталісны Ыджыд Вермöм 
йылысь, Миянöс паракодöн Немдінöдз катöдлісны, но паракод жугаліс, да 
бöр бергöдісны. Детдомын паськöм, школьнöй форма да портпель сетісны, 
вердісны бура. Гожöмъяснас чипан видзим.

Оле ичинь карасинла локтöма, зэв кузь öчередыс, ой-ёй вед кузь! Пышйи 
сыкöд Öнись Иванö. Нёльöд класс помалі да Вöльдінö петі. Интернат эз вöв 
да Ёгор чожöясын олі. Дина чой кер лэдзö Вöлльын, мамö Санякöд Öнись 
Иванö колисны.

1948-öд воö мам Саняöс пуксьöдöма мöс вылö: вöв абу, туй абу, 
а думыштöма Вöльдінö петны. Мöскыд вöрö пышйöма, Саня – туй вылö! 
Локтіс жö сэсся мöсным турун дорад. Январ тöлысь. Ыджыд мам керкасö 
Ёгор вылас гижöма, да чож эз лэдз, ковмис мунны Анна ичиньясö – Евлогö, 
а найö асьныс квайтöнöсь. Клавдия ичинь сэсся миянöс ас дорас сёрöнджык 
лэдзис.

Тулыснас мöсным пöді: куканясьöм бöрас лэдзим, да мöдлапöвсянь 
локтігöн пуръяс костас сибдöма – эз вермыны ловзьöдны. 1951-öд воас зэв 
на лёк олöмыс вöлі. Мöс яйсö кералісны да столовöйö сдайтісны. Сетісны 
кукань, шуисны, мый тыра, а тыртöм вöлöма.

Ёгор Микита – сельпо пред. Светлана нылыскöд складсö видзам. 
Кынöм сюмалö. Светук шуö: «Вай муртса пызь мешöксö розьöдыштам». 
Чунь тöрмöн розьöдам да дуля чуньöн и чунялыштам. Пантелеев дядь 
аддзö, кыдзи тшыгъялöны Митрöпан Митрöй ныв-пилöн челядьыс, мед 
дорйыны найöс тшыглы кулöмысь, гусялöма зöр мешöк, но Йöвдöким 
удтöма, и Вась Митрейöс судитісны вит во кежлö. Клавдия ичинь лэч-
чис Кулöмдінö, пырис уджавны райкомö уборщицаöн. Чужтывліс кага. 
Мам чойыслысь кагасö тöлысь чöж видзис нянь «сосулькиöн», но кага кулі. 
Мамö тшöкыда ветлывліс Кулöмдінö, и ме гаж туйö кöмтöг, подöн куи-
мысь кымын котöртлі тшöтш. Вöлі мамлöн тюпень гоз: öтик пöлыс кизь-
яса, мöдыс кизъястöм, сійöн и котралім öчередöн. Мед сэтшöм олöмыд оз 
жö ло! Клавдия ичинь да дядь локтісны да овмöдчывлісны Помöсдінö. Вась 
Митрей дядьлöн туберкулёз. Таз тыр гырд ме убериті. Велöдчи дас во. Ком-
сомол райкомö менö кöсйисны босьтны, но эз во корöмыс. Кöкъямыс морта 
звеноöн гожöмбыд турун пуктім. Муза Вениаминовна Чисталёва тшöктö 
велöдысь уджö дасьтысьны, вöзйöны и сельпоысь удж, но кор направление 
сетісны Ленинградö, велöдчыны киномеханикö, Владимир Иванович Уляшев 
вöзйис мунны сэтчö. Муні Ленинградад да повзи: «Ставыс из, тан тшыглы 
и кулан! Гортын кöть турунъяс сёйим-а, тан весиг сійö оз быдмы». Зэв ёна 
менам сэн юр висис – ывла выв шумсьыс узьны эг вермы.

Практикуйтчи Ленинградын, Новгородын (деревня кодь мисьтöм кар), 
Петергофын. Войнаыс регыд на помассис, да сійö зэв на ёна вöлі киссьöма. 
Плита ломтам из шомöн, сэн и пусям.

Кыскö гортö. Поездöн Вологдаöдз локті, ой-ёй мича карыс гожöмнас. 
Самолётöн Княжпогостöдз лэбим. Ыстісны уджавны Пузлаö. «Пузлаö он 
жö мун: ваыс ылын, лым ва юöны, пон туйöд ветлöны», – меным шуöны. 
А ме 30 во кино петкöдлі. Лым! Зэр! Кöиныд омлялö! А ме грезд да посёлок 
косттіыс подöн ветла öтарö-мöдарö. Кино вылас йöзыс уна-а локтö, наöн 
залыс и шонавлö.

Верöскöд – Светозар Михайловичкöд квайт ныв-пиöс быдтім, слава 
Богу, ставныс ловъяöсь, ставныс велöдчисны, внучкаöй нин Кулöмдінын 

уджалö – лейтенант-следователь, менö прабабушкаöн вöчис», – ас йы-
всьыс висьталö Валентина Егоровна.

Санякöд паныдасьны эг вермöй, кöть эськö зэв ёна гаж бырö – тшöтш 
Вöльдінын велöдім, век öтлаын асывсянь сёр рытöдз вöлім. Медводдза 
кагаяснымöс тшöтш пестуйтім: менам – Олег, сылöн – Лариса. Александра 
Егоровна олö Тулаын, волö чойяс дорас Пузлаö, но эг на аддзысьлöй.

«Саня чужис 1940 воын, война заводитчигас дас тöлысся на и вöлі, 
бать сертиыс потанö на и коли. Сизим во велöдчис Вöльдін школаын, 8–10-
öд классъяс – Помöсдінын, öти во Иона Васильевичъясын кага видзис, мен 
на вöлі Галина Михайловна книга костам дас шайтъястö сюйыштас. Сэс-
ся Саня Куратов нима школьнöй педучилище помаліс. Мöдöдісны уджавны 
Княжпогостö, сэсь аддзис верöспусö, коді салдаталіс. Гöтрасисны. Вет-
лісны верöс гортас, Тулаö, но олöмыс эз кажитчы: семьяыс ыджыд, удж 
абу. Локтісны Вöльдінö. Верöсыс кутіс Ягкöджын токаравны, гöтырыс – 
сиктса челядьöс велöдны.

Классыс веськаліс ыджыд, зэв дружнöй, велöдчöмын кöть пионерскöй 
уджын зэв активнöй. Том велöдысь биология урокъяс кындзи босьтчис 
нуöдны музыкальнöй кружок, ачыс зэв бура ворсіс мандолинаöн. Челядькöд 
öтув и велöдысьяс выступайтісны клуб сцена вылын. Александра Егоровна 
вöлі быдтор вылö кокниа кыпалысь. Сэсся бöр мунісны Тулаö. Уджсö вежис: 
велöдчис да пенсияöдз мыркис радиозаводын», – öта-мöдсö торкалöмöн дзо-
ля чой йылысь сяркöдісны ыджыдджыкъясыс.

П.А. Уляшева.

УЛЯШЕВА АНАСТАСИЯ ФЁДОРОВНА

Епим Иван Педöр Наста, зэв енбиа морт: зэв мичаа серпасасис, ги-
жышталiс кывбуръяс да ачыс жö и лöсьöдлiс горсö. Мед кö ёна, гашкö, эз 
шыльыдöсь кывбуръясыс вöвны, но кор ачыс ворсiс гудöкöн, а Нина чойыс – 
балалайкаöн, йöзыслы зэв ёна кажитчис. Век сюрлiс кутшöмкö серамбана 
шуантор (шутка да серам). Наста радейтiс Ёгор Семö Ёгор Игнатовöс, чужтiс 
пиукöс – Лёнюксö, но öтлаö овмöдчыны эз удайтчы: Семö Ёгорöс босьтiсны 
Сöветскöй Армияö, действительнöй служба вылö, а сэсся эз и волы, талялiс 
финскöй война. Пöгибнитiс Ёгор. Эз аддзысьлыны и батя-пиа.

Настялöн колис мусукыслы сиöм сьылан:
«Öнi зэв гажтöм сиктын овны мем,
Оз и югдывны арся лунъясыс.
Сьöлöм потласьö, тырöма шогöн,
Некод дiнö ме сэсся ог инась.
Вöлi муса зон – сьöлöм косьтысьöй,

Мунiс сiйö таво армияö.
Мунiгас шуис: «Прöщай, муса ныв,
Виччысь менö тэ кык во бöрын.
Тадзи коли ме сентябр тöлысьö,
Сюрс öкмыссё комын квайтöд во…
Ог нин аддзывлы сылысь чужöмсö,

Сьöд синкыма да муса зонсö».
Отечественнöй война кадö 

Степан Фёдорович, НКВД-ын уд-
жалысь да Анна Фёдоровна – снай-
пер мунiсны фронт вылö, гортö 
колисны батьыс – Иван Педöр, кык 
ныв, Нинаа-Настаа, да моньыс, 
Прокö Наста.

Иван Педöр мельникалiс, 
Нина – вöрын собалiс, а кык Наста 
уджалiсны скöт дорын. Челядьыс – 
Роза да Лёня – век öтнаныс.

Веськöдлiс МТФ-öн Иван 
Педöрлöн чойыс, Иван Парась (сиктса ногöн Антук Парась), зэв кывку-
тысь да требовательнöй. Фермаын удж заводитчылiс куим час асывсянь, 
помасьлiс 7–8 час рытын, а вайсигъясö и суткиясöн овны лолiс. Сёян эз тыр-
мы, торъя нин тулыснас, лоö вöлi ветлöдлыны керкаысь керкаö, чукöртны 
нöбйöн-нöбйöн, кодi сетыштас шогмыштан турунтор, а кодi и керка вевт 
вывсьыс тупйöдсö лэдзас. Арнас босьтöм яла да зорöдъяс дорысь чарöм вы-
втi дадьöн чукöртöм кын вылыс-пыдöсъяссö пöжöмöн вердiсны. Юр лыд 
ёна чинiс: мыйтакö кулiс, мыйтаöскö начкыны ковмис. Чинiс и йöв, прамöй 
кöза унджык лысьтiс. Кыдзкö тай вуджисны: сьöкыд вöлi, и курыдыс сюр-
лiс, и тшыгйыс. Шойöдз мудзöм аньяс нурйыштчыштасны дай гортув уджö 
босьтчасны… Веритiсны – воас Победа! А кор воис, нёль вося шогыс и рад-
луныс письтiс: кодкö сьылö, кодкö бöрдö, öд воштöм йöзтö ловъяö он пöрт.

Водзö уджалiс-быдтысис Педöр Наста. Петавлiс верöс сайö. Пенсия 
вылас петтöдз уджалiс видз-му овмöсын, отсалiс быдтысьны пи-моньыслы. 
Частö волывлiс школаö, вöлi зэв сёрниа, гажа серама. Уна интереснöйтор 
тöдмавлiсны велöдчысьяс.

П.А. Уляшева.

Уляшева Анастасия Фёдоровна

УЛЯШЕВА (ШАХОВА) АННА АЛЕКСЕЕВНА

Чужи ме Пожöг сиктса Шах-
сикт грездын 1925-öд воын. Бать-
мамлöн ми вöлiм кöкъямысöн, ме 
медыджыдыс.

Война пансигöн меным вöлi 
15 арöс. Челядьöс да нывбабаясöс 
пыр жö мöдöдiсны вöрö кер дорö. 
Пöрöдчим пöперечка пилаöн, увйы-
сим, вундалiм. Водзö сiйöс вöлöн 
лэччöдлiсны Эжва дорö. Тулысын 
моль лэдзим, катайтiм кер, пуръ-
ясим. Сёйим, мый вöлi ньöбам кар-
точка вылö лесопункт лавкаысь. 
А сиктад зэв ёна тшыгъявлiм: сёйим 
турун, кач, сiсь картупель. Сэсся 
миянöс мöдöдiсны Озъягö аэропорт 
площадка вöчны. Но кыдз толькö 
миян страна немечьястö кутiс вер-
мыны, дугöдiсны аэропорттö вöчны. 
Öнi сэнi джуджыд вöр нин сулалö. 

1944 воын воис меным война вылö мунны повестка, но бать, кодöс демо-
билизуйтiсны öти коксö воштöм вöсна, ветлöма военкоматö да шуасьöма 
сэнi, мый нö пö куим класса неграмотнöй нывсö босьтанныд война вылас. 
Эз и босьтны сэсся. Война бöрын уналаын уджавлi. Керчомъяö мöдöдлiсны 
моль бöж йöткыны.

А Лопъювадысь весиг пышйывлiм Пожöгöдз сьöкыд вöсна: лун-лун ва 
пиын уялан, ог и косьмывлöй. Милиция вöлi локтас да бöр нуас. Усть-Немса 
сплавын пуръясьлiм. А сэсся ставнымöс мöдöдiсны Помöсдiн леспромхозö 
бона вöчны. Томлунöй кер дорын и колис. 1950-öд воясö вуджöдiсны 
Вöльдинскöй лесопунктö, кöнi и тöдмаси верöскöд <Евлог Ёгоркöд – 
сост.>. Овмöдчим Вöльдiн сиктö, быдтiм вит нылöс. Вöрын уджалöмысь 
сетiсны уна грамота да медальяс.

А.А. Уляшева.

УЛЯШЕВА АННА ПЕТРОВНА

Анна Петровна Уляшева чужлöма 1909-öд воын Вöльдiн сиктын.
Уджалöма бать овмöсас, а 1931-öд воö батьыс пырöма «Вöр фронт» 

колхозö. 1937-öд воын Анна петöма верöс сайö Кузьмылькйö, Гриша Иван 

Уляшева Анна Алексеевна

сайö. Но том гозъялöн шудыс вöлöма дженьыд. 1940-öд вося февральын 
сьöкыда висьöм бöрын верöсыс кувсьöма. Нина нылыс чужöма батьыс 
кулöм бöрын, август тöлысьö. 1942-öд воын Анна мöдысь петöма верöс 
сайö, куим челядя дöвеч сайö, кодi локтöма фронт вылысь ранитчöм бöрын. 
Но и тайö шудыс абу вöлöма кузь. Во джын мысти верöссö бöр нуöмаöсь 
война вылö, а Анна Петровна кольöма öтнас нёль челядьöн. Сiйö сирöта 
челядьсö видзöма куим во чöж, а сэсся устроитöма Помöсдiн детдомö.

1968 воын пенсия вылö петтöдз Анна Петровна век уджалöма колхо-
зын. Гöрöма, кöдзöма, вундöма, вартöма, пуктöма турун. Сизим во видзöма 
вöвъясöс, куим во – ыжъясöс. Война бöрас нёль во дорвыв лэдзöма кер. Кер 
дорö, вöлöм, мöссö тшöтш катöдö да сэнi тöвйöдö.

Кузьмыльк сикт веськалiс перспективаястöм лыдö, и бырис.
Анна Петровна 1963-öд воын бöр локтiс Вöльдiнö, быдтiс внукъяссö.
А öнi быдтö правнуксö. Кöть нывбаба и ыджыд арлыда нин, оз ов 

прöстö, век на гортув уджтö вöчö. Ёна пыдди пуктöны сиктаяс Нинаöс, 
важöн нин куйлö кын му улын. Зэв шаньöсь да уджачöсь и ыджыд мамöн 
шуысьяс: Миша да Лёша. Миша стрöитчис да олö орчча керкаын торйöн. 
Лёша видзö ыджыд мамсö. Ваня, пöрысь ыджыд мамöн шуысьыс, чайтам, 
лоас сэтшöм жö шань, бур мортöн. Öнi тай сэтшöм-а. Велöдчö 8-öд классын.

Вот и олö Анна Петровна, некод вылö оз элясь, ни öти кывйöн эз казь-
тышт, мый овнысö дышöдiс, мудзис. Киа-кока на. Дерт, 90-ыд 90 и эм.

П.А. Уляшева. 1999 во.

УЛЯШЕВА ГАЛИНА ИВАНОВНА

Ме 1928-öд вося. Чужлi Вöльдiнын. Вежöрö бура колис 1941-öд волöн 
май öтиöд лунся праздник. Став сиктöн чукöртчисны школа дорö. Вöлiны 
митинг да демонстрация. Медводзын мунiсны знамяöн да барабанöн, ки-
ясын ичöтик флажокъясöн челядь. Сэсся сьылiгтыр гöрд флагъясöн да 
транспарантъясöн мунiсны верстьö. Сы бöрын школаын сёйисны-юис-
ны да йöктiсны. Ми, челядь, сэнi жö гартласим кокъяс улын. Регыд мыс-
ти велöдысьяс юöртiсны, мый июнь 21 лунö лэччам Кулöмдiнö олимпиа-
да вылö. И со сiйö луныс воис. Мичаа вöччöмöн пуксим телегаяс вылö да 
сьылiгтыр мöдöдчим туйö. Вылыс шойччан керка дорö воöм бöрын, буретш 
джын туйын, узьмöдчим. Вой колис гажöдчöмöн да ворсöмöн. Мöд лунас, 
этшаника муныштöм бöрын, миянöс сувтöдiс верзьöма да юöртiс пансьöм 
война йылысь. Миян олимпиада помасис. Кык-куим лун мысти босьтчисны 
нуны война вылö том мужичöйясöс. Быд лун сиктын кылiс нывбабаяслöн 
бöрдöм да мужичöйяслöн сьылöм. Мунысьяс пыр шыöдчылiсны челядь 

дорö öтипöлöс корöмöн: тi пö колянныд отсасьысьясöн, кывзысьöй мамъ-
яслысь, бура уджалöй да велöдчöй. Тадзи помасис миян дзолядырся олöм.

«Вöр фронт» колхозлы силос вылö вундiм бадь корöсь да нетшким 
йöн. Верстьöяс ытшкисны, а ми ваялiм турун. Турун пуктiгöн 12–14 арöса 
челядьысь котыртiсны бригада, велöдiсны ытшкыны да мöдöдiсны ылi 
видзьяс вылö. Мунiм Ыджыддiюрö да Косвомынö. Веськöдлiсны олöма 
нин Евдоким Иванович, кодi ветлiс коркö Москваöдз ВДНХ вылö, Митрей 
Каретин да Сöлö Агния. Водз асывсянь ытшкылiм, пажун бöрын петавлiм 
чöвтны. Сёйлiм гум да бобöнянь сора сю пызя пöсь рок, юлiм сэтöра чай. 
Арнас петкöдлiсны ыбъяс вылö вундыны нянь. Вöдитлiсны ид, зöр, шобдi, 
сю. Вундыны да кольтаяс кöртавлыны менö велöдлiс ыджыд чойöй. Зонъ-
яс чукöртлiсны кольтаяс да вöчалiсны чумалияс. Öтчыд волiс Кулöмдiнысь 
чина морт (бöрыннас тöдмалi, мый сiйö Пожöгысь петöм М.А. Шахов), ме-
дым видзöдлыны, кыдзи ми уджалам. Сiйö эз пинясь, а велöдiс сöмын том 
йöзöс уджавны. Аттьö сылы, бур мортлы, кужöмöн йöз дорö матыстчöмысь.

И тадзи нёль во чöж. Талун тайö видз-муяс эндöны да вöрсялöны, а сэки 
водз тулыссянь петалiм верстьöкöд муяс вылö. Ставсö вöчлiм кипомысь.

Колхоз вöлi озыр, но нянь эз сетлыны. Война кадö лёка волiс картупель. 
Ставыс мунiс фронт вылö. Йöз сёйисны петшöр, гум, кöк куз, пöттурун, 
шомакор, пелысь да бобöнянь. Арнас отсавлiс вöр-ва. Но вотчыны позис 
сöмын водз асылын либö удж бöрын. Зiльджык йöз нöшта вöчлiсны пес 
керасын тылаяс да сэтысь босьтлiсны мыйттакö нянь. Ми, челядь, школаö 
веськавлiм сöмын октябрын. Книгаяс эз вöвны, сöмын воддза кольöмъясыс. 
Тетрадь пыдди – важ ковтöм книгаяс, гижлiм строкаяс костö. Кодлöн 
кутшöм кöм-пась вöлi, сiйöс и новлiсны. Но челядь эз дышöдчыны, зiлисны 
велöдчыны бура. Война бöрын унджыкыс велöдчисны водзö, лоисны пыдди 
пуктана йöзöн. Ачым Вöльдiнын помалi сизимöд класс да 1943-öд воын 
мунi велöдчыны Уллянаса видз-му овмöс техникумö агрономö. Но эг вермы 
сэнi овны да пышйи, локтi велöдчыны Помöсдiнса школаö. Öкмыс класс 
помалöм бöрын вöзйыси удж вылö. Босьтiсны Пожöг садйö воспитательöн. 
Велöдчи уджалiгмоз да помалi Сыктывкарса öтиöд номера педучилище.

Г. Уляшева. «Парма гор»

УЛЯШЕВА ЕВДОКИЯ ФЁДОРОВНА

Миян пöчным – Евдокия Фёдоровна Уляшева – Скöрöдумысь. Война 
заводитчигöн сылы вöлöма 19 арöс, уджалöма столöвöйын. 1941-öд вося 
июнь 22 лунö казялöма, мый йöз шызьöмаöсь, горзöны – заводитчöма вой-
на. Пöжасьыськöд тшöтш котöртöмаöсь сиктсöветö, Помöсдiнö, тöдмавны, 
збыль-ö тайö.

Нёль лун мысти кутiсны фронт 
вылö босьтавны мужичöйясöс. Ну-
исны и Вась Степанöс – сиктсöветса 
секретарöс. Сы местаö индiсны Ев-
докия Фёдоровнаöс, кодi ас кияснас 
гижалiс фронт вылö повесткаяс. Ев-
докиялысь кык вокöс нуисны жö. 
Кыкнаныс пöгибнитiсны: Ёгор – 
Войвыв флотын, Иван – Латвияын.

Регыд сиктын эз коль мужи-
кулов. Кыдзи и быд сиктын, став 
уджыс усис пöрысьяс да поснияс, 
нывбабаяслöн пельпомъяс вылö. 
Кыдз-мый вермисны, отсасисны 
фронтлы. Уджалiсны суткиясöн. 
Магазинъяс кушмисны. Лöсьöдiсны 
карточкаяс – 400 грамм нянь уд-
жалысьлы, пöрысь-поснилы – 
100 грамм пызь, колхозникъяслы – 
200 грамм, вöр лэдзысьяслы тöлысь 

кежлö 2 килограмм пызь да шыдöс, 300 грамм сакар, 400 грамм вый. Йöзыс 
кутiсны сёйны кулöм вöв яй, турун, петшöр. Турунсö посньöдлiсны да 
гудравлiсны пызьöн. Сёйисны тшöтш кач (ловпу кырсь). Сиктсаяс кутiсны 
тшыгла кулавны, а сиктö воисны и воисны «похоронкаяс».

Война помасьöм бöрас на вель дыр олöмыс вöлi сьöкыд, öд зэв этша 
мужичöй воис бöр гортас, да и найö – кодкö китöм, кодкö коктöм.

Евдокия Фёдоровна война вылысь воöм салдаткöд олöмсö йитöм бöрын 
овмöдчис Вöльдiнö. Быдтiс 8 ныв-пи, 12 внук-внучка, 7 правнук.

Регина Андриевская. 2010 во.

УЛЯШЕВА ЕЛЕНА ВАСИЛЬЕВНА

Май 7-öд лунö Помöсдінысь Елена Васильевна Уляшевалы, районса 
газетлöн бур ёртлы, отсасьысьлы, тырис эськö 87 арöс. Сійö кувсис таво 
январ мöд лунö. Бöръя письмöсö, кодöс пыртіс редакцияö сылöн нылыс 
Нина Васильевна, Елена Васильевна гижöма буретш кулан луннас. Гижöма 
аслас олöм йылысь. Елена Васильевналысь югыд паметьсö казьтыштöмöн, 
йöзöдам письмöсö:

«Ме чужлі 1929 вося май 7-öд лунö Вöльдінын. Батьöс шуисны Семен 
Васьöн, а мамöс Лар Öксиньöн. Кыкнанныс чужлöмаöсь 1901-öд воын. 

Уляшева Евдокия Фёдоровна



113

Чужöм бöрын пöль да вежань нулöмаöсь 
менö ки выланыс подöн Помöсдінса вичкоö 
пыртны. Батьтöг коли куим арöсöн: кув-
сис контузитчöм бöрын ёна висьöм вöсна. 
Батьлöн коли фотокарточка: шлема, кузь 
шинеля, ботинкиа, а мамлöн карточкаыс 
весиг эз коль. Йöзöдлісны эськö коркö 
«Парма горын» кыдзи стахановкаöс, ёна 
видзи газетсö, но кытчöкö вошис. Менö 
видзисны мам да ичинь. Школаö пыри 
9 арöсöн. Велöдчыны вöлі сьöкыд: ветлім 
тшыг нисьö пöтöсь, омöлик паськöмöн. 
8 арöссянь уджöдісны колхозын: öктім 
шеп, мудйим картупель, весалім видзь-
яс, агсасим. Арнас, картупель керигöн, 
отсасьлі мамлы. Урокъяс бöрын ачым 
керлі ведра-мöд. Мамлы удж вылысь лок-
тігкежлас ломта пывсян, сёдча, идрася, 
нуа скöт картаö йöв поставка вылö (быд 
мöслысь воöн коліс сдайтны 360 лит-

ра йöв). Вот вештыны сьöм эз вöв, колхозын уджалöмысь сетыштлісны 
тусьöн. Картупель керигöн градъяс юклісны морт лыд вылö. Босьтан вöлі 
10 мешöк, öтисö сетöны аслыд. Видз вылын уджöдлісны водз асывсянь сёр 
рытöдз. Шойччан лунъяс эз вöвны. Став сьöкыд уджыс öшйис нывбаба 
пельпомъяс вылö. Нянь идралігöн, вартігöн, государстволы тусь сдайтігöн 
колхозлы ёна отсасим ми, велöдчысьяс. Некутшöм уджысь эг кольччывлöй 
бокö. Школаын велöдчигöн уджалі почтальонöн, тшöтш и пелькöдчи. Сет-
лісны 200 грамм вылö нянь карточка да 30 шайт сьöм. Удж велöдчöмöс 
эз торк: 7 класс помалі «отлично» вылö. Унджык велöдысьыс вöлі бокысь 
локтöм йöз – томöсь, мичаöсь, шаньöсь. Ставнысö помнита, кöть öні 
гижа ним-вичнас. Велöдчыны вöлі сьöкыд: гижим саысь, пув ваысь вöчöм 
чернилаöн тывбордйöн. Тетрадьяс эз вöвны, книга – сöмын велöдысьлöн. 
Велöдчöмысь донъялöм пуктавлісны листъяс вылö. Гортса удж вöчи сар-
таса биöн, но вочасöн олöм бурмис, лоисны карасина лампаяс. Велöдчигöн 
вöлісны и война кежлö дасьтысян урокъяс. Велöдысь-военрукъяс вермисны 
таркнитны öшиняд 11–12 час войын, мед петін котöрöн. Кöмасян, пась-
тасян, босьтан пу ружье и ывлаö. Лямпаöн кытшовтім сиктöс сарайяс, 
конюшняяс дорті. Эз ёна нимкодь вöв. Со татшöм вöлі велöдчöмöй, и эз 
сöмын менам, но и война кадö уна-уна сюрс челядьлöн.

Мам колис дöваöн 31 арöсöн. Верöс сайö сэсся эз петавлы, сэтшöм 
шань да мича мортыс пö оз сюр. Мам куліс 57 арöсöн. Став сьöкыдыс муніс 

Уляшева Елена Васильевна.

сы вывті, жугöдіс асьсö уджнас. Ме коли батьтöг-мамтöг 27 арöсöн. 
Мамöн шуöм кыв водзö эг петавлы. Велöдіс: «Елена, челядьтö быдты бура, 
юасьтöг некодлысь нинöм эн босьтöй. Лёк туй вылö эн петöй, уджысь эн 
полöй, мый верманныд, вöчöй, дышлы эн сетчöй».

Ми олім мамлöн Гликерия дзоляджык чойкöд, кыкнанныс вöліны дöваяс. 
Кыпöдім да олім ас керкаын. Ичиньлысь верöссö медводдза нырнас нуис-
ны война вылö, потанö колис куим тöлысся Миша. Но нэмсö сылы Енмыс 
сетлöма дженьыдöс: колхозлы ю йылысь турун вайигöн сюрис трактор гу-
сенича улö да кувсис 17 арöсöн. Пыдзыртіс шогыс мамлысь сьöлöм. Гликерия 
ичиньлы вöлі 67 арöс, кор сійöс парализуйтіс. Сизим во сійöс видзис-тöраліс 
менам Нина нылöй. Нинук, кодлы öні 63, 17 арöссянь уджалö Помöсдінса 
бурдöдчанінын санитаркаöн. Нылöй бур кöзяин дорын эз нимкодясь, оліс ас-
лас удж помысь, быдтіс нылöс да пиöс, кыкнанныс нин асланыс семьяаöсь.

Кöть колхозын уджалі дзолясянь, но 1984 воын куті петны пенсия вылö 
да, та йылысь некутшöм документ эз сюр. А öд Лидия Ивановна Уляше-
ва, коді сэки колхозын кладовщикаліс, ошкывліс: тöлöдчигъясад нянь тусь 
сдайтігöн Вась Еленалöн да Терень Клавдиялöн мешöкъясныс пö быттьö 
чачаяс, сэтшöм кокниа мачалöны.

Трудöвöй книжкаын уджалан стажöй 1947 восянь. Ыстісны 
Діасёръяö кер дорö. Посёлокын недыр мысти вöчисны сёян-юанöн ичöтик 
вузасянін, ме куті уджавны сэні. Сэксянь ачым куті нажöвитны сьöм. 
Некор эг вунöдлы отсавны мамлы да Ликö ичиньлы, мöд мамлы, бур вылö 
велöдöмысь, быдтöм-вердöмысь. Водзö велöдчыны эг вермы, но уджыс 
велöдіс. Уджавлі кладовщикöн, вузасьысьöн, «Заготживсырьёын» агентöн, 
веськöдлі Помöсдінса КБО-öн. Вузасян юкöнын ставсö уджалі 27 во. Мамö 
шулывліс: «Сёян-юан складад уджалан да, эн, бара, юсьы, лöсьыда уджав, 
бур йöзкöд öтсöгласöн».

1969 воын босьтчи уджавны культура юкöнын. Таысь кындзи, пыр 
водзмöстчи общественнöй уджын: сиктсöветын, аньяслöн да олöмаяслöн 
сöветын, ёрта судын. Кöть овлі сьöкыда, ачымöс лыддя шудаöн.

Быдті ныла-пиаöс, найö нин пенсия вылынöсь. Семьяаöсь и внук-внуч-
каяс. Челядь вылö ог элясь, моньöй шань жö.

Ме пыр уджалі бур йöзкöд, радейта гажöдчыны, уджысь эг повзьывлы, 
аслым мында кужлі гöрны, ытшкыны, уджавны вöрын, пусьыны-пöжасьны. 
Озырлун эз шедлы, шулöны тай – кутшöм шебрас, сійöн и шебрась».

Е. Уляшева «Парма гор»

Январ мöдöд лунö тырис во, кыдзи мöдар югыдö муніс миян дорысь 
Елена Васильевна Уляшева, Вöльдінысь петöм ань. Тöдмасим ми сыкöд 
1963-öд вося тöв шöрын жö. Оланінным вöлі накöд орччöн, пывсим налöн 

пывсянын. Елена Васильевна тшöкыда волывліс Помöсдінсянь Гликерия 
Илларионовна ичиньыс дорö, кодкöд олiс Еленалöн Нина нылыс.

Пывсян бöрын чайöн юктöдтöг да ас пöжасöн чöсмöдлытöг некор 
эз лэдзлыны. А мыйта чуймöдантор ми насянь кывлім! Но медся то-
пыд йитöдъяс лоисны, кор ныв-пиöй кутісны велöдчыны искусствояс 
гимназияын, университетын, аспирантураын, а сэсся кыкöн уджавны 
Коми наука шöринын: Олег фольклор туялысьöн, а Игорь литература 
донъялысьöн. Ме, Женя нылöй да ыджыд мамöн шуысь Полина чукöртім 
Вöльдінса важ кöлысь йылысь гижöдъяс да вель унаысь шыöдчылім Еле-
на Васильевна дорö.

Елена Васильевналöн колисны антресоль тыр коми сьыланкывъяса, 
гажъяса, спектакльяса, ворсöмъяса дискъяс, а сьыланкывъяса тетрадьыс – 
некымын дас. А кымын Вöльдінса анекдот сійö тöдiс, некутшöм Габрово 
оз ков!

Век вежавидзысь, мичаа вöчöм юрсиа, мода серти паськöма, ве-
сиг гортас, быттьö виччысьö локтысьясöс, либö лöсьöдчöма мунны гаж 
вылö. Йöз водзын век серамбана, сы дорын ставлы вöлі долыд. Дона ань 
вочаавліс эз сöмын ассьыным, но и суйöр сайысь воысьясöс – финъясöс. 
Унаысь ми ветлім кывзыны, видзöдны снимайтöмторъяссö. Шань мортöс 
век аттьöавлісны, аттьöалöны и кутасны аттьöавны водзö. Отсасьö ме-
ным весиг кулöм бöрас. Тöдіс, мый ме дасьта война кадö сиктын уджалы-
сьяс йылысь книга да гижис ичинь йывсьыс. Гликерия Илларионовнаöс, 
стахановкаöс, вöр лэдзысь-тысячницаöс, пасйылісны «За доблестный 
труд в Великой Отечественной войне 1941–1941 годов» медальöн. Сэні 
и командировкаö ветлан удостоверение, мый Г.И. Уляшева 1940-öд вося 
февральын мунö «Вöр фронт» колхозлы Трудöвöй Гöрд Знамя орденла, 
и депутат удостоверение, и медаль сетöм йылысь гижöд. Ставсö тайöс 
лöсьыда тубыртöма да гижöма: «Полина Алексеевналы». Абу удитöма 
сетны ловъянас, кыдзи и радейтана «Парма горö» бöръя гижöдсö. Сетіс 
нин Нина нылыс.

Районса газетö гижліс уна бур морт йылысь, унаысь гижлісны и сы йы-
лысь. Быдöн, коді колльöдіс сійöс бöръя туяс, вермис шуны сы йылысь бур 
кыв. Морт пö ловъя, кытчöдз сійöс казьтывлöны, а Елена Васильевнаöс дыр 
на кутасны казьтывны рöдвужыс, орччöн олысьясыс, уджъёртъясыс, сьылан 
котырö да театрö ветлысьяс.

П.А. Уляшева, 2016 во.

УЛЯШЕВА ЕЛЕНА НИКОЛАЕВНА

Уляшева Елена Николаевна чужис 1929-öд воын Вöльдiн сиктын.
Батьыс, Игнатов Николай Егорович – шöр крестьянин, кыйсьысь, вöлi 

зарни киа мортöн, кужис вöчны додьяс, дадьяс, лямпаяс, чер пуяс, куранъяс, 
коса пуяс, гын сапöгъяс, гын юръяс, пöсуда: шомöсъяс, ведраяс, йöг тась-
тiяс, мичаа вурсис – öти кывйöн кö, мый киас босьтлiс вöчны, сiйö и арт-
мывлiс. Ныв-пиыслы и пöльöн шуысьяслы вуджöма сылöн сямыс, таланыс.

«Верöспуöй локтiс, пузласа Закар Микайлö Толей. Видзöдö батьлысь 
уджсö.

– Велöдчан? – юалö батьö.
– Видзöда.
Тадз зятя-тестя и тöдмасисны».
Мамыс, скöрöдумса Игнатова Надежда Ивановна, 10 воöн томджык 

Миколайысь. Абу кöсйöма пöрысь саяд петны, аслас нин мусук вöлöма 
дай. Сэсся и сьöкыд пеля на мужикыд вöлöма, да Надеж пышйылöма верöс 
дорсьыс гортас, но батьыс кöсаöдыс ывлаöдз кыскöма: «Ещö и пышъявны 
мужик дорсьыд дай!» «А ме локтi Ёгор Миколай дорад, да керкасö айка 
пытшкöссяньыс гöгöр игналöма. Оз лэдз менö. Кыдзкö öд кильчö öшинь пыр 
судзи иганöдзыд. Айка шензьö: «Морыдлы öд и воссис öдзöсыд!» А сэсся нэм 
чöж красуйтчи!» – ошйысьлöма Еленалöн мамыс.

Налöн весиг кöрт крöвать вöлöма – крепыда олöмаöсь, ас киподйöн 
ставсö шедöдöмаöсь. Гид тыр скöт видзöмаöсь. Видз и му тырмымöн вöлöма.

Ёгор Миколай гозъялöн уна челядьыс лоöма. Елена меддзоля.
«Школаас отличницаöн вöлi, 7 класс помалi. Быдторйö велöдiсны, весиг 

ружьеысь лыйсьыны, но война матыстчöмсö ми, челядь, эг чувствуйтöй. 
10–12 арöсаясыдлы оз висьтавны. Школа бöрад ыстывлiсны Ниедзö ту-
рун пуктыны. Ыджыд пыддиыс велöдысь Агиев Иван Петрович вöлi. Пу-
сис Лева Öгаш. Зiбйöн – пелысöн гургим, öнiя моз öд мотора пыжнад эг 
журъявлöй. Сэсся Ногиева Клавдия Алексеевна, сиктса фельдшерица бось-
тiс менö санитаркаöн. Велöдiс перевязкаяс вöчны. Весиг сквöзнöй ранаяс 
обработайтлывлi. Эг пов, смел вöлi.

«Елена, медикö колö мунны», – шулывлiс Клавдия Алексеевна.
Но 16 арöс тырис, да Иван Парась (бригадир) ыстiс менö кер дорö. 

Öсип Петыр Нинаöс ме пыдди санитаркаö пуктiс. Менам пидзöсын 
пытшкöс мыль петöма, а справкалы оз веритны: «Но, белоручкаöн кöсъян 
лоны?» – шуöны. Öнi на öбиднö. Семен Епраккöд параöн уджалiм, сэсся 
Тима Öдякöд, Вась Еленакöд сизим сезон арсянь тулысöдз вöр лэдзим. Ту-
лысын йи пиысь керъяс перъявлiм. Норма сöмын öти напарниккöд сьöкыда 
тырлiс. Öтнам весиг нормасьыс на унджык кутi вöчны. Öти во фура-

жиралi, куимöс полеводческöй бригадирöн вöлi. Урожайяс зэв гырысьöс 
шедöдлiм.

Корасьысь локтiс, а председатель Степан Миколай оз лэдз: «Гöрсяс-
кöдзсяс, и кай!» Иван Рита вежис менö, да сiйö и босьтiс ме пыдди премиясö 
вося шедöдöмъяссьыс.

Сэсся Пузлаö Закар Микайлö Толей катöдiс. Гöтрасим, да дзик пыр 
удж вылö эз тшöкты петны: «Керканым юр вылö киссьö, колö поз вöчны». 
А вежон мысти Вась Öлексей пызанö кулакнас камöдöмöн удж вылö ыстö.

Струж кымын верöскöд кыскавлiм: йирк-джодж вылö плакаяс, вевт 
вылö тьöс, öшинь-öдзöс куричьяс вылö брус.

Фирсова Таисия шулывлiс: «Видзöда удж выланыс, да Миколай Елена 
вылö завид вöлi босьтö».

Ошкывлiсны и сплав вылын уджалiгöн: «Керъяссö бертыштас, он 
чайт, мый сы ыджда вын». Кöдзыд. Би дорад шонтысьыштан дай водзö 
уджалан. Гимнастёрка да юбка – ог кынмы».

Пузлаын Елена Николаевна уджалыштöма заправка вылын, сэсся 
öткажитчöма тайö уджсьыс да 30 кубометра пес поткöдлöма-тэчöма. Стöрöж 
Римских Миколай, шуö вöлöм, красуйтчи пö сылöн пескöн: поткöдлöма 
посниа, да мичаа косьмöма.

Сэсся индiсны туй вылö лыа разöдны, мед вермасны чой паныдыс кай-
ны лесовозъяс.

Николай Васильевич, вöрпунктöн веськöдлысь, корис пелькöдны кон-
тора да ветлысь-мунысьяслы шойччанiн. Колö вöлi ломтыны квайт пач. Сэ-
сся начальникöн лоис Фирсов. Дас нёль во на сы дырйи пелькöдчис Елена 
Николаевна.

Век ошкывлiсны уджач аньöс. Эм некымын Почётнöй грамота.
Ещö öти гусятор висьтала: Елена Николаевна зэв öкуратнöй быдторйын. 

Локтiм öти могöн, а кыйим кык кöчöс. Налöн семьяын видзöны Иван во-
кыслысь финскöй войнадырся дневникъяссö. Отечественнöй йылысь 
мыйсюрöтö и тöдыштам, а финскöй кузяыс дзик на нинöм эг аддзывлöй да 
зэв этша тöдам. Öнi ми эг на босьтöй, но сикт история гижигöн ми быть сiйöс 
снимайтам да копируйтам компьютер вылö. Отечественнöй война кадысь 
сюрис вöльдiнса ёртъясыслöн-фронтовикъяслöн некымын фото, кык письмö 
да автобиография. Ставыс тайö политрук Игнатов Иван Николаевичлöн ар-
хивысь, кодöс видзöма чойыс да кодöс зэв мичаа чукöртöма да коркаалöма 
кужысь кияснас дядьöн шуысьыс, Игнатов Лениан Алексеевич.

Аттьö ставыслы: Елена Николаевналы, Любовь Анатольевна нылыслы 
да Маша внучкаыслы миянлы отсасьöмысь. Мем кажитчö, мый коркö паны-
дасьлам на. Ен мед сетас!

П.А. Уляшева, 2014 во.

УЛЯШЕВА ЕЛИЗАВЕТА ВАСИЛЬЕВНА

Син водзö сувтöны расыбса аньяс: Вась Нина, Вась Елиса, Вась Катя, 
Митрей Ликö да ещö кодсюрö, ыджыдöсь, ёнöсь, быттьö ниа пуяс, кок вы-
ланыс зумыдöсь, пельпомъяс паськыдöсь. Гашкö, енмыс сiдзи и водзвыв 
найöс чужтöма-быдтöма мужик уджъяс вöчны: чöвтны, трактор вылын уд-
жавны, весиг тшупсьыны.

Расыбса Микайлö Вась Елиса чойяс пöвстсьыс медсьöкыда олiс. Че-
лядьдыр да том кадыс, гашкö, и эз ёна торъявны, но верöсыслöн война вы-
лад мунöм бöрын курдiс олöмыс, куим каганад колис да.

Сы шöрö-водзö и керкаыс сотчис. Зэв эськö ёна рöдвужыс и сиктсаясыс 
отсасисны. Мый дыра кö олiсны Катя чойясас, сэсся асланыс юр сюянiн 
лоис.

Колхознöй скöтлы ва катлiс, морöсыс и бöждорыс век панцыр кодь вöлi, 
коркö сывлiс ли эз ли, косьмывлiс ли эз ли. Кымынкö ва ведра сойясыс лэп-
тiсны!

Верöс саяс петiгöн гортсаясыс козьнавлöмаöсь семейнöй вурсян маши-
на «Зингер». Сiйö и дорйис тшыглы кулöмысь. Зэв мичаа вурсис.

Коля пиыс кайис Пузлаö, семьитчис, быдтысис. Бöръяпомыс мамыс сы 
дорын и олiс ёнджыкасö, но олöмыс бара на крукыштiс аньтö: кулiс пиыс. 
Шогыс и помалiс сэсся Елизавета Васильевнаöс.

Морт пö олö сэтчöдз, кытчöдз сiйöс казьтывлöны. А оз на вунöдны, 
ичиньöн шуысьясыс, пöдругаясыс. Со и öнi Н.Н. Глуханич, Л.Н. Егорова да 
А.Т. Уляшева мунiсны Расыбö. Пестасны бипур, пузьöдасны чай да нянь-са-
кар дорö, а, гашкö, и курыдтор дорö на вошйöдасны став Расыбсасö. И тадзи 
быд ыджыд вичко праздник лунö.

П.А. Уляшева

УЛЯШЕВА КАПИТОЛИНА ИВАНОВНА

Уна аттьöалана шоныд кыв позьö висьтавны сiйö поколениеса йöзлы, 
кодъяс олiсны да уджалiсны война кадö тылын, мырсисны войнабöрся 
воясö. Тшыг нисьö пöт пыкисны ыджыд да сьöкыд удж, быдтiсны ассьыныс 
челядьсö, и нинöм вылö видзöдтöг колины ыджыд да бур сьöлöма йöзöн.

Тайö поколениесьыс и менам мам, Капитолина Ивановна Уляшева. Öнi 
сылы 72 арöс. Чужлiс Пузла сиктын, ыджыд семьяын. Бать-мамыс сылöн 
нэмсö мырсьылiсны видз-му овмöсын. Батьыс бур вöралысь-кыйсьысьöн 
лыддьысьлiс. Чери-пöтканад ёна номсöдлiс семьятö. Да эз тай дыр удайтчы 
найöс лелькуйтны – ыджыд бать кадысь водз кувсис.

Война заводитчигöн мамлы муртса на 13 арöс вöлöма. Сiйö кадас 
Пузлаысь унджык мужичöйсö босьтiсны фронт вылö. Сиктын кольлiсны 

сöмын нывбабаяс, пöрысь пöльяс 
да челядь. Налöн пельпомъяс вылö 
и усьлiс став мырсьöмыс. Уджавны 
вермысьясöс кызвынсö индылiсны 
кер дорö пессьыны, а томджыкъясöс, 
весиг нывъясöс, ыстiсны Помöсдiнö 
велöдчыны трактористö. Öдя ичинь, 
мамлöн чойыс, шуöма мунны вöр 
пöрöдны. Сыкöд тшöтш вöзйысьöма 
и мам. Но ыджыд мам сувтöма па-
ныд: кытчö нö пö тэ, Линукöй, мунан, 
кыкнанныдлы öд кöм-пасьыд оз ло. 
Мамлы быть ковмöма кольччыны. 
Но сiйö жö тöвнас сiйöс мöдöдасны 
велöдчыны трактористö. Тулыс-
нас гортас бергöдчöм мысти пыр 
и пуксьöдасны «кöрт вöв» вылö – се-
тасны важиник ХТЗ кöлеснöй трак-
тор. Водз асывсянь сёр рытöдз – пыр 
руль сайын. Удж бöрас тракторсö 

дзоньтавны на кольччывлiс, запчасть тырнад пö кымыныськö и ковмылiс 
Пузла да Помöсдiн туй косттö прöйдитны подöн, а сiйö öд абу дженьыд – 
матö 50 верст лоö. Муна пö да бöрда нинöм вöчны вермытöмсьыс, öнi на 
казьтывлö мам. А мый вöлi вöчны сэки 14 арöса нывкаыдлы?

Нёль во Пузлаын мырсьöм бöрын сэсся мöдöдасны сiйöс Вöльдiнö, 
МТС-ын уджавны. Сэки сэнi кызвынсö бергöдчисны сы кодь жö нывъяс-
трактористъяс. Зонмыс гежöд вöлi – сöмын бронь улö веськалöмаяс. Уджыс 
мыйтакö и сюрлiс налы, торйöн нин гöра-кöдза дырйи. Тулыснас пö лунтыр 
гöран дай войбыд. Асъядорыс лэбачьяс нин заводитасны дзользьыны – пыр 
на трактор вылынöсь. Овлiс, мый руль саяс весиг мудзысла вугыртлiсны. 
Вöльдiнысь Закартылаын ыбъясыс пыр на пö син водзын, кыдзи сэтчöс мича 
местаясын асывнас шондiыс кыпöдчылiс, яръюгыд гöрд рöмöн пöртмасис 
кыаыс. Мамлы бур уджысь тракторас гöрд плаг öшöдлöмаöсь. Кык Почёт 
грамота на вичмöдлöмаöсь-и.

Трактористалöм кындзи сюрлöма сылы и мукöд удж. Молотобоецöн 
вöлöма кузнечаын, кык тöв чöж трактор двигательсянь би на сетлöма.  
Миянлы, дерт жö, не гöгöрвоны ставсö тайöс.

Вöльдiнын уджалiгöн мам паныдалiс верöспусö, менсьым батьöс, 
Афанасийöс, кодкöд сэсся öтлаасясны. Чужис муслунныс Вöльдiнын. Бать 
ачыс Бадьёльйылысь, Вöльдiнас тшöтш трактористалiс сiйö кадас, и сэк жö 
кузнечалiс. Олöм помöдзыс век техника бердын зiлис. Тыдалö, чужлöма 

Уляшева Капитолина Ивановна.

сiйö та вылö. Некор лёк кыв сы йылысь он кывлы йöзсянь, пыр бурöн 
казьтылöны.

Батьöс мам ёна радейтлöма. Кутшöмкö мыльк вывсянь пö аддза вöлi 
Вöльдiнсяньыс Бадьёльйывса вышкасö да бöрда, майшася. Овлiс, бать 
пö вöлi аддзысьлыны корас – ыбсö пö вöлi сапöгöн вуджа, а паныдасиг-
кежлас югыд колошиася. Татшöм радейтчöм вöлöма. Öтлаасьöм бöраныс 
кайöмаöсь овны Бадьёльйылö, овмöдчöмаöсь бать керкаö. Мам танi вит во 
на трактористалöма. Челядь чужöм бöрын сэсся ковмöма эновтны ассьыс 
«кöрт вöвсö». Öнi на шулö: трактор вылас уджалан воясыс пö медся шуда 
каднас вöлiны.

Бать да мам олiсны бура, öта-мöдсö гöгöрвоöмöн, ёрта-ёртыслы 
отсалöмöн. Ми, налöн кöкъямыс ныла-пиа, быдмим зэв дружнöя. Таын, дерт, 
пайыс миян бур сьöлöма мамлöн. Сiйö некор эз горöдлы, миян вылö, ни киöн 
эз вöрзьöдлы, век бур вылö велöдiс. Уна челядьöс чужтöмысь-быдтöмысь 
мамлы сетлiсны «Материнская слава» да «Медаль материнства» медальяс.

Уна бур сиам миян шань сьöлöма мамуклы, кузь нэм да бур шуд. Öд 
татшöм нывбабаяс вылас и кутчысьö Му вылас олöмыс. Кöсъя, медым 
и мукöд челядь пыдди пуктiсны ассьыныс мамъяссö, эз вунöдны кодi найöс 
чужтiс-быдтiс, вайöдiс мортöдз, жалиттöг сетiс став вынсö да эбöссö найöс 
кок вылö сувтöдiгöн. Сиа аслам мамлы, да и сиктса став нывбабаыслы 
тшöтш, кодъяслы олöманыс мойвилiс уна сьöкыдлун нуны ас вывтiыс, мед 
дыр на да шудаа оласны ставыслы радлун вылö.

Мамöй, дона мортöй,
Уна ар нин тэн.
Мед эськö жö нэмтö
Кузьöс сетас Ен.
Му вылас тэ чужин
Мунны ассьыд туй.
Норасьны эн кужлы,
Няргöм тэн эз туй.
Уджад кывсин сюсьöн,
Трактористка-мам.
Бöрдлывлiн кö – гусьöн,
Сьöлöм тэнад рам.
Чужтiн уна челядь,
Пыкин ассьыд рöд.
Эгö тöдлöй кынмöм,
Кынöм вöлi пöт.

Озырлун эз ковлы,
Тырмис этшатор:
«Челядьöй да мöскöй –
Медся донатор».
Быдтысигас коли
Уна узьтöм вой:
«Кутшöм чунь он курччы,
Сэнi на и дой».
Верстяммим нин ставöн,
Ёнмис миян борд.
Но он коль тэ öтнад
Некор, муса морт.
Мамöй, авъя аньöй,
Ыджыд аттьö тэн.
Мед эськö жö кузьöс
Нэмтö сетас Ен.

Н.А. Уляшева. 2000 во.

УЛЯШЕВА МАРИЯ АЛЕКСЕЕВНА I 

Сiйöс ми аддзим совхозса ово-
щехранилищеысь. Аслас пöдруга, 
Клавдия Терентьевна Уляшевакöд, 
сiдзжö пенсионерка, да сиктын зэв 
активнöй морткöд, найö бöрйисны 
картупель. Бур кöзяиныд öд кöдзиг-
пуктысиг кежлö лöсьöдчö тöв - 
сяньыс на.

«Тайö воджынсö эг на вевъявлы 
пуксьывлыны, – шуö Мария Алексе-
евна Уляшева, кодöс сöветуйтiсны 
аддзöдлыны сельсöветын. – Пер-
вой вöлi турун пуктанiнын, сэсся 
ковмис отделениелы доярка – мунi 
фермаö; скöттö веситны ветлi, 
турунтö сöвтi, а öнi со овощехрани-
лищеын отсася»…

Пенсионерка морт, сiйö 
и збыльысь оз вермы уджтöгыс. Налöн сиктын став олöмаыс нин сэтшöмöсь: 
тöждысьöны-висьöны асланыс овмöс вöсна, быдпöрйö зiльöны мыйöнкö от-
сыштны. А оз кö вермыны, опытнöй йöзыдлöн сöветыд лöсялас.

Мария Алексеевна пенсияöдзыс унджык кадсö уджалöма скöт дорын. 
А налöн отделениеын, кöнi абу нин сэтшöм бурöсь условиеясыс картая-
сын, тайö абу кокни. Пример вылö, 1979-öд восянь кольöм воöдз зiль ныв-
баба видзис совхознöй куканьясöс. Кымын вой колис узьтöмöн, кор мукöд 
дырйиыс ковмылiс суткияс коллявны ичöт пемöсъяс дорын. Сöмын здук 
кежлö и письтлас вöлi гортöдзыс, медым ас овмöс не вунöдны.

«Йöртöдъясын няйт, кöдзыд, мырсян-пелькöдчан, медым сöстöмджык 
лоис гöгöрбок, – казьтывлö Педöсь Марья. – Либö арнад кутшöм жальöсь 
быдтасъясыд: лым усьтöдз йирöдöны ывлаын, кынталöны пемöсъяссö, сы 
вöсна мый картаясыс абу на дасьöсь йöртнысö»…

Та кузя Мария Алексеевна эз нин öтчыд шыöдчывлы отделение-
са управляющöй да бригадир дорö, унаысь казьтыштлiс и строитель-
яслы да мукöд скöт видзысьяслы. Индылiс сиктса олöма морт и мукöд 
тырмытöмторъяс вылö: мисьтöма да веськодя уджалöны öткымын том йöз, 
на пöвстын и дисциплинаыс слаб, и овмöслы насянь пöльзаыс ичöт, колö 
стрöгджыка юавны татшöмъясыслысь. Сэсся му дорö омöля сибалöны то-
мъясыд. Водзын öд быд метр вöлi тшöт вылын, колхозъяс дырйиыд, а öнi 
мукöдлаас оз кö вермыны гöрыштны тракторöн, гектаръясöн колялöны.

Уляшева Мария Алексеевна

И кывзысьöны дыр уджалысьлöн мöвпъяс дорö. Татшöм сёрнияс бöрас 
Уляшева быттьö сöстöммыштö: öд кодлöн, абу кö налöн, пенсионеръяслöн, 
колхоз да совхоз кыпöдысьяслöн, могыс велöднысö да туйдынысö.

Ми видзöдiм, кутшöм пелька бöрйысисны сылöн киясыс. Му шмак 
либö небыд картупель – öтилаö, зумыд быдмöгъяс – мöдлаö. И тадзи ков-
мас бöрйыны став йöртöдъяссьыс. Но пенсионерка збодера шуö: «Ас кадö 
ставсö бöръям и дасьтам му вылö петкöдтöдз. А рабочöйяс мед коланаджык 
удж вылö ветласны: вöр ваясны, либö турунла мунасны».

Чужан сикт. Сыкöд топыда йитчöма олöмыс Мария Алексеевна 
Уляшевалöн. Йитчöма сöстöм да топыд йитöдöн, кодлöн нимыс крестьянскöй 
тöждлун.

В. Бабин. «Ленин туйöд»

УЛЯШЕВА МАРИЯ ПАВЛОВНА

«С 1931 г. колхозница. Честно 
и добросовестно работала в колхо-
зе. Она выполняла все виды мужс-
ких работ. Стоговала, косила на 
конной косилке, сама точила косы 
к ней, огораживала стога готово-
го сена. Выполняла другие сложные 
работы. Передовик производства. 
Получала премии. 1668 трудодней 
за время ВОВ».1

УЛЯШЕВА МАРФА АЛЕКСЕЕВНА

Менсьым ыджыд мамöс шуöны Уляшева Марфа Алексеевнаöн. Кор за-
водитчис Великöй Отечественнöй война, сылы вöлi сöмын на 13 арöс.

1 Игнатов М.К. Усть-Куломский район в годы Великой Отечественной войны. 
Труженики тыла. Сыктывкар, 2015. С.119.

Уляшева Мария Павловна



123

Семьяас вöлiсны квайт чоя-вока. Нёльыс кулöмаöсь войнаöдзыс 
на. Мамыскöд кольöмаöсь Марфа да Вася. Война заводитчöм йылысь 
тöдмалöмаöсь йöзсянь. Первой Вась вокыс мунöма фронт вылö, сэсся ма-
мыс кулöма тшыгъялöмысла да сьöкыд уджысла. Марфа кольöма öтнас. 
Регыдöн и кушмис Бадьёльйыв грезд: мужичöйяс мунiсны вöрöгкöд тыш-
касьны. Став уджыс öшйис пöрысьяс, нывбабаяс да челядь вылö.

Колхозын видзисны уна ыж. Ыжъяссö шырны корлывлiсны челядьöс. 
Вештысисны ки тыр идйöн. Муяс вылысь чукöртлiсны сiсь картупель, 
пулiсны петшöра шыд. Вöвлöма, мый лун-мöдöдз сёйны нинöм. И тадзи 
кузь нёль во чöж!

1943-öд воын ыджыд мам мунöма уджавны вöрö: пöрöдчöма пöперечка 
да лучковка пилаöн, кыскалöма кер. Уна сьöкыд сюрлöма вöрын уджалiгас: 
кынмалöмыс и тшыгйыс, доймалöмыс и висьöмыс, но уджысь сiйö некор 
абу пышъявлöма.

Сэсся петöма зiль да киподтуя Вась Иван Ливер сайö. Дыр на сыкöд 
öтлаын вöр удж мыркисны. Вуджисны овны Вöльдiнö. Стрöитчисны. 
Ыджыд мам уджалiс колхозын, совхозын, сельпоын. Ыджыд бать уджалiс 
Ягкöдж посёлокса стрöительнöй бригадаын. Гозъя быдтiсны квайт ныв-
пиöс. Кыкöс нин удитiсны гуавны, да и верöсыс нин абу ловъя.

Ыджыд мамö шуö: «Синмöс куня, да ставыс син водзö сувтö».

Яна Уляшева. 2010 во.

УЛЯШЕВА НАТАЛЬЯ ИЛЬИНИЧНА

Ывлаын пуркöдчö тöв. А ми 
пукалам шоныд керкаын да кывзам 
Наталья Ильинична Уляшевалысь 
висьталöмсö.

Вуджис сiйö кузь олöм, 
80 арöс сайö, и важсö казьтылöмыс 
миянлы, челядьлы, петкöдчис 
мойд кодьöн.

Ыджыд семьяын быдмигöн, 
вöлiны öкмыс чоя-вока, ичöтсянь 
тöдлiс удж. Вокъясыс кайисны кер 
лэдзны да сьöрсьыныс босьтiсны 
тшöтш öкмыс арöса чойсö ямщи-
кавны. «Öнi казьтышта сiйö кадсö 
да серамöй ас вылö петö. Батьö 
сетiс дöмаса ыджыд гын сапöг, 
пасьтöдiс кыз дукöсöн. Ачым ичöт Уляшева Наталья Ильинична

тушаа, омöлик. Но ямщикалi сьöлöмсянь, мед вокъяс эз дöзмыны да батьлы 
эз элясьны», – казьтылö Наталья Ильинична.

Сэсся некымын во мысти, ачыс кердор уджö кутчисис, пуръясьны 
велöдчис. Кылöдлiс лотовкаöн (ыджыд пурйöн) Алёшкинскöй запаньöдз, 
Кöтйöм вомöдз, Усть-Немöдз, Кебанъёль горулöдз. Öти пöрйö, кор артельöн 
вöрсö Архангельскöдз кылöдiсны, гортысь петiсны май тöлысьö, а бöрсö 
бергöдчисны августын. Гожöмбыд колльöдiсны гырысь пуръяс, тöдлiсны 
тшыг да мудз, ном-геб, кольлiсны узьтöм войяс.

Гражданскöй войнаыс суис сiйöс гортас. Еджыдъяслысь Вöльдiнö 
локтöмсö Наталья Ильинична оз вермы казьтывны веськодя: «Найö пузув-
тiсны сиктлысь олöмсö, виисны уна бур йöзöс. Бöрыннас, кор вöтлiсны 
еджыдъясöс, сиктсаяскöд тшöтш ветлiм Расъю вылö. Еджыдъяс танi 
ловъя вылысь пытайтiсны уна мортöс, кодъяс сулалiсны выль олöм вöсна. 
Нэм оз вун тайö луныс.

Матрен обö пöжасьö. Друг стын стенö мыйкö зэв чорыда грымкнитiс, кер-
каыс ставнас йиркмунiс. Обö киысь шаньга тыра кöрт листыс чеччыштöмöн 
усис джоджö. Ставöн повзим, шемöсмим. Тай вöлöм мöдлапöвсянь пушкаысь 
лыйöмаöсь еджыдъяс. Мöд снарядыс усис Кывтыд ольö. Еджыдъясыд сэки 
мобилизуйтiсны миянлысь Епимöс, мырдöн нуисны. Сэсся Епимлы да Педьö 
Öлексейлы удайтчöма пышйыны Будённöй конницаад».

Наталь ичинь да пöчö висьтавлывлiсны, мый кык пöръя Вöльдiн пыр 
нуöдлмаöсь Печера вылö да вöр посёлокъясö сыльнйясöс (1932, 1938 воясö). 
Овмöдлöмаöсь Вöльдiн да Расыбса уна керкаö. Карп Илляясöс вöтлывлöмаöсь 
жö суседас, Епим Иван Тимаö. «Öпаснöйджыкъяссö» йöртлöмаöсь керка 
öтар пöлас томан улö. Лöньджыкъяссö видзöмаöсь карта вылын да гидъ-
ясас. Конвойыс олöма мöдар пöлас. Вель унаöс видзлöмаöсь и часовняын. 
Этапсьыс некымын морт быд лун кулöма да шойяссö тэчлöмаöсь сувöд1 улö 
чипöсöн. Натальлы кодкöдкö тшöктывлöмаöсь вöлöн новлöдлыны Шпана 
кладбище2 вылö да гуавны. Мукöдыс пö легöдчыштавлöмаöсь на, но кон-
воиръясыс öтчукöрö шыблавлöмаöсь. Наталь ичинь шулöма: «Ловъяöсь 
на кодсюрö да!» Вочакывнас вöлöма: «Он кö кöсйы ачыд сэтчö веськавны, 
вомтö эн паськöдлы».

Колхозас дыр абу пырöмаöсь да, Карп Иллялысь семьясö кулакалöмаöсь. 
Наталь ичиньöс ыстöмаöсь кер дорö, пöчöс да Паладь ичиньöс выльгортса 
кирпич заводö, Степан да Вась чожъясöс Мылдiнö пуръясьны. Колхозас 
пырöм бöрын Наталь ичинь вöр лэдзис, пöшти гортас волытöг, сэсся квайты-
мын вит арöсöдз ноксис скöт дорын: видзис куканьясöс, мöсъясöс. Пенсия 
вылö петöм бöрас на стöрöжалiс гидын.

1 Сувöд – пес сарай либö вöвъяслы лэбув.
2 Шпана кладбище вылын вöчлiсны ГСМ.

Илля Натальöс Вöльдiнын тöдöны кыдз киподтуя мортöс. Уна 
и джодждöра да мича сера чулки-носки кылiс. Эм сылöн аслас узор, кодöс 
мичмöдö матка, перна да утшыс серъясöн.

Керкаын век чой-воклöн челядь-внукъяс смушайтчöны. Мыйкö эськö 
и пинясьлас, но гавез быттьö оз кывны. Вась вокыс война вылö мунтöдз 
сатшкывлöма льöм пу ньöр, ми тайö пу вылас вöдняöн ворслiм. Кылö пöжöм 
йöв кöр, лязйыд да чöскыд паренчаа ырöшыд оз бырлы.

Волывлiсны нывбаба ордö краеведъяс, этнографъяс да фольклористъ-
яс, мед гижавны сиктын чужöм легендаяс, быличкаяс, эпическöй да кöлысь 
дырся сьыланкывъяс. Илля Наталь зэв бура тöдiс сиктлысь историясö 
артмöмсяньыс. Уна важ сьыланкыв сысянь велалiс моньыс, Сергатова (Кар-
манова) Юлия Павловна.

Кувсис Наталь ичинь 1985-öд воын, мен вöлi кöкъямыс арöс, а сылы – 
кöкъямысдас, но шоныдыс сылöн коли. Вöтöн волö Епим Карплöн кер-
ка пытшкыс, быттьö весиг дуксö кыла, сöмын абу нин ни керкаыс, ни  
олысьясыс.

Е.И. Уляшева

УЛЯШЕВА ФЁКЛА СТЕПАНОВНА

Моя мать Фёкла Степановна (по-
деревенски Степан Пекла) из боль-
шой семьи родилась в 1905 году. Во 
время Великой Отечественной войны 
три брата: Фёдор, Алексей, Нико-
лай и зятья сражались с фашистами, 
а Фёкла с сестрой Глафирой работали 
в колхозе. Глафира 1915 г.р. все воен-
ные вёсны сплавляла плоты до Сык-
тывкара. Весной мама на лошади па-
хала поля, вручную сеяла зерновые. 
Осенью жала со своими подружками, 
вязала снопы, сушила их, молотила, 
веяла, перелопачивая деревянной ло-
патой. Работала и дояркой на колхоз-
ной ферме. Везде и всюду помогал ей 
девятилетний сын Алёша. По ночам 
колхозники дежурили на ферме, охра-
няли скот, фураж, молочные продук-
ты от воров – убегавших из лагерей 

Уляшева Фёкла Степановна

зэков, оберегали колхозные постройки. Зимой направляли на неделю в лес на 
смену постоянным лесозаготовителям, чтобы они могли повидать своих детей, 
убраться дома, постирать, выполнить кое-какие тяжёлые работы, что не мог-
ли сделать домашние, ведь обычно дома оставались старые да малые. Своих 
же девятилетнего Алёшу, пятилетнюю Лидию и четырёхлетнюю Надежду ос-
тавляла няням, которых по очереди выделяло правление колхоза. Девочки во 
время войны умерли от болезни в один день. Помимо основной работы, жен-
щины вязали шерстяные носки и трёхпалые варежки, в которых удобно было 
стрелять, и отправляли на фронт вместе с письмами-пожеланиями побыстрее 
давить фашисткую гадину и клятвами, что колхозники сделают всё для того, 
чтобы со своей стороны приблизить Победу.

А.П. Науменко

УЛЯШЕВА ХАРИТИНА ДМИТРИЕВНА

Харитина Дмитриевна, ичиньöй, 
век уджалiс челядькöд. Сетасны 
вит-ö-квайтöс, и турун пуктöны 
гожöмбыд. Мужик и баба удж 
лоö керны. Вöрын, кердорын 
мужикъяскöд жö радын уджалö. 
Лучковкаöн пöрöдчö (öнi на пилаыс 
гортын эм), увйысьö-чинтасьö. Ту-
лысын гöрö, мольбöж запаньяссянь 
кылöдö. Арнас бара муяс вылын. 
Жалитöны да шензьöны йöзыс: кыдз 
нö пö Каретинлöн да Иван Таисьлöн 
медальяс абуöсь!?

Пи сылöн вöлi, Толей. Дас нёль 
арöсöдз быдтiс мамыс, лелькуйтiс, 
надейтчис: коркö, гашкö пö, мамыс-
лы отсасьысь лоö. Но абу Енмыс сiд-
зи шуöма. Пöдiс турун пуктiгöн. Эз 
вермыны спаситнысö ни Марья, воча 
чойыс, ни медматыс ёртыс, Микита 
Вань. Эз сюр öти ыджыдджык морт, 
мед кыскыны сiйöс вабергачсьыс. 
Кувтöдзныс йирис сьöлöмъяснысö 

рöдвужыслысь и другыслысь. Частö вöлi казьтывлöны, жалитöны.

Е.Н. Попова

Уляшева Харитина Николаевна

УЛЯШЕВА ХАРИТИНА НИКОЛАЕВНА

Каретин вöлi войся стöрöжöн колхозса скöт фермаын. Войбыд сэн, 
торъя нин вöлi сьöкыд мöсъяс вайсигöн: видзöд, мед куканьыс чужис ловъя-
дзоньвидза, мöскыс вермис вайсьыны лючки-бура. Öнiя моз телепонъяс эз 
вöвны, и ковмис кö, корны ветеринарöс ли мöс видзысьсö, лоис котöртлыны 
зэр кöть ва, усьö лым, кöть турöбалö, гортöдзныс.

Овлывлiс парез, и ковмывлiс мöссö öшöдны гезъяс вылö да ёна-ёна 
зыравны-песны. Енмöй видз кулöмысь – юрнад он мын! Луннас лэччылас 
Харитина Николаевна гортгöгöрса уджсö вöчыштны, Педöрлысь челядьсö 
кытшовтны: вердыштны-удыштны, мыськыштны, кöлуйнысö песыштны. 
И бара фермаö. Кор бара Каретин узьлiс-а?

В.Н. Ежова



128

СЕРПАСА ДА ДОКУМЕНТАЛЬНÖЙ 
ГИЖÖДЪЯС

ПЕРВОЙ БРИГАДА

Ме лыдди «Парма гор» газетысь Зинаида Терентьевалысь «Дас процент» 
гижöд да шуа, мый збыльысь тадзи ставыс и вöлi. Уджöдлiсны дас арöссянь. 
Колхозлы весалiм лöптысь видз, ёгысь картупель, мудйысим да агсасим. 
Татшöмыд паметьсьыд оз вун. Öтчыд ыстiсны агсасьны. Ыджыд пыдди вöлi 
Павел Анна. Кузиник тушаа раминик нывбаба. Лунтыр новлöдлiм вöвъясöс 
вöжжи помысь, вöлiны слабöсь да выланыс эг пуксьöй. Сюмалiс кынöм да 
öдва довъялiм. Павел Анна кисö пуктiс плешкас, видзöдлiс шондi вылö да 
шуис: «Талун тай шондiсö, буракö, пыкöмаöсь, эз кут лэччыны». Эз лысьт 
дугöдны уджысь, мырсим шондi пуксьытöдз. Тадзи агсасим вежон чöж.

Арнас тэчлiм да лэччöдлiм муяс вылысь гумла дорö вöлöн сю да ид 
кольтаяс. Сöвтчис Миколай Ёгор, кодi вöлi ар куимöн ыджыд. Гумла дорын 
кольтаяссö сёрöмö тэчис Тима Иван Павел – ыджыд тушаа олöма нин морт.

Вöльдiн сиктын вöлiм первой бригадаын, кодöн веськöдлiс Иван Педöр 
Наста. Ыджыд тушаяса, мича, серамбана. Пыр шмонитiс. Сы бöрын брига-
диралiс Терень Сергей. Юралысьöн вöлi сюсь да шань Степан Педöр. Кол-
хозникъяс ёна кывзысисны сылысь да пыдди пуктiсны. Медводдзаöн весь-
калiс мунны война вылö 1941-öд воö. Вöльдiнысь нуисны сыкöд тшöтш дас 
нёль мортöс, бöрсö гортö некод эз во. Тайö жö котырас нуисны Пиля Опонь 
дядьöс да Лар Евлог чожöс.

Война воясö налог вöлi ыджыд, вештысьны сьöкыд, сьöм эз вöв. Но 
кыдзкö да мыйкö век вештысим кад вылö. Отсалiм на займöн, салдатъяслы 
носки-кепысьöн.

Вöлi кöнi видзны быдтöмасö да босьтöмасö: сулалiсны кык судта кузь 
складъяс сельполöн и колхозлöн. Колхоз складын кладовщикнас вöлi Ёгор 
Иван Лида, примитiс дзик быдтор: сю, ид, шобдi, картупель, капуста. Сель-
по складын кладовщикалiс Педьö Öльöксей Елиса. Колхоз сельполы ставсö 
сдайтiс косьтöмöн да тöлöдöмöн.

Вартан машина вылын лун и вой уджалiсны Митрöпан Павел да 
Лар Ликö. Кокныс эз удитлы косьмыны, удж вылö колiс петны быд лун. 
Кузьнечöн вöлi мастерсьыс мастер Öльöксан Ёгор. Усис война вылö да ве-
жис сiйöс Семен Ольга гöтырыс. Дорис гöр и коса, чер и пурт, мый босьтлiс 
киас, сiйö и артмылiс. Семен Ольгаöс сэсся вежис Ёгор Степан.

Гижны позьö унаöс, но ставсö он вермы. Ме гижа сöмын первой 
бригадасаöс, кöн уджалiсны Миколай Ольга, Митрöпан Öдя, Вась Öдя, Се-
мен Дарья, Лар Öксинь, Öльöксан Агния, Ёгор Наста, Öртем Наста, Педöсей 

Елиса, Иван Елена, Иван Таюк, Степан Пекла, Прокö Марья, Ёгор Анна, Терень 
Клавдия, Öсип Вера, Семен Наталь. Найö абу нин ловъяöсь, но эмöсь ныв-пиян 
да пöль-пöчöн шуысьяс. Мед помнитöны, кутшöмöн вöлi налöн вужныс.

Е.В. Уляшева «Парма гор»

САПÖГ ПÖВ

Ёгор пöль нускис мыштöм топыд улöс вылын. Вомкöтшас путъялысь 
чигарка тшыныс быттьö увсяньыс читкыртлывлiс шуйга синпöвсö. Кадысь 
кадö шурснитлiс сиралöм нырагез, да дзуртыштлiс кыз кучикö вурснитысь 
шыла. Пöль водзын танвидзис мöд улöс. Дзик сiтан увсаыс кодь жö. Сöмын 
öти кокын гартолöн сярвидзис сирöд ув. Сiйöн и торъялiсны пöльöн вöчöм 
джекъясыс.

Ванюк пукалiс джоджас, пöльыслы воча, джек вылас гырддзанас 
мыджсьöмöн. Видзöдiс, кыдз пöльыс киын жеръялысь-сералысь сапöг пöв 
вочасöн сиптö вомсö. Гусьöник, улöс улас юрсö дзеблöмöн, Ванюк кыкнан 
ныр розьнас азыма кыскышталiс чöскыд макорка тшынсö. Макорка кöрыс 
сорласис джек розьö öшйöм нырагез помъяссянь öвтысь сирва дуккöд.

Ваньö неважöн тöдмалiс букваяс. Сöмын став кывсö оз на гöгöрво. Вот, 
«ма корка» босьтам. Дерт, Ёгор пöльлы сiйö ма кодь и эм: öтырышъя тай 
някалö-а. Дукыс чöскыд и. Ванюк бара на юрсö сюйыштлiс улöс улö. Ню-
сыштiс самöй увлань пуркнитысь тшынсö. Но мыйла «корка»? Чирйысьöм 
пилипызь кодь да! Сiдз и колö нимтынысö вöлi: «ма пилипызь», а то «ма кор-
ка»... Сэсся оз гöгöрво Ванюк, мыйла макоркаыслöн мöд ним гижöма руд пач-
ка вылас: «ма-корка-мор-шанс-кая». Но, шуам, «мор»-сö гöгöрвоан. Пöчыс, 
пöльыс вылö пинясигас, век шуö: «Оз тай морöн лый!» «Кая»-ыс, дерт, тшы-
ныс вывлань кайö да, сiйöн. А «шы-а-ны-сы»-ыс мый лоö? Рочöн, тыдалö.

Рочтö Ванюк оз на тöд. Немеч кыв сöмын тöдыштö, дерт, эськö оз став-
нас да... Ёгор-пöльыслöн юрас ранитчöм ёртсяньыс, Савö Игнатьсянь. Савö 
Игнать, спирттö юас да, век горзö: «Хальт! Хендехох! Айнöн-швайнöн-
шайзö-штук!» Савö Игнать разведчикалöма, немечьясöс кыялöма. Ас дзоля 
увсьыс зэв на и пельк. Коркö Ванюк син водзын шматйöдлiс куим мужикöс. 
Немеч кывйöн жö на вылö, буракö, горзiс: «Кры! Сы! Тыло! Вия!» Вийны 
то грöзитчис, немеч ног. Найöс оз радейт, а на ног вот сёрнитö. Шуам, юрас 
немеч мина веськалöма да, сiйöн оз и радейт. Гашкö и, юр пытшкас сибдöма 
минаыс. Ачыс Ванюк коркö дыр видзöдалiс Игнать-дядьлысь юрсö. Чипöс 
бокö усьöма вöлi Савö Игнать садьтöм код. Пеля шапкаыс бокын. Юрыс куш. 
Юр бок пöлöныс лöз вурыс мунö балябöжöдзыс. То öд, мый кузя вурöмаöсь 
мина пыранiнсö. А минасö эськö перйисны-эз? Эз кö, дерт, сэсся, немеч ми-
наыд пашист кывнад сёрнитöдас. Пöч тай шева йывсьыд висьтавлiс, быд-

ногыс пö пырö, гут-гагнад и дзодзувнад... Сiдз жö, кöнкö, Савö Игнатьыслы 
немеч шеваыс минанас пырöма...

«Макорка Моршанская! – друг дöвгис Ванюклы, – Тайö жö морт ним-
ов! Нимыс Макорка, памиллеыс Моршанская. Сiдзкö баба». Чöскыд дук 
пондаыс тадзи нимтöмаöсь пöльыслысь зелльöсö. Ещö öтчыд, весиг синсö 
куньтыртлöмöн дукыштiс тшынсö Ванюк.

«Мый, эзысь пи, чöскыд чигарка дукыс?» Пöльыс казялöма Ванюк-
лысь «гусясьöмсö», синпöвсö читкыртöмöн шпыннялö. «Колöкö, кыскыш-
тан?» «Ме тэныд трасичалы кыскышта!!!» – пöчлöн кывтсянь лэбзьöм 
лэчыд гöлöсысь весиг макорка тшыныс орлö. Пöль шпыннялö, синпöвсö 
читкыртлö да шöпкö: «Тэныд, Ванюк, шпуткынытö кö ковмас, менсьым кор, 
но эн гусясь. Гусясьöмыд морт виöмысь лёк». Ванюклы мыйлакö юрас воö 
Витьö-воксяньыс кывлöм кывбур, да гораа лыддьö:

«Куритчöй, челядь, югдöдöй юр,
Куритчöм ваяс тiянлы бур,
Кутанныд тöдны, кыдзи да кор,
Гусявны пöльыдлысь кос табактор».
«Но и эзысь пи! Вот и шань! Ак, кутшöм мичаа кужан! Да öд, кывзы, 

старука, паметьыс, кутшöм бур! Гашкö, ачыд нин нигаысь лыддин да?» «Эг, 
ме сэтшöм кузятö лыддьыны ог на куж, Витьö-вокö велöдiс», -- ошкöмсьыс 
долыдысла весиг гöрдöдыштö Ванюк. «Аттö, рыныш пач! Тайö «Виттор-
Савиныдлысь» лоö пель вуж дорсö някравны! Мыйö воксö велöдö! Гусясь-
ны!!!» -- чорзьыштö пöльыслöн гöлöсыс. Ванюк гöгöрвоö, мый вузалöма 
лоис воктö, да уськöдчö дорйыны: «Сiйö öд ачыс кыськö кывлöма!» 
Пöльлöн киыс сапöг пытшкас сутшкысьö емас. Пöльыс ёрччыштö, сэсся не-
быдджыка нин шуö: «Гусясьысьыд – сiйö медбöръя морт. Öнi тай шпанаястö 
тюрмаö пуксьöдöны, а водзын сэтшöмъястö потшкöн лэдзлöмаöсь». «Кы-
сянь лэдзлöмаöсь?» Вань вежöрын серпас нин чужö, кыдз сiйö пышйö пес 
сувöд вывтi зептас пöльыслысь макорка китыр шамыртöмöн (вöлi делö: ше-
пыштлiс нин пöв-мöдысь Витьö-вокыслы), а пöльыс сiйöс сигöрсянь тойлö 
потшкöн. Весиг кöдзыд пöсь чепöсйис мышку кузяыс.

«Кытысь? Вöрысь. Йöз прöмыс кö босьтас мортыд, сылы соскас 
сюйöны вöлi кузь потш, кияссö кöрталöны потш бердас да, ероплант мозыд 
и лэдзöны гортас...» «Сэсся?» «Сэсся кодöсö Лупша-вок да Перша-вок пу-
рас, кодкö ачыс турдö, кодкö и сиктад воö да мездысьыд оз сюр. Оз на быдöн 
потштö разьны лысьт. Йöзыс öд шуас: шпаналы пö отсасян, шпанасö доръ-
ян. Водзын йöз сёрнисьыд ёна повлiсны». Кывтсянь пöчыс гöлöссö сетö: 
«Кутiс тай кагасö повзьöдлыны! Чепöль табакыд кö зепсьыд киссис, дети-
на вылас нинöмла на вонысö!» «Ме ог жö во. Ме гусясьöмысь öлöда. Мед 
розя кöм моз эз кöтöд. Мед мыджсьыны позис сы вылö: шпанаöн кö быдмас, 
пöрысьö-нэмö вердысьтöг колям».

Пöль пестiс куслöм чигаркасö. «Видзöд, эзысь пиö, шуйга да веськыд 
кöмыс торъялö-оз?» «Тайöыс киссьöма ёнджык. А этайöыс розьтöм. Сöмын 
зыртчöма...» «Сiдз и эм. Шуйга кöмыд ёнджык киссьö ветлысь мортыдлöн. 
А тöдан мыйла?» «Мыйла?» «Шуйгаыд – шуйга и эм, оз веськыдыс моз ов. 
Веськыд кокыд зумыда тувччалö. Тöдö, кытчö муннысö колö мортыслы. А шуй-
гаыс бöрсяньыс вöтчö, оз век бура воськовт. Кытшолöн мунö, сконъясьлö. 
Сiйöн и вöрад, он кö стöча тöд, кодарö муннытö, шуйга кокыс веськыдсьыс 
ыджыдджыка воськовтö. А вошöм мортыд сэсся век öтарö-öтарö кытшовтö 
шуйга кок бöрсяыс, да бöр важинас воö, кытысянь мöдöдчывлiс. Сiдз и олöмад. 
Веськыда кö олан да тöдан, кодарö муннысö, кытчö колö воан мортöн, а шуйга 
кокыслысь кö кывзысьны кутан, водзö он волы, кöть нэмтö кытшлав».

Ванюк плешсö кöрöмöн думыштчис. Мыйкö пöльыс ёна муде-
ра бергöдiс. Савö Игнатьöн кö: «виньтöн гартыштiс». Кыдзкö вывтi нин 
друг кежис шпанаяс йылысь сёрнисянь сапöглань. «А шпанаясыс нö век 
öмöй шуйга кок бöрсяыс ветлöны?» «Найö нэмсö шуйганас олöны. Сiйöн 
и йöзыдлысь куравласны, и шыш туйтö этша куртласны, а водзö оз воны, 
сöмын утсö воштöны, пöтшвасö. Этайö шуйга кöм пöлыс моз».

Пöль зымкнитiс-пуктiс улöс вылö дöмöм сапöгсö: «Но, пöдруга видзны 
оз нин шогмы, а вöртi-ватi новлöдлас на». «Велöд-велöд быд страмас кагасö! 
Ок, пöрысь вижля!» «Пöрысь да вöрысь, абу на дзик дзöрысь», -- нюмъёв-
тiс да Ванюклы мигнитiс пöль. Сэсся шылькнитiс пöльöн шуысьсö юрöдыс 
да содтiс: «Регыд нин батьыд локтас, Ванюш, война вывсьыс. Быд страмас 
эн велöдчы, мед шуйга сапöг пöлö не пöрны». Дзирдыштiс визöбöн пöльлöн 
тшöтя банбокыс. «Уху-ху! Пöсявсьöма!» -- пöль соснас чышкыштiс чужöмсö. 
Мыжаа нюмъёвтiс кытчöкö бокö. Чеччис. Сапöг гоз шыбитiс лабич улö. Ва 
ырснитiс пачводз пельсаысь. Пуксис стенлань чужöмöн кулöм кыны.

Ванюк паччöрö кавшасигмоз вывтi нин гораа горöдчис: «Ме час пась-
тася да вöлöсьтö петавла!» «Но, петавлы, ыркöдчышт, пыркöдчышт. Сöмын 
мед дыр корсьны эз ковмы-а». «Но-но!» Кывтас мошкоритчысь пöчланьыс 
кыйкъялöмöн, Ванюк судзöдiс струба бердсьыс пöльыслысь руд макорка 
пачкасö, пыркöдiс сэтчö зепсьыс бöръя чирйöдз. Сэсся кынь-кынь лэччис 
да чепöсйис ывлаö.

Кильчö увса дзебасысь перйис лэчыд саблясö, пуктiс пельпом вылас 
да мöдöдчис миртуй шöрöд шнич салдат моз, вомгорулас камандуйтöмöн. 
«Шуууй-га!»-сö нюжöдiгас зывöка пытькыртчывлiс да кокнас ыджы-
да курыштлiс буссö. «Веськыд!»-сö камандуйтiс чорыда да зумкнитлiс 
кокбöрлянас зэв сьöлöмсяньыс.

Шондiыс вöлi вылын на. Позис на Витьö-вокыскöд гитлер-йöнтö керав-
ны эбöсысь усьмöн...

О.И. Уляшев

ЛЕВЫЙ САПОГ

Дед Егор сипел сквозь деревянные гвозди, зажатые в зубах, сидя на 
крепко сколоченном табурете. Дым от попыхивающей на краешке губ ци-
гарки временами заставлял прижмуривать левый глаз. Шорхала плотно про-
смоленная дратва, толстая кожа поскрипывала под шилом, глухо постукивал 
молоток. Перед дедом вместо рабочего столика стоял другой табурет. Такой 
же, как под дедовской жопой. С прорезью для руки в центре сиденья, гнуты-
ми перекладинами, толстыми ножками. Только одну ножку прорезал блес-
тящий тусклой бронзой смолистый сучок. Тем и отличались эти сиденья, 
сколоченные дедовскими руками.

Ванька сидел на полу, напротив деда, опершись локтем о табурет. Гля-
дел, как в дедовских руках скалившийся в ухмылке сапог понемногу за-
крывал свою зубастую пасть. Изредка тайком, опустив голову под табурет, 
Ванька в обе ноздри вдыхал вкусный махорочный дух, смешанный с запа-
хом дратвы, свисающей в прорезь табурета.

Недавно он узнал буквы. Только не все слова ещё понимал. Вот, ска-
жем, взять «ма-корка», «медовая корка» получается.1 Конечно, для деда она 
и в самом деле медовая: не зря ж цигарку изо рта не выпускает. И запах 
вкусный. Ванька опять опустил голову под табурет. Нюхнул дым, клубив-
шийся внизу. Но причём тут «корка»? Если больше на опилки похоже! Так 
и надо было назвать «медовые опилки», а то «медовая корка»... Опять же не 
понимает Ванька, для чего на серой пачке второе название написано: «ма-
корка-мор-шанс-кая». Ну, допустим, с «мор»-ом всё понятно. Бабка, когда 
деда ругает, частенько говорит: «А! Мор тебя забери!» «Кая» – по-коми на-
писано, тоже понятно: «поднимаюсь», значит. Это потому, что дым вверх 
поднимается. А «ша-ны-сы» – что такое? По-русски, видно.

Русский Ванька ещё не знает. Он только по-немецки немного понимает, 
ну, конечно, не полностью... Только те слова, которые слышал от дедушки-
ного друга, Игната Саввича. Тот, как напьется, всегда кричит: «Хальт! Хен-
дехох! Айнен-швайнен-шайзе-штук!».2 Он разведчиком был, пока не ранило 
миной в голову. Несмотря на малый рост, шустрый и ловкий. Как-то на гла-
зах у Ваньки раскидал здоровых мужиков. По-иностранному тогда тоже ру-
гался: «Кры!сы!тыло!вия!» Ну, «вия!» – это по-коми, «убью!», а остальные 
слова точно немецкие. Убить, значит, грозился. Вот ведь интересно тоже: 
от немцев пострадал, а по-немецки разговаривает. Допустим, не любит их 
потому, что в голову мина немецкая попала. Может, и застряла она в голове. 

1 Коми ма – мёд; а отсутствующий звук «х» в заимствованных словах менялся 
на «к»: макароническая игра слов – ма корка – медовая корка.

2 Прилично искажённые немецкие выражения: «Стой! Руки вверх! Кусок 
свиного дерьма!»

Сам Ванька долго как-то рассматривал голову дяди Игната. Возле поленни-
цы тогда упал Игнат Саввич, пьяный в хлам. Ушанка рядом валяется. Башка 
вся на виду. Вдоль всей башки багрово-синий шрам тянется до самого за-
тылка. Вот ведь дыру от мины как зашили! А всё-таки, мину достали или 
побоялись трогать? Если оставили там, то, конечно, немецкая мина заставит 
по-немецки говорить. Вон бабка рассказывала про кликуш: дух, дескать, 
в них нечистый входит то бабочкой, то ящеркой, то с едой какой... И тот дух 
начинает чужими голосами разговаривать. А Игнату Саввичу немецкий дух, 
видно, вместе с миной залетел...

«Макорка Моршанская!» – вдруг открылось Ваньке. – Да это же имя 
и фамилия! Имя – Макорка, фамилия – Моршанская. Значит, баба». Это из-
за вкусного запаха так назвали дедовское зелье. Женским именем. И ещё раз 
Ванька, прижмурив глаза от удовольствия, нюхнул дым.

«А что, серебряный ты мой, духовита махорка? – Это дед заметил Вань-
кины фокусы с дымом, прищурился, ухмыляется. – Может, затянешься?» «Я 
тебе, лихорадка, затянусь!» – от бабкиного крика из кута даже махорочный 
дым будто обрывается. Дед подмигнув, шепчет: «Ты, Ванька, если покурить 
захочешь, у меня попроси, а не воруй. Воровство – оно хуже убийства». 
Ванька неожиданно вспоминает стишки, которые слышал от брата-Витьки 
и громко декламирует:

«Дети, курите, прочистьте башку,
Табак продерёт вам и грудь, и кишку.
Будете знать вы: когда, где и как,
Свистнуть у деда сушёный табак».
«Ай, молодца! Ну и парень! Как красиво получается! Слышь, старуха, 

да ведь память-то какая хорошая! Ты, Ванятка, это может сам уже в кни-
гах прочитал?» «Не-е, я такие длинные стихи читать ещё не умею. Витька-
братан научил», – от похвалы Ванька даже разрумянился. «Ах ты, овинная 
печь! Я у этого «Виктора Савина» уши как-нибудь пообрываю! Чему брата 
учит?! Воровать!» – голос у деда неожиданно твердеет. Ванька понимает, 
что сдал брата с потрохами, уже видит его без ушей, и бросается защищать: 
«Так ведь это... он и сам где-то слышал... не он же придумал...» Дед укалы-
вает палец о цыганскую иглу внутри сапога, ругается шёпотом и уже мягче 
говорит: «Вор – он последний человек! Теперь вон шпану всякую в тюрьму 
сажают, а раньше таких с жердиной бросали». «Откуда бросали?»

В голове Ваньки мелькнула жуткая картинка, как он бежит по крыше 
дровяника с зажатой в кармане горстью махорки (было дело: подворовывал 
парочку раз для Витьки), а дед его с крыши сбрасывает жердиной. Даже 
холодным потом по спине прошибло.

«Не откуда, а где... В тайге. Если чужую добычу возьмёт человек из 
ловушки, в рукава ему просовывали длинную жердину, к ней руки привязы-

вали, ну и, отпускали домой этаким «ероплантом»...» «А потом?» «Кого-то 
брат-Перша или брат-Лупша слопают,1 кто-то сам загнётся, а кто и до дому 
дойдёт, да желающего освободить не находит. Не каждый осмелится руки 
такому развязать. Люди ведь скажут, дескать, вору помогаешь, за вора за-
ступаешься. Раньше людской молвы, ох, как боялись». Из кута бабка голос 
подала: «Чего там дитё пугаешь?! Если где-то щепотку табака из кармана 
просыпал, так на парня не надо напраслину возводить!» «Так, я ж и не воз-
вожу. Я от воровства остерегаю. Чтобы как дырявый сапог не подвёл как-ни-
будь, а то ведь шпаной вырастет: и свою жизнь испохабит, и мы на старости 
лет без кормильца останемся».

Дед прикурил потухшую цигарку. Оценил взглядом труды свои. «Гля-
ди, внучок, левый и правый сапог отличаются?» «Ну, этот больше износил-
ся. А этот без дырок, только потёртый местами...» «Так и есть. У бродяги 
левый сапог всегда больше снашивается. А знаешь, почему?» «Почему?» 
«Левый – он и есть левый, ходит не так. Правая нога твёрдо ступает. Знает, 
куда человеку идти нужно. А левый следом подтягивается, не всегда верно, 
не всегда прямо. Кругами замахивается, цепляется чаще. Потому и в лесу, 
если точно не знаешь, куда идти, левая нога шире правой шаги делает. От-
того заблудившийся человек вслед за левой ногой идёт и возвращается на-
зад, туда, где потерялся. Так и в жизни. Правильно живёшь, знаешь, куда 
двигаться, доходишь до места человеком, а станешь левую ногу слушаться, 
будешь весь век кружить».

Ванька задумался, аж лоб сморщил. Как-то мудрёно дед загнул. Как 
Игнат Саввич говорит: «винтом завернёт, без ключа не разберёшься». Как-
то чудно: табак, воровство, сапоги... «А шпана разве всегда по левой ноге 
ходит?» «Они всю жизнь левой ногой проживают. Потому и нагребут добра, 
и воровские стёжки протопчут, а до звания человека не доходят, только по-
дошвы стирают. Вон, как этот левый сапог».

Дед со стуком поставил на табурет подшитую обувку: «Ну, что! По под-
ругам ходить уже не годятся, а по лесам, по болотам ещё потаскают». «Учи-
учи всякой гадости ребёнка! Ох, старый кобель!» – отозвался недовольно 
кут. «Стар да не вял, местами удал!» – улыбнулся дед и подмигнул Ваньке. 
Потом погладил внука по голове и добавил: «Скоро уж отец твой с войны 
вернётся, Ванятка. А ты не учись гадостям, чтобы левым сапогом пред ним 
не предстать». Сверкнуло что-то по щетине деда. «Уху-ху! Вспотел с чего-
то!» – рукавом обтёр лицо. Виновато улыбнулся куда-то в сторону. Под-
нялся. Сапоги кинул под лавку. Воды хлебнул из кадушки в куте. Сел сеть 
плести.

1 Лупша, Перша – сказочно-иносказательные имена медведя и волка.

Ванька, карабкаясь на печку, как-то уж нарочито громко крикнул: «Я 
оденусь, погуляю!» «Ну, выйди, проветрись, пробегись. Только чтобы но-
чью искать не пришлось». «Ладно!» Поглядывая на бабку, суетящуюся вни-
зу, Ванька украдкой достал дедовскую серую пачку махорки из-за трубы, 
вытряс в неё из карманов всё до последней крупинки. Потом шепотком-то-
потком спустился вниз и рванул на улку.

Из тайника под крыльцом вытащил саблю вострую, заложил на пле-
чо залихватски и зашагал по самой середине улицы, как заправский солдат, 
командуя сам себе. Протяжно произнося «лееевоой!», кривил противную 
рожицу и ногой загребал дорожную пыль. Командуя «правой!», лихо вбивал 
пятку в землю.

Солнце было ещё высоко. Ещё успеют с Витькой порубать фашистский 
репейник…

Перевод автора



Научно-популярное издание 

Пелагея Алексеевна Уляшева

…И НАЙÖ ВЕРМÖМТÖ ДОРИСНЫ … / … И ОНИ КОВАЛИ ПОБЕДУ…

ТРУДЫ КОМИ ОТДЕЛЕНИЯ
АКАДЕМИИ ВОЕННО-ИСТОРИЧЕСКИХ НАУК

Выпуск 14

Рекомендовано к изданию Президиумом Коми отделения
Академии военно-исторических наук

Оригинал-макет – О.Н. Низовцев
Технический редактор Н.К. Забоева

Компьютерный набор. Формат 60 х 90 1/16.
Уч.-изд. л. 8,5. Тираж 250 экз. 

Информационно-издательский отдел Института языка, литературы
и истории Коми НЦ УрО РАН.

167982, ГСП-2, г. Сыктывкар, ул. Коммунистическая, 26


